
ᖃᑎᖅᓱᖅᓯᒪᔪᐃᑦ ᓱᓕᑦᑎᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᕐᒧᑦ ᐱᖁᔭᖅ 
C.S.Nu.,c.I-50 

ᐊᑐᓕᖅᑎᑕᐅᔪᖅ ᔪᓚᐃ 1 2001: SI-002-2001 
 

(ᑲᑎᖅᓱᖅᓯᒪᔪᐃᑦ ᐅᓪᓗᖓ: ᔪᓚᐃ 1, 2021) 
 

ᒪᓕᓪᓗᒋᑦ ᐋᖅᑭᑕᐅᓯᒪᔪᐃᑦ  ᑖᒃᑯᐊ ᐲᖅᑕᐅᔪᕕᓃᑦ ᐱᔾᔪᑕᐅᓪᓗᑎᑦ ᑖᒃᑯᓄᖓ ᑲᑎᖅᓱᖅᓯᒪᔪᓄᑦ: 
s.59 (1)-ᒥᒃ ᑎᑭᓪᓗᓂ (8)-ᒧᑦ (ᐱᒻᒪᕆᐊᓗᐃᑦ ᐋᖅᑭᒋᐊᕈᑕᐅᔪᐃᑦ) 
 
S.Nu. 2001,c.7, 
ᐋᖅᑭᒋᐊᖅᑕᐅᔪᖅ ᑖᒃᑯᓄᖓ ᓄᓇᕘᑦ ᐱᖁᔭᓕᐅᕈᓐᓇᐅᑎᑎᒍᑦ: 
S.Nu. 2002,c.5,s.73 
s.73 ᐊᑐᓕᖅᑎᑕᐅᔪᖅ ᐄᐳᓗ 1, 2002 

S.Nu. 2005,c.8,s.1 
s.1 ᐊᑐᓕᖅᑎᑕᐅᔪᖅ ᔪᓚᐃ 1 2001 (ᐃᓱᒪᒋᔭᐅᑦᑎᐊᕆᐊᓕᒃ) 

S.Nu. 2010, c.9, (ᐋᖅᑭᒋᐊᖅᑕᐅᔪᖅ ᑖᒃᑯᓇᖓ S.Nu. 2011,c.6,s.12 [ᐊᑐᓕᖅᑎᑕᐅᔪᖅ ᔫᓂ 10, 2010 
(ᐃᓱᒪᒋᔭᐅᑦᑎᐊᕆᐊᓕᒃ]) 
ᐊᑐᓕᖅᑎᑕᐅᔪᖅ ᔫᓂ 10, 2010, ᑭᓯᐊᓂ s.7 
s.7 ᐊᑐᓕᖅᑎᑕᐅᔪᖅ ᐄᐳᓗ 1, 2002 (ᐃᓱᒪᒋᔭᐅᑦᑎᐊᕆᐊᓕᒃ) 

S.Nu. 2011,c.16,s.1 
s.1 ᐊᑐᓕᖅᑎᑕᐅᔪᖅ ᔫᓂ 9, 2011 

S.Nu. 2012,c.5 
ᐊᑐᓕᖅᑎᑕᐅᔪᖅ ᒫᑦᓯ 8, 2012 

S.Nu. 2013,c.16 
ᐊᑐᓕᖅᑎᑕᐅᔪᖅ ᒪᐃ 16, 2013 

S.Nu. 2013,c.18,s.11 
s.11 ᐊᑐᓕᖅᑎᑕᐅᔪᖅ ᓯᑦᑎᒻᐱᕆ 23, 2013 

S.Nu. 2017,c.5,s.2 
s.2 ᐊᑐᓕᖅᑎᑕᐅᔪᖅ ᐄᐳᓗ 1, 2017 

S.Nu. 2017,c.29,s.2 
s.2 ᐊᑐᓕᖅᑎᑕᐅᔪᖅ ᓯᑦᑎᒻᐱᕆ 19, 2017 

S.Nu. 2018,c.13,s.2 
s.2 ᐊᑐᓕᖅᑎᑕᐅᔪᖅ ᓄᕕᒻᐱᕆ 8, 2018 

S.Nu. 2020,c.15,s.142(38) 
s.142(38) ᐊᑐᓕᖅᑎᑕᐅᔪᖅ ᔪᓚᐃ 1, 2020: R-030-2021 

 
ᑖᓐᓇ ᐃᓕᑕᕆᔭᐅᓯᒪᔪᒃ ᑲᑎᖅᓱᖅᓯᒪᓂᖏᑦ ᑎᑎᕋᖅᓯᒪᔪᑎᒍᑦ ᓴᖅᑭᑕᑦᓴᐅᓗᓂ ᐱᔪᓐᓇᐅᑎᖃᖅᑎᑕᐅᔪᒧᑦ 
ᐅᑯᓄᖓ ᐅᑭᐅᖅᑕᑐᒥ ᒪᓕᒐᙳᖅᑐᓂᒃ ᐊᑐᐃᓐᓇᕈᖅᑎᓯᔨᖓᓐᓄᑦ ᐃᓚᖓᑎᒍ ᒪᓕᒐᖅᓴᓕᐅᕐᓂᒧᑦ 
ᐱᖁᔭᖓᓂᑦ. ᐃᓚᒃᑲᓂᖓᓂ 66(2)-ᒥᒃ ᑕᐃᑲᓂ ᒪᓕᒐᖅᓴᓕᐅᕐᓂᒧᑦ ᐱᖁᔭᖓᓂᑦ ᐊᑐᐃᓐᓇᐅᑎᑦᓯᕗᒃ 
ᑖᒃᓱᒥᖓ “ᑭᓯᐊᓂ ᐊᑦᔨᒌᙱᑦᑑᓂᖏᓐᓄᑦ ᐊᑯᓐᓂᖓᓂ ᑲᑎᖅᓱᖅᓯᒪᔪᑦ ᐊᑐᓕᖅᑎᑕᐅᓯᒪᔪᑦ ᐊᒻᒪᓗ 
ᓯᕗᓪᓕᖅᐹᖓᑕ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓯᒪᔪᒥᒃ ᐊᑐᓕᖅᑎᑕᐅᓯᒪᔪᑦ ᐋᖅᑭᒋᐊᖅᑕᐅᓯᒪᔪᓂᑦ, 
ᓯᕗᓪᓕᖅᐹᖅ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᓯᒪᔪᑦ ᐊᑐᓕᖅᑎᑕᐅᓯᒪᔪᓂᒃ ᐋᖅᑭᒋᐊᖅᑕᐅᓯᒪᔪᑦ 
ᑕᕝᕙᐅᓂᐊᖅᑯᑦ.” 
 
ᑕᒪᓐᓇ ᐱᔪᓐᓇᐅᑎᖃᖅᑎᑕᐅᔪᑦ ᑎᑎᕋᖅᑕᐅᓯᒪᓂᖓ ᓯᕗᓪᓕᖅᐹᖅ ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᐃᑦ 
ᓇᐃᐱᑕᐅᒍᓐᓇᖅᑐᑦ ᑕᐃᑲᓂ ᐋᖅᑭᒋᐊᖅᑕᐅᓯᒪᔪᓂᑦ ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᕐᓂ ᓄᓇᑦᓯᐊᕐᒥ, 1988 
ᐊᒻᒪᓗ ᐊᕐᕌᒍᑕᒫᖅᓯᐅᑎᓂ ᐊᖏᓂᖏᓐᓂᑦ ᑖᒃᑯᓇᖓᑦ ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᑎᒍᑦ ᓄᓇᑦᓯᐊᕐᒥ 
(ᐱᖁᔭᐅᓚᐅᖅᑐᐃᑦ ᖄᖏᖅᓯᒪᓕᖅᑎᓪᓗᒍ ᓯᕗᓂᐊᒍ ᐃᐳᓗ 1, 1999-ᒥᒃ) ᐊᒻᒪᓗ ᐱᖁᔭᓕᐅᕈᓐᓇᐅᑎᑎᒍᑦ 

ᐱᖁᔭᐃᓪᓗ ᓄᓇᕗᒻᒥᑦ (ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᕐᓄᑦ ᖄᖏᖅᓯᒪᓕᖅᑎᓪᓗᒍ ᐅᕝᕙᓘᓐᓃᑦ ᑭᖑᓂᐊᒍ 
ᐃᐳᓗ 1, 1999-ᒥᒃ). 
 
ᐊᔾᔨᖓᓂ ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᖅ ᓄᓇᕗᒻᒥᑦ ᐱᔭᐅᒍᓐᓇᖅᑐᖅ ᐅᑭᐅᖅᑕᑐᒻᒥ ᒪᓕᒐᙳᖅᑐᓂᒃ 
ᐊᑐᐃᓐᓇᕈᖅᑎᑦᓯᔨᖓᓐᓄᑦ ᐊᑖᓃᑦᑑᑉ ᑐᕌᕈᑖ. ᐊᕐᕌᒍᑕᒫᖅᓯᐅᑎᑦ ᐊᖏᓂᖏᑦ ᑖᒃᑯᓇᖓᑦ 
ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᐃᑦ ᓄᓇᕗᒻᒥᑦ ᐊᒻᒪᓗ ᑲᑎᖅᓱᖅᑕᐅᓂᖏᑕ ᐊᑐᐃᓐᓇᐅᒋᕗᑦ ᐃᑭᐊᖅᑭᕕᒃᑯᑦ 
ᐅᕙᓂ www.nunavutlegislation.ca. 
 
ᓇᓪᓕᐊᑐᐃᓐᓇᖅ ᓇᓗᓇᐃᖅᑕᐅᓯᒪᔪᑦ ᐱᖁᔭᒃᓴᐃᑦ ᓱᓕ ᐱᖃᓯᐅᑎᙱᑦᑐᑦ ᐊᕐᕌᒍᑕᒫᖅᓯᐅᑎᓄᑦ 
ᐊᖏᓂᖏᓐᓂᑦ ᑖᒃᑯᓄᖓ ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᕐᓄᑦ ᓄᓇᕗᒻᒥᑦ ᐱᔭᐅᒍᓐᓇᖅᑐᑦ ᐊᓪᓚᕕᖓᑕ 
ᐊᓪᓚᑎᖓᓄᑦ ᑕᐃᑲᓂ ᒪᓕᒪᓕᐅᕐᕕᒥᒃ. 
 

ᐅᑭᐅᖅᑕᑐᒻᒥ ᒪᓕᒐᙳᖅᑐᓂᒃ ᐊᑐᐃᓐᓇᕈᖅᑎᓯᔨᒃ 
ᒪᓕᒐᒃᓴᓕᐊᖑᔪᓕᕆᔨᒃᑯᑦ 
ᒪᓕᒐᓕᕆᔨᒃᑯᑦ 
ᓄᓇᕗᑦ ᒐᕙᒪᖓᑦ     ᐅᖄᓚᐅᑎᖓ: (867) 975-6305 
ᑎᑎᖅᑲᕐᓂᐊᕐᕕᐊ ᑎᑎᖅᑲᒃᑯᐊ 1000, ᐅᕙᓂ 550  ᓱᑲᑦᑐᒃᑯᑦ: (867) 975-6189 
ᐃᖃᓗᐃᑦ, ᓄᓇᕗᑦ X0A 0H0 ᐃᕐᖐᓈᖅᑕᐅᑦ:  Territorial.Printer@gov.nu.ca 

http://www.nunavutlegislation.ca/
http://www.nunavutlegislation.ca/
mailto:Territorial.Printer@gov.nu.ca


C.S.Nu.,c.I-50 

 
ᑐᑭᖏᑦ ᐅᖃᐅᓰᑦ ᐊᑐᖅᑕᐅᓯᒪᔪᑦ ᑲᑎᖅᓱᖅᓯᒪᔪᓄᑦ 

 
 

ᑭᓱᑐᐃᓐᓇᐃᑦ ᐊᑦᔨᒌᙱᑐᑦ 
 

c. ᑐᑭᓕᒃ “ᓈᓴᐅᑎᓕᒃ”. 
 
CIF ᑐᑭᓕᒃ “ᐊᑐᓕᖅᑎᑕᐅᔪᑦ”. 
 
NIF ᑐᑭᓕᒃ “ᐊᑐᓕᖅᑎᑕᐅᙱᑦᑐᖅ”. 
 
s. ᑐᑭᓕᒃ “ᐃᓚᖓ” ᐅᕝᕙᓘᓐᓃᑦ “ᐃᓚᖓᓂ, “ᐃᓚᒃᑲᓐᓂᖓᓂ” ᐅᕝᕙᓘᓐᓃᑦ 

“ᐃᓚᒃᑲᓐᓂᖓᓃᑦᑐᑦ”, “ᑎᑎᕋᖅᓯᒪᔪᒥ ᐊᕕᑦᑐᓯᒪᔪᑦ” ᐅᕝᕙᓘᓐᓃᑦ “ᑎᑎᕋᖅᓯᒪᔪᐃᑦ 
ᐊᕕᑦᑐᓯᒪᓂᖏᑦ”. 

 
Sch. ᑐᑭᓕᒃ “ᐋᖅᑭᓱᖅᓯᒪᓂᖓ”. 
 
SI-005-98 ᑐᑭᓕᒃ ᑎᑎᖅᑲᖁᑎᒋᔭᐅᔪᑦ ᐊᑎᓕᐅᖅᑕᐅᓯᒪᓂᖏᑦ ᐃᓗᐊᓂ SI-005-98 1998. 

(ᖃᐅᔨᒪᑦᔪᑎᒃ: ᑖᓐᓇ ᓄᓇᑦᓯᐊᑉ ᒪᓕᒐᑎᒍᑦ ᑎᑎᖅᑲᖁᑎᒋᐅᔪᑦ ᑭᓯᐊᓂ 
ᐋᖅᑭᓱᖅᑕᐅᓚᐅᖅᑎᓪᓗᒋᑦ ᓯᕗᓂᐊᒍ ᐃᐳᓗ 1, 1999, ᐊᒻᒪᓗ ᓄᓇᕘᑦ ᒪᓕᒐᑎᒍᑦ 
ᑎᑎᖅᑲᖁᑎᒋᔭᐅᔪᑦ ᐊᖅᑭᓱᖅᑕᐅᓯᒪᑉᐸᑕ ᐅᕝᕙᓘᓐᓃᑦ ᑭᖑᓂᐊᓂ ᐃᐳᓗ 1, 1999 
ᓯᕗᓂᐊᓂᓘᓐᓃᑦ ᔭᓄᐊᕆ 1, 2000.) 

 
SI-012-2003 ᑐᑭᓕᒃ ᑎᑎᖅᑲᖁᑎᒋᔭᐅᔪᑦ ᐊᑎᓕᐅᖅᑕᐅᓯᒪᓂᖏᑦ ᐃᓗᐊᓂ SI-012-2003 2003. 

(ᖃᐅᔨᒪᑦᔪᑎᒃ: ᓄᓇᕗᒻᒥᑦ ᒪᓕᒐᖅᑎᒍ ᑎᑎᖅᑲᖁᑎᒋᔭᐅᔪᑦ ᐋᖅᑭᒃᑕᐅᓯᒪᔪᑦ ᐅᕝᕙᓘᓐᓃᑦ 
ᑭᖑᓂᐊᒍ ᔮᓄᐊᕆ 1, 2000.) 

 
 

ᑕᐃᔭᐅᑦᔪᓯᖏᑦ ᐱᖁᔭᐃᑦ 
 

 
R.S.N.W.T. 1988,c.D-22 ᑐᑭᓕᒃ ᓈᓴᐅᑎᓕᒃ D-22 ᑖᒃᑯᓇᖓᑦ ᐋᖅᑭᒋᐊᖅᑕᐅᓯᒪᔪᑦ 

ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᖅ ᓄᓇᑦᓯᐊᕐᒥ, 1988. 
 
R.S.N.W.T. 1988,c.10(ᐃᓚᒋᐊᖅᓯᒪᔪᑦ.) ᑐᑭᓕᒃ ᓈᓴᐅᑎᓕᒃ 10 ᑖᒃᑯᓇᖓᑦ ᐃᓚᒋᔭᐅᔪᓂ 

ᐋᖅᑭᒋᐊᖅᑕᐅᓯᒪᔪᑦ ᐱᖁᔭᓕᐅᕈᓐᓇᐅᑎᑎᒍᑦ  ᓄᓇᑦᓯᐊᕐᒥᑦ 
ᐱᖁᔭᖅ, 1988. (ᖃᐅᔨᒪᑦᔪᑎᒃ: ᑖᒃᑯᐊ ᐃᓚᒋᐊᕈᑎᒃᓴᑦ ᐱᖓᓲᓕᖓᔪᑦ 
ᐊᖏᓂᖏᑦ). 

 
S.N.W.T. 1996,c.26 ᑐᑭᓕᒃ ᓈᓴᐅᑎᓕᒃ 26 ᑖᒃᑯᓇᖓᑦ 1996 ᐊᕐᕌᒍᓕᒫᖅᓯᐅᑎᑦ 

ᐊᖏᓂᖏᑦ ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᕐᓂ ᓄᓇᑦᓯᐊᕐᒥ. 
 
S.Nu. 2002,c.14 ᑐᑭᓕᒃ ᓈᓴᐅᑎᓕᒃ 14 ᑖᒃᑯᓇᖓᑦ 2002 ᐊᕐᕌᒍᓕᒫᖅᓯᐅᑎᑦ 

ᐊᖏᓂᖏᑦ ᐱᖁᔭᓕᐅᕈᓐᓇᐅᑎᑎᒍᑦ ᐱᖁᔭᕐᓂ ᓄᓇᕗᒻᒥᑦ. 
 



ᓱᓕᑦᑎᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᕐᒧᑦ ᐱᖁᔭᖅ, ᑲᑎᖅᓱᖅᓯᒪᔪᑦ ᑖᒃᑯᐊ ᒫᓐᓇᒧᑦ ᑎᑭᓪᓗᒍ: ᔪᓚᐃ 1, 2021 

ᐅᖃᓕᒫᒐᑦ ᐃᓗᓕᖏᑦ  
  

ᐱᔾᔪᑎᖓ 1 
ᑐᙵᕕᖏᑦ 2 
ᑐᑭᖏᑦ 3 (1) 
ᒪᓕᒐᓕᐅᖅᑏᑦ ᐱᓕᕆᐊᒃᓴᖏᑦ ᐱᖃᓯᐅᑎᔪᑦ 
ᐱᓕᕆᐊᖏᓐᓄᑦ ᒥᓂᔅᑕᐅᓂᕐᒥᓄᑦ, ᐃᓚᖏᓪᓗ. 

 
 (2) 

  
ᐊᑐᖅᑕᐅᔭᕆᐊᓖᑦ ᑐᕋᖓᔪᑦ ᒪᓕᒐᓕᐅᖅᑎᓕᒫᓄᑦ  

  
ᑕᒪᐃᓐᓄᑦ ᐱᓕᕆᐊᑦᓴᖏᑕ ᐊᒻᒪᓗ ᐱᓕᕆᐊᖑᓪᓚᕆᑦᑐᓂᑦ 4 
ᑭᒃᑯᑐᐃᓇᕐᓄᑦ ᑦ ᓴᖅᑭᖅᑕᐅᔪᑦ ᐅᖃᐅᓰᑦ 5 (1) 
ᐃᓗᓕᖏᑕ ᐅᖃᐅᓰᑦ  (2) 
ᑲᑐᔾᔨᖃᑎᒌᖑᖃᑕᐅᙱᑦᑐᖅ ᐱᖁᑎᐅᔪᑦ, ᐃᓚᒃᑲᓐᓂᖏᓪᓗ.  (3) 
ᐃᓚᒋᐊᕈᑏᑦ ᑭᒃᑯᑐᐃᓇᕐᓄᑦ ᑦ ᓴᖅᑭᖅᑕᐅᔪᑦ ᐅᖃᐅᓰᑦ 6 
ᐊᑐᐃᓐᓇᐅᑎᑕᐅᔪᑦ ᐅᖃᐅᓰᑦ 7 (1) 
ᐅᖃᐅᓯᐅᔪᑦ ᐃᓚᓕᐅᔾᔭᐅᓯᒪᔪᑦ  (2) 
ᐊᑲᐅᙱᓪᓕᐅᕈᑎᖃᖅᑐᖃᖅᑎᓪᓗᒍ 8 
ᐃᓗᐊᓃᖓᖅᑐᑦ ᑐᑭᓯᒋᐊᕈᑎᓂᒃ 9 (1) 
ᑐᓂᓯᔪᖃᖅᑎᓪᓗᒍ ᐃᓗᐊᓃᖓᖅᑐᒥᒃ ᑐᑭᓯᒋᐊᕈᑎᓂᒃ  (2) 
ᐊᔪᖅᑐᐃᓂᖅ 10 
ᐊᔭᐅᕆᓂᕐᒧᑦ 11 
ᐱᓕᕆᐊᒃᓴᑦ ᑭᒡᒐᖅᑐᐃᓗᑎᒃ ᓂᕈᐊᖅᑕᐅᒪᕝᕕᒋᔭᒥᓄᑦ 12 
ᑮᓇᐅᔭᓂᒃ ᐊᑭᓕᐅᑕᐅᔪᑦ, ᑐᓂᕐᕈᓯᐊᑦ ᐊᒻᒪᓗ ᐃᑲᔫᓯᐊᓪᓗ 13 (1) 
ᑭᒡᓕᖃᖅᑎᑕᐅᓂᖏᑦ  (2) 
ᓴᖅᑭᑎᑦᑎᓂᖅ:  (3) 
ᐊᔾᔨᖓ  (4) 
ᒐᕙᒪᒃᑯᓐᓂ ᑳᓐᑐᕌᖃᖅᑐᑦ ᒪᓕᒐᓕᐅᖅᑎᐅᔪᓄᑦ 14 (1) 
ᓇᖕᒥᓂᖃᖁᑎᖃᖅᑐᑦ, ᓇᖕᒥᓂᒃ ᑲᑐᔾᔨᖃᒌᖑᔪᑦ  (2) 
ᐊᔾᔨᐅᖏᑦᑐᓂᒃ, ᐱᑕᖃᕐᓂᖏᑦ ᑳᓐᑐᕌᓖᑦ  (3) 
ᐱᔪᓐᓇᕐᓂᕆᔭᖃᕆᐊᓕᒃ ᐱᑕᖃᕐᓂᓗᓂᒃ ᑳᓐᑐᕌᓂᒃ 
ᐊᔾᔨᐅᖏᑦᑐᓂᒃ 

 (4) 

ᐊᔾᔨᐅᖏᑦᑐᑦ, ᐱᔪᓐᓇᕐᓂᖅᑖᖅᑎᑕᐅᓂᖅ ᑖᒃᓱᒪᐅ 
ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧ ᑲᒥᓯᓇᖓᓄᑦ 

 (5) 

ᐊᔾᔨᐅᖏᑦᑐᑦ, ᓇᓪᓕᐅᒃᑯᒫᑦ ᐃᓐᓇᑐᖃᐅᓯᐊᑦ  (6) 
ᐊᔾᔨᐅᖏᑦᑐᑦ, ᕿᒪᐃᕝᕕᐅᔾᔪᓯᐊᕐᒥᓂᒃ  (7) 
ᐊᔾᔨᐅᖏᑦᑐᑦ, ᑮᓇᐅᔭᓂᒃ ᑐᖅᑯᖅᓯᔪᒪᔪᖃᖅᑎᓪᓗᒍ  (8) 
ᐊᑭᓕᐅᑕᐅᔪᑦ ᐅᑎᖅᑎᑦᓯᓂᖅ ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑎᑦ 
ᐊᑭᖏᑦ 

 (9) 

ᐱᓕᕆᔾᔪᓯᒋᔭᐅᔪᑦ ᐊᑲᐅᙱᓪᓕᐅᕈᑎᖃᖅᑐᖃᖅᑎᓪᓗᒍ 15 (1) 

ᑎᑎᖅᑲᐃᑦ ᑐᖅᑯᑕᐅᓯᒪᔪᑦ , ᓯᕗᓕᖅᑏᑦ ᑲᑎᒪᔨᖏᑦ 
ᑲᑎᒪᑎᓪᓗᒋᑦ 

 
 (2) 

ᑎᑎᖅᑲᐃᑦ ᑐᖅᑯᑕᐅᓯᒪᔪᑦ, ᒪᓕᒐᓕᐅᕐᕕᖕᒥᑦ ᑲᑎᒪᑎᓪᓗᒋᑦ  (3) 
  

ᐊᑐᖅᑕᐅᔭᕆᐊᓖᑦ ᑐᕋᖓᔪᑦ ᒥᓂᔅᑕᕐᓄᑦ  
  
ᓯᓚᑖᓂᑦᑐᑦ ᐱᓕᕆᐊᑦᓴᐅᔪᓄᑦ 16 (1) 
ᐊᔾᔨᐅᖏᑦᑐᑦ, ᓇᖕᒥᓂᖃᕐᓂᖅ ᑐᖅᑯᖅᑕᐅᓯᒪᔪᑦ 
ᑮᓇᐅᔭᖁᑎᒍᑦ 

 
 (2) 

ᑮᓇᐅᔭᓕᐅᕋᓱᐊᕐᓂᖅ 17 (1) 
ᐊᔾᔨᐅᖏᑦᑐᑦ, ᐱᖃᑕᐅᙱᑐᐃᑦ ᐱᖁᑎᐅᔪᑦ, 
ᐃᓚᒃᑲᓐᓂᖏᓪᓗ. 

 
 (2) 

ᐊᔾᔨᐅᖏᑦᑐᑦ, ᓇᓪᓕᐅᒃᑯᒫᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑏᑦ  (3) 
ᐊᑭᓕᐅᑕᐅᔪᑦ ᐅᑎᖅᑎᑦᓯᓂᖅ ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑎᑦ 
ᐊᑭᖏᑦ 

18 

ᐊᖏᖅᑕᐅᓯᒪᔪᑦ ᐊᔾᔨᐅᖏᑦᑐᐃᑦ 19 
ᖃᖓᒃᑯᑦ ᒪᓕᒃᑕᐅᔭᕆᐊᓖᑦ 20 
  

ᐊᑐᖅᑕᐅᔭᕆᐊᓖᑦ ᑐᕋᖓᔪᑦ ᒥᓂᔅᑕᓚᐅᖅᑐᓄᑦ  
  
ᑭᒡᓕᖃᖅᑎᑕᐅᔪᐃᑦ ᐊᑐᕆᐊᖃᖅᐸᑦ ᑖᒃᑯᓄᖓ ᓯᕗᓕᖅᑏᑦ 
ᑲᑎᒪᔨᖏᓐᓄᑦ 

 
21 (1) 

ᐊᔾᔨᐅᖏᑦᑐᑦ  (2) 
ᐊᔾᔨᖓ  (3) 
ᑭᒡᓕᖃᖅᑎᑕᐅᔪᐃᑦ ᐊᑐᕆᐊᖃᖅᐸᑦ ᒥᓂᔅᑕᐅᓚᐅᖅᑐᓄᑦ 22 (1) 
ᐊᔾᔨᐅᖏᑦᑐᑦ  (2) 
ᐊᔾᔨᖓ  (3) 
ᑲᔪᓰᓐᓇᖅᑎᓪᓗᒋᑦ ᑕᐅᖅᓰᓂᕐᒧᑦ  ᑮᓇᐅᔭᑎᒍᑦ ᐅᕝᕙᓘᓐᓃᑦ 
ᐋᔩᖃᑎᒌᓐᓂᒃᑯᑦ 

 
 (4) 

ᐃᓗᐊᓃᖓᖅᑐᑦ ᑐᑭᓯᒋᐊᕈᑎᓂᒃ  (5) 
ᐱᓂᕐᓗᕐᓂᖅ  (6) 
ᐊᔾᔨᐅᖏᑦᑐᑦ 23 
  

ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇ  
  
ᑎᒃᑯᐊᖅᓯᓂᖅ 24 (1) 
ᐱᓕᕆᐊᒃᓴᖏᑦ ᑖᒃᓱᒪ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ 
ᑲᒥᓯᓇ 

 
 (2) 

ᖄᒃᑲᓐᓂᐊᒍ ᐱᔭᑦᓴᐃᑦ  (2.1) 
ᐃᓱᓕᕝᕕᓴᖓ ᐊᓪᓚᕕᒻᒥᑦ  (3) 
ᑲᔪᓯᑎᑕᐅᓂᖓ ᓄᖅᑲᕐᕕᒃᓴᖓ ᐃᓱᓕᓯᒪᓕᕋᓗᐊᖅᑎᓪᓗᒍ  (4) 

ᐲᖅᑎᑕᐅᔪᖅ ᑖᒃᓱᒪᐅᑉ ᐊᐅᓚᑦᑎᔨᖓᓐᓄᑦ ᐊᒻᒪᓗ 
ᐱᔨᑦᑎᕋᖅᑏᓪᓗ ᑲᑎᒪᔨᖏᓐᓄᑦ 

 
 (4.1) 

ᐲᖅᑕᐅᓂᖓᓄᑦ  (5) 
ᓄᖅᑲᖓᑎᑕᐅᔪᑦ  (5.1) 
ᐃᓱᓕᕝᕕᖓᑦ ᓄᖅᑲᖓᑦᑎᑕᐅᓂᖓᑕ  (5.2) 
ᓄᖃᕈᒪᒍᑎᒃ  (6) 
ᐊᓯᔾᔨᖅᐸᓪᓕᐊᓂᖅ  (7) 
ᖃᓄᐃᓕᖓᓂᖏᑦ ᑖᒃᓱᒪ ᓱᓕᑦᑎᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇ 

 
 (8) 

ᐃᓇᖏᖅᓯᓯᒪᔪᖅ ᑖᒃᓱᒥᖓ ᓱᓕᑦᑎᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇ 

 
25 (1) 

ᐃᓱᓕᕝᕕᖓᑦ ᐃᓇᖏᖅᓯᓯᒪᔪᖅ ᑖᒃᓱᒥᖓ ᓱᓕᑦᑎᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇ 

 
 (2) 

ᐃᓛᒃᑰᖓᑎᑕᐅᔪᒥᒃ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ 
ᑲᒥᓯᓇ 

 
26 (1) 

ᐃᓱᓕᕝᕕᖓ  (2) 
ᓱᓕᓂᕋᕈᑎ ᐊᓪᓚᕕᒻᒧᑦ 27 
ᑲᒥᓯᓇᐅᓂᕐᒥᓄᑦ ᓱᓕᓂᕋᕈᑏᑦ 28 
ᐃᓚᓕᐅᔾᔨᓂᖅ ᐃᑲᔪᖅᑎᒃᓴᓂᑦ 29 (1) 
ᐅᖃᖃᑎᖃᕐᓂᖅ ᐃᓐᓇᑐᖃᕐᓄᑦ  (2) 
ᐊᔪᖅᑎᑕᐅᔪᑦ ᐸᓯᔭᐅᔪᓐᓇᕐᓂᖕᒥᑦ 30 (1) 
ᑭᒃᑯᑐᐃᓐᓇᐃᑦ ᐊᑐᐃᓐᓇᐅᑎᑦᓯᑎᓪᓗᒋᑦ ᑐᓴᐅᒪᔾᔪᑎᒃᓴᓂᑦ  (2) 
ᐊᑭᒋᐊᖅᑐᖃᕆᐊᖃᖏᓐᓂᖅ 31 (1) 
ᐱᓂᕐᓗᕐᓂᖅ  (2) 
ᑖᒃᑯᐊ ᒪᓕᓪᓗᒍ ᕿᒥᕐᕈᔭᐅᔭᕆᐊᖃᙱᓐᓂᖏᑦ 32 
ᐅᖃᖃᑎᖃᕐᓂᖅ ᑖᒃᓱᒧᖓ ᓱᓕᑦᑎᐊᕐᓂᒧᑦ 
ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᓐᓄᑦ 

 
33 

ᑲᑎᒪᖃᑎᖃᕐᓂᖅ ᓱᓕᑦᑎᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᒧᑦ 
ᑲᒥᓯᓇᖓᓐᓄᑦ 

 
34 (1) 

ᐊᐃᑉᐸᕆᔭᐅᔪᐃᑦ ᐅᐸᒍᓐᓇᕐᓂᖏᑦ ᑲᑎᒪᔪᖃᖅᑎᓪᓗᒍ  (2) 
ᒪᓕᒐᓕᐅᖅᑏᑦ ᑐᑦᓯᕋᖅᑐᑦ ᐅᖃᐅᔾᔪᑕᐅᒍᒪᕈᑎᒃ 35 (1) 
ᑐᒃᓯᕋᐅᑏᑦ ᑎᑎᕋᖅᓯᒪᔪᑎᒍᑦ  (2) 
ᑐᑭᓯᓇᓱᐊᖅᑎᓪᓗᒍ ᑖᑦᓱᒧᖓ ᓱᓕᑦᑎᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ 

 
 (3) 

ᒪᓕᒃᑕᐅᔭᕆᐊᓖᑦ ᐅᖃᐅᔾᔭᐅᓂᖏᓐᓄᑦ  (4) 
  

ᕿᒥᕐᕈᓂᖅ ᐊᒻᒪᓗ ᐅᓂᒃᑳᓕᐊᖑᔪᑦ  
  
ᑐᑦᓯᕋᕐᓂᖅ ᕿᒥᕐᕈᖁᔨᓂᒃᑯᑦ 36 (1) 
ᐃᓄᐃᑦ ᐱᖃᓯᐅᑎᙱᑦᑐᑦ  (1.1) 
ᐊᑐᖅᑕᐅᔭᕆᐊᓖᑦ  (2) 

ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎ  (3) 
ᕿᒥᕐᕈᖁᔨᓂᖅ, ᒪᓕᒐᓕᐅᕐᕕᖕᒥᒃ 37 
ᕿᒥᕐᕈᖁᔨᓂᖅ, ᓱᕗᓕᖅᑎᒥᒃ 38 (1) 
ᓇᓗᓇᐃᖅᑕᐅᓂᖏᑦ  (2) 
ᑐᑭᓯᓇᓱᐊᖅᑐᖃᖏᓐᓂᖅ ᑭᓯᐊᓂ ᑐᕌᖓᔪᒧᑦ ᓱᓕᑦᑎᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ 

 
39 (1) 

ᒪᓕᒐᓕᐅᖅᑎ ᐸᓯᔭᒃᓴᐅᑎᓪᓗᒍ ᐱᓂᕐᓗᓂᕐᒧᑦ  (2) 
ᕿᒥᕐᕈᔭᖏᑦ ᑖᒃᓱᒪ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ 
ᑲᒥᓯᓇᖓᓄᑦ 

 
40 (1) 

ᕿᒥᕐᕈᔪᖃᕈᒪᙱᑎᓪᓗᒍ  (2) 
ᖃᖓᒃᑯᑦ ᐅᓂᒃᑳᓕᐅᖅᑐᖃᖅᑎᓪᓗᒍ  (3) 
ᐅᖓᕙᕆᐊᖅᑕᐅᓂᖓ ᐱᕕᒃᓴᖏᑦ  (4) 
ᖃᑦᓯᑲᓪᓚᓄᑦ ᑐᒃᓯᕋᖅᑐᐃᑦ   (5) 
ᐊᒃᑑᑎᖃᖅᑎᓪᓗᒋᑦ ᑖᒃᑯᐊ ᐅᖓᕙᕆᐊᖅᑕᐅᑎᓐᓇᒋᑦ  (6) 
ᑭᒡᓕᖃᖅᑎᑕᐅᔪᑦ ᒪᓕᒐᓕᐅᑏᑦ ᑕᐃᑲᓂ ᐊᐅᓚᑦᓯᔩᑦ ᐊᒻᒪᓗ 
ᐱᔨᑦᓯᕋᖅᑎᑯᓪᓗ ᑲᑎᒪᔨᖏᓐᓄᑦ 

 
 (7) 

ᐱᓕᕆᐊᖑᓂᐊᖅᑐᑦ ᕿᒥᕐᕈᔭᐅᓂᐊᖅᑐᓄᑦ 41 (1) 

 (2) 

ᑎᓕᐅᕆᒍᓐᓇᓗᓂ ᐅᓂᒃᑳᕆᐊᖅᑐᖅᓯᒪᔪᓂᒃ ᐊᒻᒪᓗ 

41.1 (1) 

ᐅᐸᒃᓴᐃᓐᓇᕆᐊᑐᙱᑐᑦ  (2) 
ᑲᙳᓇᖅᑐᑦ ᑐᓴᖅᑕᐅᕆᐊᖃᙱᑦᑐᑦ  (3) 

ᐊᑐᕆᐊᖃᖅᑎᑕᐅᔪᑦ 

ᐊᔾᔨᐅᖏᑦᑐᐃᑦ  (6) 

ᐃᓱᓕᒃᕕᖓᑦ ᑎᒍᓯᕈᓐᓇᐅᑎᐅᑉ  (6) 

ᐃᑲᔫᑎᐅᔪᓂᒃ 

 
 (8) 

ᐊᒡᕕᐊᕈᑎᖃᕐᓂᖓᓄᑦ ᐊᔪᓕᖅᑎᑕᐅᔪᑦ  (10) 

42 (1) 

ᒪᓕᒐᓕᐅᖅᑎ ᐸᓯᔭᒃᓴᐅᑎᓪᓗᒍ ᐱᓂᕐᓗᓂᕐᒧᑦ  (2) 
ᓇᓗᓇᐃᖅᑕᐅᓯᒪᓂᖏᑦ ᓈᒻᒪᑐᒥᒃ ᐱᔪᓐᓇᓂᖃᖅᑐᓄᑦ 43 

44 (1) 

ᑮᓇᐅᔭᐃᑦ ᐲᔭᐃᕝᕕᐅᓂᖏᑦ ᑖᒃᑯᓇᖓ 
ᐊᑭᓕᑦᑐᐃᒋᐊᖃᖅᑕᒥᓂᒃ 

 (2) 

 1 C.S.Nu.,c.I-50 

ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᐱᖁᔭᖅ 
 
ᐱᔾᔪᑎᖓ 
1. ᑖᑦᓱᒪ ᐱᔾᔪᑎᖓ ᐱᖁᔭᐅᑦ 

(a) ᖃᐅᔨᑎᓪᓗᒋᑦ ᒪᓕᒐᕐᒥᑦ ᐊᑐᕐᓂᐊᕐᓂᖏᓐᓄᑦ ᒪᓕᒐᓕᐅᖅᑎᓄᑦ 
ᒪᓕᒐᓕᐅᕐᕕᖕᒥᒃ ᐱᓕᕆᐊᖃᑎᒌᑦᑎᐊᖏᓐᓇᕐᓗᑎᒃ ᓄᓇᕗᒻᒥᐅᑦ 
ᐃᓕᖅᑯᓯᑐᖃᖏᓐᓂᒃ ᐅᑉᐱᕆᔭᖏᓐᓂᓪᓗ ᐊᒻᒪᓗ 
ᓂᕈᐊᖃᑦᑕᕈᓐᓇᕐᓂᖏᑦ ᐃᓱᒪᒋᓪᓗᒍ; ᐊᒻᒪᓗ 

(b) ᐋᖅᑭᒃᓱᐃᓗᑎᑦ ᐊᐅᓚᓂᕆᔭᐅᓂᐊᖅᑐᓂᑦ ᐊᑐᖅᑕᐅᔭᕆᐊᓕᖕᓂᑦ 
ᐊᒻᒪᓗ ᓵᑕᐅᔪᓐᓇᕐᓂᖏᑦ ᐱᓕᕆᐊᒃᓴᖏᓐᓂᒃ ᐊᖏᖅᓯᒪᔭᖏᓐᓄᑦ. 

 
ᑐᙵᕕᖏᑦ 
2. ᑖᓐᓇ ᐱᖁᔭᖅ ᐱᒋᐊᖅᑎᑕᐅᓂᑯ ᐅᑯᐊ ᒪᓕᓪᓗᒋᑦ ᑐᙵᕕᖏᑦ: 

(a) ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᓂᕐᒧᑦ ᓯᕗᓪᓕᖅᐹᖑᕗ ᐊᒻᒪᓗ 
ᑭᖏᓐᓂᐸᐅᓪᓗᓂ ᐱᓕᕆᐊᑦᓴᖏᑕ ᐃᖅᑲᓇᐃᔮᖏᓐᓄᑦ 
ᓂᕈᐊᖅᑕᐅᓂᕐᒥᓄᑦ; 

(b) ᐃᓄᖏᑕ ᓄᓇᕗᒻᒥᑦ ᓂᕆᐅᓂᖃᕈᓐᓇᖅᑐᑦ ᐊᐅᓚᑦᑎᔪᓐᓇᖅᑐᒥᒃ 
ᐃᖅᑲᓇᐃᔭᖅᑎᖏᑕ ᐱᓕᕆᐊᒃᓴᖏᓐᓂᑦ ᐊᒻᒪᓗ ᐋᖅᑭᒃᓱᐃᓗᑎᑦ 
ᓇᖕᒥᓂᒃ ᐱᓕᕆᐊᒃᓴᕆᓂᐊᖅᑕᒥᓂᒃ ᑖᒃᑯᐊ ᓴᖅᑭᑎᒃᓯᓗᑎᑦ ᐃᓄᐃᑦ 
ᑕᑎᒋᔭᐅᓗᑎᒃ ᑲᑎᒪᔪᓕᒫᓄᑦ ᓱᓕᑦᑎᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ, ᑲᔪᓯᔪᓐᓇᖁᓪᓗᒋᑦ ᒪᓕᒐᓕᐅᕐᕕᖕᒥᑦ 
ᐅᒃᐱᕆᔭᒥᒍᑦ ᐊᒻᒪᓗ ᐃᑉᐱᒍᓱᑦᑎᐊᓂᖅ ᐃᓅᖃᑎᖏᓐᓄᑦ 
ᒪᓕᒐᓕᐅᕐᕕᖕᒥᑦ ᐊᒻᒪᓗ ᑲᑎᒪᔨᖏᓐᓄᑦ; 

(c) ᑲᑎᒪᔩᑦ ᒪᓕᒐᓕᐅᕐᕕᖕᒥᑦ ᐱᓕᕆᐊᖃᑦᑎᐊᖅᐳᑦ, 
ᐋᖅᑭᐅᒪᑎᑦᑎᓯᐊᕈᓐᓇᕐᓗᑎᒃ ᓇᖕᒥᓂᒃ ᐱᓕᕆᐊᒃᓴᕆᓂᐊᖅᑕᒥᓂᒃ 
ᐊᒻᒪᓗ ᓇᖕᒥᓂᒃ ᐱᔪᒪᓂᖃᑦᓯᐊᕐᓗᑎᒃ, ᑲᔪᓯᑎᑦᓯᖁᓪᓗᒋᑦ 
ᓂᕆᐅᒋᔭᐅᔾᔪᑎᒋᔭᒥᓂᒃ ᒪᑐᐃᖓᓂᖃᑦᓯᐊᕐᓗᑎᒃ, 
ᑐᕌᒐᕆᔭᖃᕈᓐᓇᕐᓗᑎᒃ ᐊᒻᒪᓗ ᐊᔾᔨᒌᒃᑎᑦᑎᒋᐊᖃᕐᓂᖏᓐᓄᑦ, 
ᑕᒪᒃᑯᓂᖓᓗ ᐱᓕᕆᔾᔪᑎᒋᒋᐊᖃᖅᑕᒥᓂᒃ ᑲᒪᒋᔭᖃᑦᑎᐊᕐᓗᑎᒃ; 

(d) ᒪᓕᒐᓕᐅᕐᕕᖕᒥᑦ ᑭᒡᒐᖅᑐᐃᑎᐊᕈᓐᓇᕐᓗᑎᒃ ᓄᓇᕗᒻᒥᐅᓄᑦ 
ᐱᓗᐊᖅᑐᒥ ᐊᑑᑎᖃᑦᑎᐊᖅᑐᓂᑦ ᑭᓯᐊᓂ ᑲᑎᒪᔩᑦ 
ᐊᔾᔨᒌᙱᓐᓂᖏᓐᓄᑦ ᐃᖅᑲᓇᐃᔮᖏᑦ ᐊᒻᒪᓗ 
ᐱᓕᖃᑎᒌᖏᓐᓇᕐᓗᑎᒃ ᑮᓇᐅᔭᓕᐅᕋᓱᕐᓂᕐᒧᑦ ᐊᒻᒪᓗ 
ᐃᓅᖃᑎᒌᓐᓂᒃᑯᑦ ᓄᓇᓕᖕᓂᑦ. 

 
ᑐᑭᖏᑦ 
3. (1) ᑕᕝᕙᓂ ᐱᖁᔭᕐᒥ, 
 
“ᓱᕈᓯᖅ” ᐱᖃᓯᐅᑎᔪᑦ ᐃᓄᒻᒥᒃ ᑲᑎᒪᔨᐅᖃᑕᐅᔪᒥ ᓇᓗᓇᐃᖅᓯᒪᔭᖓᑎᒍ 
ᖃᓄᐃᓕᐅᕈᒫᕐᓂᐊᕐᓂᖅ ᑖᒃᑯᓂᖓ ᕿᑐᕐᖓᒥᑎᑐᑦ ᑲᒪᒋᖃᓯᐅᑎᔪᖅ ᐃᓄᖓᑕ 
ᐃᓚᓕᐅᑎᓯᒪᔭᖏᑦ ᐃᓚᒥᓄᑦ, ᑭᓯᐊᓂ ᐃᓚᖓᑎᒍ ᐋᖅᑭᑦᑕᐅᓯᒪᔪᑦ ᑖᓐᓇ ᓱᕈᓯᖅ 



ᓱᓕᑦᑎᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᕐᒧᑦ ᐱᖁᔭᖅ, ᑲᑎᖅᓱᖅᓯᒪᔪᑦ ᑖᒃᑯᐊ ᒫᓐᓇᒧᑦ ᑎᑭᓪᓗᒍ: ᔪᓚᐃ 1, 2021 
 

 2 C.S.Nu.,c.I-50 

ᐃᓂᑖᖅᑎᑕᐅᓯᒪᓂᖓᑕ ᐃᓱᒪᒃᓴᖅᓯᐅᕈᑕᐅᓯᒪᓂᒃᑯᑦ ᐃᓄᓕᕆᔨᒃᑯᑎᒍᑦ ᐱᓯᒪᔭᐅᑎᑕᐅᒍᓂ 
ᐊᖏᕐᕋᕆᔭᐅᔪᒥᒃ ᑖᒃᓱᒧᖓ ᐃᓄᖕᒧᑦ ᒪᓕᒐᑎᒍᑦ ᐱᓯᒪᑦᓯᔪᖅ; (child) 
 
“ᐊᓪᓚᑦᑎ” ᑐᑭᓕᒃ ᐊᓪᓚᑦᑎ ᒪᓕᒐᓕᐅᕐᕕᖕᒥᒃ; (Clerk) 
 
“ᐃᓚᒌᓄᑦ”, ᐊᑐᖅᑕᐅᑎᓪᓗᒋᑦ ᓇᓗᓇᐃᒃᑯᑕᖏᑦ ᑕᐃᑦᓱᒪ ᐃᓄᖕᒧᑦ, ᑐᑭᓕᒃ 

(a) ᐃᓄᒃᑕᖓᑕ ᐊᐃᑉᐸᖏᓐᓄᑦ ᐊᒻᒪᓗ ᐅᑭᐅᑭᓗᐊᖅᑐᓄᑦ ᓱᕈᓯᓄᑦ, 
ᐊᒻᒪᓗ 

(b) ᑭᓇᑐᐃᓐᓇᖅ ᑖᒃᓱᒥᖓ ᐃᓄᖕᒥᒃ ᐃᓚᒋᔭᐅᔪᖅ ᐅᕝᕙᓘᓐᓃᑦ ᑖᒃᓱᒪ 
ᐃᓅᑉ ᐊᐃᑉᐸᖓᑕ ᐃᓚᒋᒍᓂᐅ, ᐃᒡᓗᒥᐅᑕᐅᖃᑎᒋᔭᐅᓪᓗᓂ ᑖᓐᓇ 
ᐃᓄᒃ ᐊᒻᒪᓗ ᑖᒃᓱᒧᖓ ᐃᓄᖕᒧᑦ ᐊᐃᑉᐸᖓᓄᓪᓘᓐᓃᑦ 
ᐃᑲᔪᖅᑕᐅᓗᓂᒃ ᑮᓇᐅᔭᖅᑎᒍ; (family) 

 
“ᒐᕙᒪᒃᑯᑦ” ᑐᑭᖃᖅᐳᖅ ᓄᓇᕗᑦ ᒐᕙᒪᖓᑦ ᐊᒻᒪᓗ ᐱᖃᓯᐅᑎᔪᑦ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᑦ ᓇᓗᓇᐃᖅᑕᐅᓯᒪᔪᑦ ᑕᐃᑲᓂ ᑮᓇᐅᔭᓕᕆᓂᕐᒧᑦ ᐊᐅᓚᑕᐅᓂᖏᓐᓄᑦ 
ᐱᖁᔭᖅᑎᒍ; (government) 
 
“ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇ” ᑐᑭᖃᖅᐳᖅ ᑖᓐᓇ ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᑎᒃᑯᐊᖅᑕᐅᓯᒪᔪᖅ ᐃᓚᖓᑎᒍ 24-ᒥᒃ, ᐊᒻᒪᓗ 
ᐱᖃᓯᐅᑎᓪᓗᓂ ᐃᓇᖏᖅᓯᓯᒪᑲᐃᓐᓇᑐᒧᑦ ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ 
ᑲᒥᓯᓇᖓ ᑎᒃᑯᐊᖅᑕᐅᓯᒪᔪᖅ ᐃᓚᖓᑎᒍ 25-ᒥᒃ ᐊᒻᒪᓗ ᐃᓛᒃᑯᖓᑎᑕᐅᔪᒥᒃ 
ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓ ᑎᒃᑯᐊᖅᑕᐅᓯᒪᔪᖅ ᐃᓚᖓᑎᒍ 26- ᒥᒃ; 
(Integrity Commissioner) 
 
“ᐊᐅᓚᑦᓯᔩᑦ ᐱᔨᑦᓯᕋᖅᑏᓪᓗ ᑲᑎᒪᔨᖏᑦ” ᑐᑭᓕᒃ ᑖᒃᑯᐊ ᐊᐅᓚᑦᓯᔩᑦ ᐱᔨᑦᓯᕋᖅᑏᓪᓗ 
ᑲᑎᒪᔨᖏᑦ ᓴᖅᑭᑕᐅᓯᒪᔪᑦ ᐃᓚᖓᑎᒍ ᒪᓕᒐᓕᐅᕐᕕᖕᒥᒃ ᐊᒻᒪᓗ ᓯᕗᓕᖅᑏᑦ 
ᑲᑎᒪᔨᖏᓐᓄᑦ ᐱᖁᔭᖅ (Management and Services Board) 
 
“ᐃᓚᒋᔭᐅᔪᖅ” ᑐᑭᓕᒃ ᐃᓚᒋᔭᐅᔪᖅ ᒪᓕᒐᓕᐅᕐᕕᖕᒥᒃ; (member) 
 
“ᓇᖕᒥᓂᖅ ᑲᑐᔾᔨᖃᑎᒌᖑᔪᑦ” ᑐᑭᖃᖅᐳᖅ ᑲᑐᔾᔨᖃᑎᒌᖑᔪᖅ, ᓇᓂᑐᐃᓐᓇᖅ 
ᑎᒥᖑᖅᑎᑕᐅᓯᒪᔪᑦ, ᓲᕐᓗ ᑎᒥᖁᑎᐅᙱᑐᓄᑦ ᑕᐃᒎᓯᖓᑕ ᓇᓗᓇᐃᖅᑕᐅᓯᒪᕗᖅ ᑕᕝᕙᓂ 
ᓇᖕᒥᓂᕆᔭᐅᔪᖅ ᑲᑐᔾᔨᖃᑎᒌᖑᔪᑦ ᐱᖁᔭᖓᓐᓂᒃ; (private company) 
 
“ᐃᒻᒥᒃᑯᑦ ᐊᑲᐅᓈᕈᑕᐅᓇᓱᒃᑐᑦ” ᐅᑯᐊ ᐱᔾᔪᑎᖃᖅᑎᑕᐅᙱᓚᑦ ᐃᓱᒪᓕᐅᕈᑕᐅᓯᒪᔪᓂᒃ 
ᐊᑲᐅᓈᕈᑕᐅᔪᓐᓇᕋᔭᖅᑐᓂᒃ ᑖᒃᑯᐊ 

(a) ᑕᒪᐃᓐᓄᑦ ᑐᒃᓯᕋᐅᑎᑐᐃᓐᓇᐃᑦ ᑕᖅᑲᑯᓄᖓ; 
(b) ᐃᓄᖕᒥᑦ ᐊᒃᑑᑎᒐᔭᖅᑐᒥᒃ ᑲᑎᒪᔨᐅᖏᓂᕆᔭᖓᓐᓄᑦ; 
(c) ᐃᓱᒫᓘᑎᐅᔪᑦ ᑮᓇᐅᔭᒃᓵᖏᑦ ᐅᕝᕙᓘᓐᓃᑦ ᒪᓕᒐᓕᐅᖅᑎᑦ 

ᐃᑲᔫᑎᖏᑦ ᐱᔨᑦᓯᕋᖅᑎᐅᓪᓘᓃᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᒥᒃ 
ᒪᓕᒐᓕᐅᕐᕕᖕᒥᒃ; (private interest) 

“ᐅᖃᖅᑎ” ᑐᑭᖃᖅᐳᖅ ᒪᓕᒐᓕᐅᕐᕕᖕᒥ ᐅᖃᖅᑎᒋᔭᐅᔪᖅ; (Speaker) 
 
“ᐊᐃᑉᐸᕆᔭᐅᔪᖅ” ᑐᑭᖃᖅᐳᖅ ᐃᓄᒃ ᑲᑎᑎᑕᐅᓯᒪᔪᖅ ᒪᓕᒐᓕᐅᖅᑎᐅᖃᑕᐅᔪᒧᑦ 
ᐅᕝᕙᓘᓐᓃᑦ ᐃᓄᖕᒧᑦ ᐃᒡᓗᒥᐅᑕᐅᖃᑎᖃᖅᑐᒧᑦ ᒪᓕᒐᓕᐅᖅᑎᒥᒃ ᓄᓕᐊᕇᒃᑎᑐᑦ 
ᐃᓕᖅᑯᓯᖃᖅᑎᓪᓗᒋᑦ ᑲᑎᑎᑕᐅᓯᒪᙱᒃᑲᓗᐊᖅᑎᓪᓗᒋᑦ, ᑭᓯᐊᓂᓕ ᐃᓚᓕᐅᑎᓯᒪᙱᓚ 
ᐃᓄᒻᒥᒃ ᑖᒃᓱᒧᖓ ᒪᓕᒐᓕᐅᖅᑎᒧᑦ ᐊᕕᑕᐅᓯᒪᒍᓂ. (spouse) 
 
ᒪᓕᒐᓕᐅᖅᑏᑦ ᐱᓕᕆᐊᒃᓴᖏᑦ ᐱᖃᓯᐅᑎᔪᑦ ᐱᓕᕆᐊᖏᓐᓄᑦ ᒥᓂᔅᑕᐅᓂᕐᒥᓄᑦ, 
ᐃᓚᖏᓪᓗ. 

(2) ᑕᕝᕙᓂ ᐱᖁᔭᕐᒥᒃ, ᑐᑭᓯᒋᐊᕈᑎᒃᓴᓖᑦ ᐱᓕᕆᐊᒃᓴᖏᓐᓄᑦ ᐅᕝᕙᓘᓐᓃᑦ 
ᒪᓕᒐᓕᐅᖅᑎᐅᑉ ᐊᓪᓚᕕᖓᓂᒃ ᐱᖃᓯᐅᑎᕗᑦ ᐱᔭᒃᓴᖏᑦ ᐅᕝᕙᓘᓐᓃᑦ ᐊᓪᓚᕕᖓᑕ 
ᒥᓂᔅᑕᐅᕐᓂᒥᓄᑦ, ᓯᕗᓕᖅᑎᐅᓂᕐᒥᓄᑦ, ᐅᖃᖅᑎᐅᑉ ᐅᕝᕙᓘᓐᓃᑦ ᑐᒡᓕᐊᑕ ᐅᖃᖅᑎᐅᑉ. 
 

ᐊᑐᖅᑕᐅᔭᕆᐊᓖᑦ ᑐᕋᖓᔪᑦ ᒪᓕᒐᓕᐅᖅᑎᓕᒫᓄᑦ 
 
ᑕᒪᐃᓐᓄᑦ ᐱᓕᕆᐊᑦᓴᖏᑕ ᐊᒻᒪᓗ ᐱᓕᕆᐊᖑᓪᓚᕆᑦᑐᓂᑦ 
4. ᑲᑎᒪᔨᐅᖃᑕᐅᔪᓕᒫᑦ ᐃᒪᐃᑦᑕᕆᐊᓖᑦ 

(a) ᐱᓕᕆᐊᖃᕐᓗᓂ ᐃᓄᑦᑕᖓᑕ ᐱᔭᒃᓴᖏᓐᓂᒃ ᐃᖅᑲᓇᐃᔭᕐᕕᖕᒥᓂᒃ 
ᐊᒻᒪᓗ ᐋᖅᑭᒃᓱᐃᕙᒡᓗᓂ ᓇᖕᒥᓂᖅ ᐱᔭᒃᓴᖏᓐᓂᒃ ᑲᒪᓗᓂ 
ᑲᙳᓇᖅᑑᓂᖓᓄᑦ ᑐᓴᖅᑕᐅᔭᕆᐊᖃᙱᑦᑐᓂᒃ ᐊᒻᒪᓗ 
ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ, ᐊᖏᖅᓯᒪᑦᑎᐊᖅᑕᒥᓄᑦ 
ᐊᒻᒪᓗ ᑲᙳᓇᖅᑑᓂᖓᓄᑦ ᐃᓚᖏᓐᓂᒃ; 

(b) ᐱᖃᑦᑕᖏᓪᓗᓂ ᐊᖏᕈᑎᖃᕐᓂᒧᑦ ᓇᓪᓕᐊᑐᐃᓐᓇᖓᓂ 
ᐊᑭᓕᐅᑕᐅᓇᓱᒃᑐᓂᒃ, ᑐᓐᓂᖅᑯᓯᐊᓂᒡᓗ 
ᐃᑲᔫᓯᐊᖑᓇᓱᒃᑐᓂᒡᓘᓐᓃᑦ ᐊᖏᕈᑎᖃᖅᐸᙱᓪᓗᓂ ᓲᕐᓗ 
ᓈᒻᒪᒋᔭᐅᔪᓐᓃᑐᐃᓐᓇᕆᐊᖃᕐᒪᑦ ᑕᖅᑲᒃᑯᓄᖓ 
ᐅᒃᐱᕆᔭᐅᔪᓐᓃᕈᑎᒋᑐᐃᓐᓇᕆᐊᖃᕐᒪᒍ ᐊᒻᒪᓗ ᐅᑉᐱᓂᖃᕐᓗᓂ 
ᓱᓕᑦᑎᐊᕈᓐᓇᕐᓂᖓᓄᑦ,  ᑐᙵᓂᖃᑦᑎᐊᕈᓐᓇᕐᓂᕐᒧᑦ ᐅᕝᕙᓘᓐᓃᑦ 
ᐃᒻᒥᒃᑯᑦ ᐊᒃᑐᐊᓂᖃᖅᑎᑦᑎᙱᓪᓗᓂ ᐋᖅᑭᐅᒪᑎᑦᑎᓇᓱᕐᓂᕐᒧᑦ 
ᒪᓕᒐᓕᐅᖅᑎᐅᓂᕐᒧᑦ, ᐊᒻᒪᓗ ᐃᓘᓐᓇᐃᖏᓐᓂᑦ ᐊᓯᖏᓐᓂᒃ 
ᐃᓱᒪᒋᓪᓗᒋᑦ ᖃᓄᐃᓕᐅᕈᑎᒋᕙᒃᑕᖏᓐᓂᒃ ᑕᖅᑲᒃᑯᓄᖓ 
ᐱᓕᕆᐊᒃᓴᒥᓂᒃ ᐱᓕᕆᑦᑎᐊᕋᓱᒋᔭᐅᔪᓐᓃᕈᓂ; 

(c) ᐋᖅᑭᒃᓱᐃᕙᒡᓗᓂ ᓇᖕᒥᓂᖅ ᐱᔭᒃᓴᖏᓐᓂᒃ ᐊᖏᖅᓯᒪᔭᖏᓐᓂᒃ 
ᑎᑎᕋᖅᓯᒪᔭᖏᑎᒍᑦ ᐋᖅᑭᒃᓯᒪᔪᓂᒃ ᑕᕝᕙᓂ ᐱᖁᔭᕐᒥᒃ ᐊᒻᒪᓗ 
ᐱᖁᔭᕐᓗ ᐊᑲᐅᖏᓕᐅᕈᑎᖃᖅᑎᑦᑎᑕᐅᓕᒪᓂᕐᒧᑦ ; ᐊᒻᒪᓗ 

(d) ᐱᔾᔪᑎᖃᑦᑎᐊᖅᑐᓂᖅ ᐊᒃᓱᕉᑎᖃᑦᑎᐊᖅᐸᒡᓗᑎᒃ ᑲᒪᓗᓂ 
ᓇᓪᓕᐊᒍᑐᓐᓇᖓᓂ ᐊᑲᐅᙱᓕᐅᕈᑎᖃᖁᓇᕐᑐᑦ 
ᓴᖅᑭᑐᐃᓐᓇᕆᐊᖃᖅᑐᓂᑦ ᑭᒃᑯᑐᐃᓐᓇᕐᓄᑦ. 

ᑭᒃᑯᑐᐃᓇᕐᓄᑦ ᑦ ᓴᖅᑭᖅᑕᐅᔪᑦ ᐅᖃᐅᓰᑦ 
5. (1) ᒪᓕᒐᓕᐅᖅᑎᓕᒫᑦ ᑎᑎᖅᑲᓂᒃ ᑐᖅᑯᓯᒐᔭᖅᑐᑦ ᑎᑎᕋᖅᑎᖓᓄᑦ 
ᒪᓕᒐᓕᐅᕐᕕᖕᒥᑦ ᓴᖅᑭᑎᑦᑎᓇᓱᐊᕐᓗᓂ ᐅᓂᒃᑳᓕᐊᓂᒃ ᑭᒃᑯᑐᐃᓐᓇᕐᓄᑦ, ᓴᖅᑭᑕᐅᔪᒥᒃ 
ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓐᓄᑦ, 

(a) ᐃᓗᐊᓂ ᐅᓪᓗᓂ 90-ᓂᒃ ᑭᖑᓂᐊᒍ ᓂᕈᐊᖅᑕᐅᓚᐅᖅᑎᓪᓗᒋᑦ; 
ᐊᒻᒪᓗ 

(b) ᑕᐃᒪᐃᒐᓗᐊᖅᑎᓪᓗᒍ, ᑕᖅᑭᑕᒫᖅ ᐊᕐᕌᒍᒧᑦ ᐅᓪᓗᖓᑕ 
ᓴᖅᑭᑕᐅᓯᒪᔪᒥ ᑖᒃᓱᒪ ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ 
ᑲᒥᓯᓇᖓᓐᓄᑦ. 

 
ᐃᓗᓕᖏᑕ ᐅᖃᐅᓰᑦ 

(2) ᑭᒃᑯᑐᐃᓇᕐᓄᑦ ᑦ ᓴᖅᑭᖅᑕᐅᔪᑦ ᐅᖃᐅᓰᑦ ᐃᒪᐃᑦᑕᕆᐊᓕᒃ 
(a) ᓇᓗᓇᐃᖅᓯᒪᓗᓂ ᖃᐅᔨᒋᐊᕐᕕᐅᔪᓐᓇᑐᒧᑦ ᐊᒻᒪᓗ 

ᖃᓄᐃᑦᑐᓂᖓᓄᒡᓗ, ᑭᓯᐊᓂ ᐊᑭᖓᑎᒎᙱᑦᑐᖅ, ᐊᑭᓕᓕᒫᑦ 
ᐱᖁᑏᑦ ᐊᒻᒪᓗ ᐊᑭᓖᒋᐊᖃᖅᑕᖏᓪᓗ ᒪᓕᒐᓕᐅᖅᑎᐅᓂᕐᒥᓄᑦ, 
ᐃᓄᐃᑦ ᑕᒪᒃᑭᑦ ᐃᓚᖏᓐᓅᖓᔪᑦ, ᐊᒻᒪᓗ ᓇᓪᓕᐊᑐᐃᓐᓇᐃᖏᑕ 
ᓇᖕᒥᓂᖅ ᑲᑐᔾᔨᖃᑎᒌᖑᔪᑦ ᓲᕐᓗ ᓇᓕᐊᑐᐃᓐᓇᖏᑦ 
ᐱᔪᒪᓂᖃᓪᓚᕆᒍᓂ, ᐊᒻᒪᓗ ᐊᑎᖏᑦ ᑐᕌᕈᑎᖏᓪᓗ ᑕᒪᒃᑭᕐᓗᒋᑦ 
ᐃᓄᖏᑦ ᐱᔪᒪᓂᖃᓪᓚᕆᑦᑐᑦ ᐊᑭᓕᓕᒫᑦ ᐱᖁᑎᖏᑦ ᐊᒻᒪᓗ 
ᐊᑭᓕᖅᓱᖅᑕᒥᓄᑦ; 

(b) ᓇᓗᓇᐃᖅᓯᒪᓗᓂ ᖃᐅᔨᒋᐊᕐᕕᔪᓐᓇᑐᒧᑦ ᐊᒻᒪᓗ 
ᖃᓄᐃᑦᑐᓂᖓᓄᒡᓗ, ᑭᓯᐊᓂ ᐊᑭᖓᑎᒎᙱᑦᑐᖅ, 
ᑮᓇᐅᔭᓕᐅᖅᑕᖏᑕ ᓇᓕᐊᑐᐃᓐᓇᖏᑕ ᒪᓕᒐᓕᐅᖅᑎᐅᔪᑦ 
ᐅᕝᕙᓘᓐᓃᑦ ᐃᓄᖕᒧᑦ ᐃᓚᖏᓐᓅᖓᔪᑦ ᑐᓂᔭᐅᓐᓂᖅᐸᑦ ᓯᕗᓂᐊᒍ 
ᑕᖅᑭᓂᒃ 12-ᓂᒃ ᐅᕝᕙᓘᓐᓃᑦ ᐱᔪᓐᓇᖅᑐᒧᑦ ᑕᐃᑲᙵᑦ 
ᑕᖅᑭᓂᒃ 12-ᓂᒃ; 

(c) ᓇᓗᓇᐃᖅᓯᒪᑎᐊᕐᓗᓂ ᑖᑦᓱᒥᖓ ᒪᓕᓪᓗᓂ ᐱᔾᔪᑎᖏᓐᓂᒃ 
ᖃᓄᐃᑦᑑᓂᖏᓐᓂᒡᓗ ᓇᓪᓕᐊᒍᑐᐃᓐᓇᖓᓂ 
ᐊᖏᕈᑎᒋᓯᒪᔭᖏᓐᓂᑦ ᑲᑎᒪᔨᐅᑉ, ᐃᓄᖕᒧᑦ ᐃᓚᖏᓐᓅᖓᔪᓄᑦ 
ᐅᕝᕙᓘᓐᓃᑦ ᓇᖕᒥᓂᖅ ᑲᑐᔾᔨᖃᑎᒌᖏᓐᓄᑦ ᓲᕐᓗ 
ᓇᓕᐊᑐᐃᓐᓇᖓᓂ ᐃᑲᔪᕈᒪᓂᖏᓐᓄᑦ, ᒐᕙᒪᒃᑯᓄᑦ, ᐊᒻᒪᓗ 
ᓇᓗᓇᐃᖅᑕᐅᓗᑎᒃ ᐱᔾᔪᑎᓕᒫᖏᓐᓄᑦ ᐃᑲᔫᑎᐅᔪᓐᓇᖅᑐᓄᑦ 
ᑕᒪᒃᑮᑦ ᑐᓂᔭᐅᔪᒥᓂᕐᓄᑦ ᑕᐃᑲᙵᑦ ᓯᕗᓂᐊᒍ ᑕᖅᑭᓂᑦ 12-ᓂᒃ 
ᐅᕝᕙᓘᓐᓃᑦ ᐱᔪᓐᓇᖅᑐᐃᓐᓇᐅᑎᓪᓗᒋᑦ ᑖᒃᑯᓂᖓ 
ᑕᖅᑭᓂᑦ 12- ᓂᒃ; 

(d) ᑭᓯᐊᓂ ᓇᖕᒥᓂᖁᑎᒋᔭᐅᔪᑦ ᑲᑐᔾᔨᖃᑎᒌᖑᔪᑦ ᓲᕐᓗ ᒪᓕᒐᓕᐅᖅᑎ 
ᐅᕝᕙᓘᓐᓃᑦ ᐃᓅᑉ ᐃᓚᖏᓐᓅᖓᔪᓄᑦ ᐱᖃᑕᐅᔪᒪᓐᓂᖅᐸᑦ 
ᑕᐃᔭᐅᓪᓗᓂ ᑕᐃᑲᓂ ᑭᒃᑯᑐᐃᓐᓇᓄᑦ ᓴᖅᑭᑕᐅᓗᓂ ᐅᖃᐅᓯᖅ, 
ᓇᓗᓇᐃᖅᑕᐅᓗᓂ ᓇᓕᐊᑐᐃᓐᓇᖓ ᐊᓯᐊᓂᒃ ᑲᑐᔾᔨᖃᑎᒌᖑᔪᒧᑦ 
ᐃᓱᒪᒋᔭᐅᑎᓪᓗᒍ ᓇᖕᒥᓂᖁᑎᒋᔭᐅᔪᒧᑦ ᑲᑐᔾᔨᖃᑎᒌᖑᔪᓄᑦ 
ᐱᖃᑕᐅᔪᒪᓂᖓᑕ; 

(e) ᑕᒪᒃᑭᑦ ᓇᓗᓇᐃᖅᑕᐅᓗᑎᒃ ᑲᑐᔾᔨᖃᑎᒌᖑᔪᑦ ᐊᒻᒪᓗ ᐊᓯᖏᑦ 
ᑲᑐᔾᔨᖃᑎᒌᑦ ᓲᕐᓗ ᒪᓕᒐᓕᐅᖅᑎ ᐅᕝᕙᓘᓐᓃᑦ ᐃᓄᖕᒧᑦ 
ᐃᓚᖏᓐᓅᖓᔪᓄᑦ ᐅᕝᕙᓘᓐᓃᑦ ᐃᓚᖓᑕ ᐃᖅᑲᓇᐃᔭᖅᑎᐅᐸᑦ 
ᐅᕝᕙᓘᓐᓃᑦ ᑐᑭᒧᐊᒃᑎᑦᑎᔨ ᐅᕝᕙᓘᓐᓃᑦ ᐊᔾᔨᐸᓗᖓᓂᒃ 
ᐃᖅᑲᓇᐃᔮᖃᖅᑐᒥᒃ; 

(f) ᓇᓗᓇᐃᖅᓯᒪᑎᐊᕐᓗᓂ ᐃᓘᓐᓇᐃᖏᓐᓂᑦ ᓇᖕᒥᓂᖃᑎᓕᒫᖏᑦ 
ᓲᕐᓗ ᒪᓕᒐᓕᐅᖅᑎᐅᔪᖅ ᐅᕝᕙᓘᓐᓃᑦ ᐃᓅᑉ ᐃᓚᖏᓐᓃᖓᖅᑐᒥᒃ  
ᓇᖕᒥᓂᖃᑎᖃᕐᓗᓂ; ᐊᒻᒪᓗ 

(g) ᑭᓯᐊᓂ ᐊᕐᕌᒍᓚᐅᖅᑐᒥ ᒪᓕᒐᓕᐅᖅᑎ ᑲᔪᓯᓐᓂᕈᓂ ᐱᔭᒃᓴᖏᓐᓂᒃ, 
ᐃᓚᖓᑎᒍ ᐱᔪᓐᓇᓂᖃᖅᑎᑕᐅᑎᓪᓗᒍ ᑕᐃᑲᙵ ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ, ᐊᓯᖓᑎᒍᓪᓘᓃᑦ 
ᐊᔪᖅᑎᑕᐅᔪᓐᓇᓂᖓᓄᑦ, 
(i) ᓇᓗᓇᐃᖅᓯᓗᑎᒃ ᐱᓕᕆᐊᖑᔪᓂᒃ, ᐊᒻᒪᓗ 
(ii) ᑭᓯᐊᓂ ᐱᓕᕆᐊᖑᔪᑦ ᓇᖕᒥᓂᖃᖅᑎᐅᔪᓐᓄᑐᐊᖅᐸᑦ, 

ᐊᑏᖏᑦ ᑎᑎᕋᕐᓗᒋᑦ ᐊᒻᒪᓗ ᑐᕌᕈᑎᖏᑦ ᑕᒪᒃᑮᑦ 
ᐃᓄᐃᑦ 10 -ᐳᓴᖏᓐᓂᑦ ᐊᖏᓂᖅᓴᐅᑎᓪᓗᒋᑦ ᐊᒥᐊᒃᑯᑦ 
ᐱᒋᔭᐅᔪᑦ ᓇᖕᒥᓂᕆᔭᐅᔪᒥᒃ, ᐊᒻᒪᓗ ᓇᓗᓇᐃᕐᓗᒍ ᐃᓅᑉ 
ᑭᓇᒋᒻᒪᖔᒍ ᒪᓕᒐᓕᐅᖅᑎᒥᒃ. 

 
ᑲᑐᔾᔨᖃᑎᒌᖑᖃᑕᐅᙱᑦᑐᖅ ᐱᖁᑎᐅᔪᑦ, ᐃᓚᒃᑲᓐᓂᖏᓪᓗ. 

(3) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᒃᑲᓐᓂᖓᓂ (2)-ᒥᒃ, ᒪᓕᒐᓕᐅᖅᑎ 
ᐱᖃᓯᐅᑎᔾᔨᔭᕆᐊᖃᙱᑦᑎᓪᓗᒍ ᓇᓗᓇᐃᖅᓯᓂᕐᒥᑦ ᑐᕌᖓᔪᒥᒃ ᐅᑯᓂᖓ ᐊᑭᓕᓕᒫᑦ 
ᐱᖁᑎᓂᒃ, ᐊᑭᓕᒃᓴᓂᒃ ᐊᒻᒪᓗ ᖃᓄᑎᒋᑦ ᐊᑭᓕᖅᓱᑕᐅᖃᑦᑕᕐᓂᖓᓂᒃ ᑭᒃᑯᑐᐃᓐᓇᕐᓄᑦ 
ᓴᖅᑭᑕᐅᓯᒪᔪᒥᒃ ᐅᖃᐅᓯᕐᒥᒃ: 

(a) ᐊᑭᓕᓕᒫᑦ ᐱᖁᑎᐅᔪᑦ ᐅᕝᕙᓘᓐᓃᑦ ᐊᑭᓕᕆᐊᓖᑦ 
ᐅᖓᑖᓅᙱᑐᒧᑦ $10,000; 

(b) ᑮᓇᐅᔾᔭᒃᓵᕈᑕᐅᔪᑦ ᑮᓇᐅᔭᓕᐅᕈᑕᐅᓐᓂᕈᑎᒃ ᐅᖓᑖᓅᙱᑐᒧᑦ 
$5,000- ᒥᒃ ᑕᖅᑭᓂᑦ 12-ᓂᒃ ᐃᓗᐊᓂ ᑖᒃᓱᒪ ᐱᒋᐊᕐᕕᒋᖁᔭᐅᔫᑉ 
ᐅᓪᓗᖓᓂ; 

(c) ᑮᓇᐅᔭᑦ ᐱᓯᒪᔭᐅᔪᑦ, ᐅᕝᕙᓘᓐᓃᑦ ᑐᖅᑯᖅᑕᐅᓯᒪᔪᑦ ᑲᓇᑕᒥᑦ 
ᑮᓇᐅᔭᒃᑯᕕᖓᓐᓂᑦ ᒪᓕᒐᑎᒍᑦ ᐱᔪᓐᓇᐅᑎᖃᖅᑎᑕᐅᓯᒪᔪᑦ 
ᑐᖅᑯᖅᓯᕕᐅᔪᓐᓇᕐᓗᓂ; 

(d) ᐃᒡᓗᖁᑎᒋᔭᐅᔪᑦ ᓄᓇᖁᑎᒋᔭᐅᔪᓪᓗ ᑖᒃᓱᒪ ᒪᓕᒐᓕᐅᖅᑎᐅᑉ 
ᐅᕝᕙᓘᓐᓃᑦ ᐃᓅᑉ ᐃᓚᖏᓐᓃᖓᖅᑐᒥᒃ ᐃᓚᒋᔭᐅᔪᒧᑦ ᑖᒃᑯᐊ 
ᐊᑐᖅᑕᐅᓪᓗᑎᒃ ᐊᖏᕐᕋᖓᓄᑦ ᐅᕝᕙᓘᓐᓃᑦ ᐊᑐᖅᑕᐅᒐᔪᒡᓗᓂ 
ᐱᙳᐊᕐᕕᐅᓗᓂ; 

(e) ᓇᖕᒥᓂᖁᑎᒋᔭᐅᔪᑦ ᐱᖁᑎᓂᑦ ᑖᒃᓱᒪ ᒪᓕᒐᓕᐅᖅᑎᒧᑦ ᐅᕝᕙᓘᓐᓃᑦ 
ᐃᓅᑉ ᐃᓚᖏᓐᓃᖓᖅᑐᒥᒃ ᐊᑐᖅᑕᐅᕙᒃᑐᑦ ᓲᕐᓗ 
ᐃᖏᕐᕋᔾᔪᑎᒋᔭᐅᒍᓂ, ᐃᒡᓗᒥᐅᑕᕆᔭᐅᒍᓂ, ᐃᓕᓐᓂᐊᕈᑎᒃᓴᐅᒍᓂ, 
ᐱᙳᐊᕈᑕᐅᒍᓂ, ᐃᓅᖃᑎᒌᓄᑦ ᐊᑐᖅᑕᐅᕙᒡᓗᓂ ᐅᕝᕙᓘᓐᓃᑦ 
ᑲᔾᔭᐅᓴᒍᑕᐅᒍᓂ; 

(f) ᐋᖅᑭᒃᓯᒪᕇᖅᑐᓂ ᐊᑭᓕᐊᖑᓯᒪᔪᓂᒃ ᓇᓪᓕᐅᒃᑯᒫᓕᐊᖑᓯᒪᔪᑦ 
ᐅᕝᕙᓘᓐᓃᑦ ᐱᖁᔭᑎᒍ ᓱᓕᓂᕋᕈᑎᒃ ᑲᓇᑕᒥ ᒐᕙᒪᒃᑯᓐᓄᑦ 
ᑲᒪᒋᔭᐅᓂᐊᕐᓂᕋᖅᑕᐅᓗᑎᒃ ᐊᖏᕈᑕᐅᓯᒪᔪᑦ ᐅᕝᕙᓘᓐᓃᑦ ᒐᕙᒪᒃᑯᑦ 
ᑎᒥᖁᑎᖏᓐᓄᑦ ᓇᓪᓕᐊᑐᐃᓐᓇᖓᓂ ᒐᕙᒪᐅᔪᓄᑦ; 

(g) ᑎᑎᕋᖅᑕᐅᓯᒪᔪᑦ ᐃᖅᑲᓇᐃᔭᕈᓐᓃᖅᓴᓂᕐᒧᑦ ᑮᓇᐅᔭᑦ 
ᓴᓂᕐᕙᒃᑕᐅᓯᒪᔪᑦ ᐸᕐᓇᐅᑏᑦ, ᑖᒃᑯᐊ ᑎᑎᕋᖅᑕᐅᓯᒪᔪᑦ ᑮᓇᐅᔭᑦ 
ᑮᓇᐅᔭᖅᑖᕈᑕᐅᕙᓪᓕᐊᔪᓐᓇᖅᑐᑦ ᐃᖅᑲᓇᐃᔭᕈᓐᓃᖅᑐᓄᑦ 
ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔪᑦ ᐃᓕᓐᓂᐊᕈᑎᒃᓴᓄᑦ  
ᓴᓂᕐᕙᒃᑕᐅᓯᒪᔪᑦ ᑮᓇᐅᔭᑦ ᐸᕐᓇᐅᑏᑦ ᐃᒻᒥᒃᑯᑦ 
ᐊᐅᓚᑕᐅᙱᓪᓗᑎᒃ, ᐅᕝᕙᓘᓐᓃᑦ ᑎᑎᕋᖅᑕᐅᓯᒪᔪᓐᓇᕐᑐᑦ ᐃᒡᓗᒧᑦ 
ᓇᖕᒥᓂᒃᓴᕆᔭᐅᔪᒧᑦ ᐊᑭᓕᐅᑎᒃᓴᓄᑦ ᓴᓂᕐᕙᒃᑕᐅᓯᒪᔪᑦ ᐸᕐᓇᐅᑏᑦ; 

(h) ᐃᓐᓇᑐᖃᐅᔾᔪᓯᐊᒃᓴᓄᑦ ᑮᓇᐅᔭᑎᒍᑦ ᑐᖅᑯᖅᑕᐅᑎᑦᑎᓯᒪᒍᓂ 
ᐸᕐᓇᐅᑏᑦ, ᐃᖅᑲᓇᐃᔭᖅᑎᓄᑦ ᐃᑲᔫᓯᐊᒃᓴᓂᒃ ᐸᕐᓇᐅᑏᑦ, 
ᐊᕐᕌᒍᑕᒫᑦ ᓇᓪᓕᐅᒃᑯᒫᕈᓯᐊᓂᒃ ᐅᕝᕙᓘᓐᓃᑦ ᐃᓅᓯᕐᒧᑦ 
ᓇᓪᓕᐅᒃᑯᒫᓄᑦ ᐊᑐᐊᒐᒃᓴᐃᑦ; 

(i) ᑮᓇᐅᔭᓕᐅᕋᓱᐊᕐᕕᐅᔪᑦ ᑕᒪᒃᑯᓇᓂ ᑲᑎᖅᓱᖅᑕᐅᓯᒪᔪᓄᑦ 
ᑮᓇᐅᔭᓂᑦ ᑐᖅᑯᑕᐅᓯᒪᔪᓄᑦ ᑐᕌᖓᓗᐊᖅᑎᓪᓗᒍ 
ᑮᓇᐅᔭᓕᐅᕋᓱᕐᓂᒧᑦ ᑭᒡᓕᖃᕐᔭᒍᓐᓇᐃᓗᓂ 
ᐊᑕᐅᓯᑐᐃᓐᓇᐅᖏᑦᑐᒧᑦ  ᐱᓕᕆᕝᕕᐅᔪᓄᑦ ᐅᕝᕙᓘᓐᓃᑦ 
ᐊᑕᐅᓯᑐᐊᕐᒧᑦ ᑮᓇᐅᔭᓕᐅᕐᕕᐅᕙᒃᑐᒧᑦ; 

(j) ᐱᖁᔭᑎᒍᑦ ᓱᓕᓂᕋᕈᑎ ᑮᓇᐅᔭᓕᐅᕋᓱᐊᕐᕕᓪᓚᕆᐅᓂᖓᓄᑦ 
ᓇᓗᓇᐃᒃᑯᑕᖃᕐᓗᓂ ᐅᕝᕙᓘᓐᓃᑦ ᐊᔾᔨᐸᓗᖏᓐᓂᒃ 
ᑮᓇᐅᔭᓕᕆᓂᕐᒧᑦ ᑐᕌᖓᓂᖃᕐᓗᓂ; 

(k) ᐃᑲᔪᖅᑐᐃᔪᑦ ᐊᑭᓕᐅᑎᐅᔪᓂᑦ; 
(l) ᐊᑭᓕᒃᓴᕆᔭᐅᔪᑦ ᑮᓇᐅᔭᒃᑯᕕᐅᔪᒧᑦ ᐅᖃᐅᓯᐅᓯᒪᔪᒥᒃ ᑕᐃᑲᓂ 

ᑎᑎᕋᖅᓯᒪᔪᑦ ᐊᕕᑦᑐᓯᒪᔪᒥ (c)-ᒥᒃ ᑭᓯᐊᓂ ᐊᑭᓕᒃᓴᖃᕈᑕᐅᒍᓂ 
ᑐᕌᖓᔪᒧᑦ ᐊᑭᓕᓕᒫᓄᑦ ᐱᖁᑎᓄᑦ ᐅᖃᐅᓯᐅᓯᒪᔪᒥ ᑕᐃᑲᓂ 
ᑎᑎᕋᖅᓯᒪᔪᑦ ᐊᕕᑦᑐᓯᒪᔪ (d)-ᒥᒃ ᑎᑭᐅᑎᓗᒍ (j)-ᒧᑦ; ᐊᒻᒪᓗ 

(m) ᐊᓯᒃᑲᓂᖏᑦ ᐊᑭᓕᓕᒫᑦ ᐱᖁᑏᑦ, ᐊᑭᓕᒃᓴᖅ ᐅᕝᕙᓘᓐᓃᑦ 
ᖃᓄᑎᒋᑦ ᑮᓇᐅᔭᓕᐊᕆᔭᑦ ᑖᒃᓱᒪ ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᐅᑦ ᐊᖏᖅᑕᖓ ᐱᖃᓯᐅᑎᙱᓪᓗᓂ 
ᓇᖕᒥᓂᖅ ᐱᔪᒪᔭᐅᔪᒧᑦ. 
S.Nu. 2012,c.5,s.2. 

 
ᐃᓚᒋᐊᕈᑏᑦ ᑭᒃᑯᑐᐃᓇᕐᓄᑦ ᑦ ᓴᖅᑭᖅᑕᐅᔪᑦ ᐅᖃᐅᓰᑦ 
6. ᐅᓪᓗᓂᒃ 30- ᓂᒃ ᐊᓯᔾᔩᔪᖃᓚᐅᖅᑎᓪᓗᒍ ᐅᕝᕙᓘᓐᓃᑦ ᖃᓄᐃᓕᔪᖃᖅᑎᓪᓗᒍ 
ᑎᑎᕋᖅᓯᒪᔪᓂ ᑐᖅᑯᖅᑕᐅᓯᒪᔪᓂ ᑭᒃᑯᑐᐃᓐᓇᕐᓄᑦ ᓴᖅᑭᑕᐅᓯᒪᔪᓄᑦ ᐅᓂᒃᑳᓕᐊᑦ 
ᐊᓯᔾᔩᔾᔪᐊᓂᖃᖅᑎᓪᓗᒍ ᑐᓴᖅᑕᐅᑎᑦᓯᑦᔪᑎᓂ ᒪᓕᖁᔭᐅᓯᒪᔪᓂ ᑖᒃᑯᓂᖓ ᐅᓂᒃᑳᓕᐊᑦ 
ᑭᒃᑯᑐᐃᓐᓇᕐᓄᑦ ᓴᖅᑭᑕᐅᓯᔪᓄᑦ, ᑖᓐᓇ ᒪᓕᒐᓕᐅᖅᑎ ᑎᑎᕋᖅᓯᒪᔪᓂ ᑐᖅᑯᖅᓯᒐᔭᖅᑐᖅ 
ᒪᓕᒐᓕᐅᕐᕕᐅᑉ ᑎᑎᕋᖅᑎᖓᓄᑦ ᐃᓚᒋᐊᖅᓯᒪᔪᑦ ᐅᓂᒃᑳᓕᐊᑦ ᓴᖅᑭᑕᐅᓯᒪᔪᓂᑦ 

ᑭᒃᑯᑐᐃᓐᓇᕐᓄᑦ ᓇᓗᓇᐃᖅᓯᓯᒪᔪᓂ ᐊᓯᔾᔨᖅᑕᐅᓯᒪᔪᓂ ᑐᓴᐅᒪᔾᔪᑎᓂᑦ, ᑕᑕᑎᖅᓯᒪᔪᒥ 
ᓴᖅᑭᑕᕕᓂᕐᓂᑦ ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒪᔨᖓᓄᑦ. 
 
ᐊᑐᐃᓐᓇᐅᑎᑕᐅᔪᑦ ᐅᖃᐅᓰᑦ 
7. (1) ᒪᓕᒐᓕᐅᕐᕕᖕᒥᑦ ᑎᑎᕋᖅᑎᖓ ᐃᒪᐃᓂᐊᖅᐳᖅ, ᐅᓂᒃᑳᓕᐊᓂᒃ 
ᓇᓗᓇᐃᖅᓯᒪᔪᑦ ᑕᐃᑲᓂ ᐃᓚᒃᑲᓐᓂᖓᓂ (2)-ᒥᒃ, 

(a) ᓇᓗᓇᐃᖅᓯᒪᑎᑦᑎᓗᓂ ᑕᒪᒃᑯᐊ ᑎᑎᖅᑲᓕᒫᑦ 
ᐊᑐᐃᓐᓇᐅᑎᑕᐅᓯᒪᓂᖏᓐᓂᒃ ᖃᐅᔨᓴᖅᑕᐅᔪᓐᓇᕐᓂᖏᓐᓄᑦ 
ᑭᒃᑯᑐᐃᓐᓇᕐᓄᑦ; 

(b) ᐊᑐᐃᓐᓇᐅᑎᑦᓯᓗᑎᒃ ᑖᒃᓱᒧᖓ ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ ᐊᔾᔨᓴᐃᓐᓇᖓᑕ 
ᐅᖃᖅᑕᐅᔪᓕᒫᓂᒃ; ᐊᒻᒪᓗ 

(c) ᐊᑐᐃᓐᓇᐅᑎᑦᓯᓗᑎᒃ ᐊᔾᔨᓴᐃᓐᓇᖓᓂ ᓇᓪᓕᐊᒍᑐᐃᓐᓇᖓᓂ 
ᐅᖃᐅᓯᐅᔪᓂᒃ ᑭᓇᑐᐃᓐᓇᕐᒧᑦ ᐃᓄᖕᒧᑦ ᐊᑭᓖᒍᑎᒥᓂᒃ 
ᐊᑭᓕᐅᑕᐅᒋᐊᖃᖅᑐᓄᑦ ᐋᖅᑭᒃᑕᐅᓯᒪᔪᒧᑦ ᐊᓪᓚᑦᑎᒧᑦ. 

 
ᐅᖃᐅᓯᐅᔪᑦ ᐃᓚᓕᐅᔾᔭᐅᓯᒪᔪᑦ 

(2) ᑖᓐᓇ ᐃᓚᖓ ᑐᕌᖓᔪᖅ ᐃᓱᒪᒋᓪᓗᒋᑦ ᐅᑯᐊ ᒪᓕᓪᓗᒋᑦ: 
(a) ᑭᒃᑯᑐᐃᓇᕐᓄᑦ ᓴᖅᑭᖅᑕᐅᓯᒪᔪᑦ ᐅᖃᐅᓰᑦ ᑎᑎᕋᖅᓯᒪᔪᑦ 

ᑐᖅᑯᑕᐅᓯᒪᓂᖏᒃ ᐃᓚᖓᑎᒍ ᐃᓚᒃᑲᓐᓂᖓᓂ 5(1)-ᒥᒃ: 
(b) ᐃᓚᒋᐊᕈᑏᑦ ᑭᒃᑯᑐᐃᓇᕐᓄᑦ ᓴᖅᑭᖅᑕᐅᓯᒪᔪᑦ ᐅᖃᐅᓰᑦ 

ᑎᑎᕋᖅᓯᒪᔪᑦ ᑐᖅᑯᑕᐅᓯᒪᓂᖏᑦ ᐃᓚᖓᑎᒍ 6-ᒥᒃ; 
(c) ᐅᓂᒃᑳᓕᐊᑦ ᓴᖅᑭᑕᐅᔪᑦ ᑐᕌᖓᔪᑦ ᑐᓂᕐᕈᓯᐊᓂᒃ ᐅᕝᕙᓘᓐᓃᑦ 

ᓇᖕᒥᓂᖅ ᐃᑲᔫᑎᐅᔪᓐᓇᖅᑐᓂᒃ ᑎᑎᕋᖅᓯᒪᔪᑦ ᑐᖅᑯᖅᑕᐅᓯᒪᔪᓂ 
ᐃᓚᖓᑎᒍ ᐃᓚᒃᑲᓐᓂᖓᓂ 13(3)-ᒥᒃ. 
S.Nu. 2010,c.9,s.10. 

 
ᐊᑲᐅᙱᓪᓕᐅᕈᑎᖃᖅᑐᖃᖅᑎᓪᓗᒍ 
8. ᒪᓕᒐᓕᐅᖅᑎ ᐃᓱᒪᓕᐅᒍᑎᖃᕆᐋᖃᙱᓚᖅ ᐅᕝᕙᓘᓐᓃᑦ 
ᐃᓱᒪᓕᐅᖃᑕᐅᓇᓱᐋᒋᐊᖃᙱᓚᖅ ᐱᓕᕆᐊᖃᕐᓂᐅᔪᒥ ᐃᓄᑦᑕᖓᑕ ᐱᔭᒃᓴᖏᓐᓂᑦ 
ᐊᓪᓚᕕᖓᓂ ᐅᕝᕙᓘᓐᓃᑦ ᐊᓯᐊᒍᑦ ᐅᑦᑑᑎᖃᕐᓗᓂ ᐱᔪᓐᓇᓂᖃᓪᓚᕆᓂᕐᒧᑦ ᐅᕝᕙᓘᓐᓃᑦ 
ᐱᓕᕆᐊᖃᕐᓂᐅᔪᒥ ᐅᑦᑐᕋᕈᑎᖏᓐᓂᑦ ᐃᓄᑦᑕᖓᑕ ᐊᓪᓚᕕᖓᓂᑦ ᑭᓯᐊᓂ ᑖᓐᓇ 
ᒪᓕᒐᓕᐅᖅᑎ ᖃᐅᔨᒪᓪᓗᓂ ᖃᐅᔨᒪᑦᓯᐊᓗᓂᓪᓘᓃᑦ ᑕᐃᒪᐃᑉᐸᑦ ᐱᕕᑦᓴᖃᒐᔭᕐᒪᑦ 
ᐱᐅᓯᓂᐊᕐᓂᖓᑕ ᐃᓚᖏᓐᓄᑦ ᐃᒻᒥᓄᑦ ᐃᑲᔫᑎᐅᓇᓱᒃᑲᔭᕈᓂ ᐅᕝᕙᓘᓐᓃᑦ 
ᐊᑲᐅᖏᑦᑑᒐᔭᖅᐸᑦ ᐊᓯᐊᒍᑦ ᐃᓄᖕᒧᑦ ᐃᒻᒥᓄᑦ ᐃᑲᔫᑎᐅᓇᓱᒃᑲᔭᖅᐸᑦ. 
 
ᐃᓗᐊᓃᖓᖅᑐᑦ ᑐᑭᓯᒋᐊᕈᑎᓂᒃ 
9. (1) ᒪᓕᒐᓕᐅᖅᑎ ᐊᑐᕐᓂᐊᖏᓪᓚᒃ ᑐᓴᐅᒪᑦᔪᑎᒥᒃ ᐱᓯᒪᔭᐅᔪᒥᒃ ᑲᔪᓯᑎᑦᓯᓂᕐᒧᑦ 
ᐃᓄᑦᑕᖓᑕ ᐱᓕᕆᐊᒃᓴᖏᓐᓂᑦ ᐊᓪᓚᕕᒻᒥᑦ ᐊᒻᒪᓗ ᐊᑐᐃᓐᓇᐅᑎᑕᐅᑎᓐᓇᒋᑦ ᑕᒪᐃᓐᓄᑦ 
ᑕᖅᑲᑯᓄᖓ ᐅᖓᑎᐊᒍ ᐅᕝᕙᓘᓐᓃᑦ ᑖᒃᓱᒪ ᒪᓕᒐᓕᐅᖅᑎᐅᑉ ᐃᒻᒥᒃᑯᑦ 

ᐊᑲᐅᓈᕈᑎᒋᓇᔭᕈᓂᐅᒃ ᐅᕝᕙᓘᓐᓃᑦ ᐊᑐᕐᓂᕐᓘᑎᖃᕐᓗᓂ ᐅᕝᕙᓘᓐᓃᑦ ᐊᓯᒥᓂᒃ ᐃᓄᖕᒥᒃ 
ᐃᒻᒥᒃᑯᑦ ᐊᑲᐅᓈᕈᑎᖃᖅᑎᑦᑎᓇᓱᒃᑲᓐᓂᕐᓗᓂ. 
 
ᑐᓂᓯᔪᖃᖅᑎᓪᓗᒍ ᐃᓗᐊᓃᖓᖅᑐᒥᒃ ᑐᑭᓯᒋᐊᕈᑎᓂᒃ 

(2) ᒪᓕᒐᓕᐅᖅᑎ ᐅᖃᐅᓯᖃᕆᐊᖃᙱᓚᖅ ᑐᓴᖅᑕᕕᓂᕐᒥᓂᒃ 
ᓇᓗᓇᐃᖅᑕᐅᓯᒪᔪᒥ ᑕᐃᑲᓂ ᐃᓚᒃᑲᓐᓂᖓᓂᑦ (1)-ᒥᒃ ᐊᓯᒥᓄᑦ ᐃᓄᖕᒧᑦ ᑭᓯᐊᓂ ᑖᓐᓇ 
ᒪᓕᒐᓕᐅᖅᑎ ᖃᐅᔨᒪᒃᐸᑦ ᐅᕝᕙᓘᓐᓃᑦ ᖃᐅᔨᒪᕆᐊᖃᑉᐸᑦ ᑐᓴᐅᒪᑦᔪᑎᓂᑦ 
ᐊᑐᖅᑕᐅᑐᐃᓐᓇᕆᐊᖃᕐᓂᖏᓐᓂᒃ ᐱᔾᔪᑎᖃᕐᓂᐊᖅᑎᓪᓗᒋᑦ ᓇᓗᓇᐃᖅᑕᐅᓯᒪᔪᒥ ᑕᐃᑲᓂ 
ᐃᓚᒃᑲᓐᓂᖓᓂ. 
 
ᐊᔪᖅᑐᐃᓂᖅ 
10. ᒪᓕᒐᓕᐅᖅᑎ ᐊᑐᕆᐊᖃᙱᑦᑐᖅ ᐃᓄᑦᑕᖓᑕ ᐊᓪᓚᕕᖓᓂᑦ 
ᐊᔪᖅᑐᐃᕈᖃᒍᓐᓇᐃᓗᓂ ᐃᓱᒪᓕᐅᕈᑎᖃᖅᑎᑦᑎᓇᓱᐊᕐᓂᕐᒧᑦ ᐅᕝᕙᓘᓐᓃᑦ 
ᐊᓯᖓᓐᓄᓘᓐᓃᑦ ᐃᓄᖕᒧᖅ ᐃᓱᒪᓕᐅᕈᑕᐅᑎᓐᓇᓱᐊᕐᓗᒍ ᑖᒃᓱᒧᖓ ᒪᓕᒐᓕᐅᖅᑎ ᐃᒻᒥᒃᑯᑦ 
ᐊᑲᐅᓈᕈᑕᐅᒃᑲᓐᓂᕈᑕᐅᖁᓪᓗᒍ ᐅᕝᕙᓘᓐᓃᑦ ᐊᑐᕐᓂᕐᓘᑎᖃᕐᓗᓂ ᐊᓯᒥᓂᒃ ᐃᓄᖕᒥᑦ 
ᐃᒻᒥᒃᑯᑦ ᐊᑲᐅᓈᕈᑎᖃᖅᑎᑦᑎᓇᓱᒃᑲᓐᓂᕐᓗᓂ. 
 
ᐊᔭᐅᕆᓂᕐᒧᑦ 
11. ᒪᓕᒐᓕᐅᖅᑎ ᑭᒡᒐᖅᑐᐃᔾᔪᑎᖃᕆᐊᖃᙱᑦᑐᖅ ᐊᑭᓕᐅᑎᒃᓴᐅᑎᑦᑎᓇᓱᒃᑎᓪᓗᒍ 
ᑭᓇᑐᐃᓐᓇᕐᒧᑦ ᐃᓄᖕᒧᑦ, ᐅᑯᐊ ᒪᓕᓪᓗᒋᑦ 

(a) ᑐᓂᕐᕈᓯᐅᕐᒧᑦ ᐊᖏᕈᑎᒥᒃ ᒐᕙᒪᒃᑯᓐᓂ ᐅᕝᕙᓘᓐᓃᑦᐱᓕᕆᕐᕕᖕᒥᑦ; 
(b) ᑲᔪᓯᑎᑕᐅᒃᑲᓐᓂᕈᑎᒃᓴᖓᓂᒃ ᐃᑲᔫᓯᐊᒃᓴᒥᒃ ᐃᓄᖕᒧᑦ ᒐᕙᒪᒃᑯᓐᓂᑦ 

ᐅᕝᕙᓘᓐᓃᑦ ᒐᕙᒪᒃᑯᓐᓂᑦ ᐱᓕᕆᕐᕕᐅᔪᒥᒃ; ᐅᕝᕙᓘᓐᓃᑦ 
(c) ᓇᓪᓕᐊᒍᑐᐃᓐᓇᖅ ᐊᓯᖏᓐᓂᒃ ᐱᔾᔪᑎᖃᖅᑐᓂᒃ 

ᑐᕌᖓᓂᖃᓪᓚᕆᒃᑐᓂᒃ ᐅᕝᕙᓘᓐᓃᑦ 
ᑐᕌᖓᓂᖃᓪᓚᕆᙱᒃᑲᓗᐊᖅᑎᓪᓗᒍ ᐱᔭᒃᓴᖏᓐᓄᑦ 
ᒪᓕᒐᓕᐅᖅᑎᐅᓂᕐᒥᓄᑦ ᐱᓕᕆᐊᒃᓴᖏᓐᓂᒃ ᐊᓪᓚᕕᖓᑕ. 

 
ᐱᓕᕆᐊᒃᓴᑦ ᑭᒡᒐᖅᑐᐃᓗᑎᒃ ᓂᕈᐊᖅᑕᐅᒪᕝᕕᒋᔭᒥᓄᑦ 
12. ᑖᓐᓇ ᐱᖁᔭᖅ ᐊᔪᖅᑎᓯᙱᓚᒃ ᐱᓕᕆᐊᑎᓴᓂᒃ ᓲᕐᓗ ᒪᓕᒐᓕᐅᑎᖅ 
ᐱᓕᕆᐊᖃᑦᑎᐊᕋᓱᐊᕐᓗᓂ ᑭᒡᒐᖅᑐᓂᕐᒧᑦ ᑭᒡᒐᖅᑐᖅᑕᒥᓂᒃ ᐊᖏᕈᑎᐅᓯᒪᔪᒥ 
ᒪᓕᒐᓕᐅᕐᕕᖕᒥᑦ ᑲᑎᒪᓂᖃᖅᑎᓪᓗᒋᑦ. 
 
ᑮᓇᐅᔭᓂᒃ ᐊᑭᓕᐅᑕᐅᔪᑦ, ᑐᓂᕐᕈᓯᐊᑦ ᐊᒻᒪᓗ ᐃᑲᔫᓯᐊᓪᓗ 
13. (1) ᒪᓕᒐᓕᐅᖅᑎ ᐊᖏᒍᑎᖃᓂᐋᙱᓚᒃ ᓇᓪᓕᐊᑐᐃᓐᓇᖓᓂ ᑮᓇᐅᔭᓂᒃ 
ᐊᑭᓕᐅᑎᖃᓂᐋᙱᓚᒃ, ᑐᓐᓂᖅᑯᓯᐊᒥᑦ ᐅᕝᕙᓘᓐᓃᑦ ᓇᖕᒥᓂᖅ ᐃᑲᔫᑎᓇᓱᒡᓗᓂ 
ᑐᕌᖓᔪᒧᑦ ᐅᕝᕙᓘᓐᓃᑦ ᐊᓯᐊᒍᑦ ᐱᓕᕆᐊᖃᙱᓗᓂ ᐱᔭᒃᓴᖏᓐᓄᑦ ᒪᓕᒐᓕᐅᖅᑎᐅᑉ 
ᐊᓪᓚᕕᖓᑕ ᐊᒻᒪᓗ ᒪᓕᒐᓕᐅᖅᑎ ᓇᓗᓇᐃᖅᓯᓗᓂ ᑭᓇᑐᐃᓐᓇᖅ ᐃᓚᖏᓐᓄᑦ 
ᐃᓄᑦᑕᖓᑕ ᐃᓚᖏᓐᓄᑦ ᐊᖏᒍᑎᖃᕐᓗᓂ ᑖᒃᑯᓂᖓ ᑮᓇᐅᔭᓂᒃ ᐊᑭᓕᐅᑕᐅᓗᓂ, 
ᑐᓐᓂᖅᑯᓯᐊᒥᒃ ᐃᑲᔫᓯᐊᕐᓗᓂᓘᓐᓃᑦ. 

ᑭᒡᓕᖃᖅᑎᑕᐅᓂᖏᑦ 
(2) ᐃᓚᒃᑲᓐᓂᖓᓂ (1)-ᒥᒃ ᑐᕌᖓᑦᔭᖏᑦᑐᖅ ᑖᒃᑯᓄᖓ 

(a) ᐊᑭᓕᐅᓯᐊᓄᑦ ᐱᔪᓐᓇᐅᑎᖃᖅᑐᒧᑦ ᒪᓕᒐᖅᑎᒍᑦ; 
(b) ᑐᓂᕐᕈᓯᐊᖅ ᐅᕝᕙᓘᓐᓃᑦ ᓇᖕᒥᓂᖅ ᐃᑲᔫᑎᒋᔭᐅᔪᓂᑦ 

ᖃᓄᐃᓂᕆᔭᐅᓯᒪᔪᓄᑦ ᒪᓕᒋᐊᓕᓐᓂᑦ, ᐃᓕᖅᑯᓯᒃᑯᑦ ᐅᕝᕙᓘᓐᓃᑦ 
ᐃᓅᖃᑎᒥᓄᑦ ᐊᖏᖅᓯᒪᒐᔪᒃᑕᒥᓂᒃ ᐱᔭᒃᓴᖏᓐᓄᑦ ᐊᓪᓗᕕᖓᓂᒃ; 

(c) ᐃᖏᕐᕋᔾᔪᑎᓄᑦ, ᑐᔪᕐᒥᔾᔪᑎᓄᑦ, ᑐᙵᓱᒃᑎᑦᑎᔾᔪᑕᐅᔪᓄᑦ 
ᐅᕝᕙᓘᓐᓃᑦ ᐅᑎᕐᕕᐅᔾᔪᑕᐅᔪᑦ ᐃᖏᕐᕋᔾᔪᑎᒋᔭᕕᓂᖏᓐᓄᑦ ᐊᒻᒪᓗ 
ᐃᖏᕐᕋᑎᓪᓗᒍ ᑮᓇᐅᔭᓂᒃ ᐊᑐᕈᑎᒋᕙᓚᐅᖅᑕᖏᓐᓄᑦ ᑖᒃᑯᓄᖓ 
ᐊᑭᓕᐅᑕᐅᓚᐅᖅᑐᓄᑦ ᑭᓯᐊᓂ ᓇᓗᓇᐃᒃᑯᑕᑦ ᐃᖏᕐᕋᓂᕐᒧᑦ, 
ᑐᔪᕐᒥᔾᔪᑎᓄᑦ, ᑐᙵᓱᒃᑎᑦᑎᔾᔪᑕᐅᔪᓄᑦ ᐅᕝᕙᓘᓐᓃᑦ 
ᐅᑎᕐᕕᐅᔾᔪᑕᐅᔪᓄᑦ ᐊᒃᑐᑕᐅᓂᙱᑐᐊᖅᐸᑦ ᒪᓕᒐᓕᐅᖅᑎᐅᑉ 
ᐱᓕᕆᐊᒃᓴᖏᓐᓂᒃ ᐃᓄᑦᑕᖓᑕ ᐱᔭᒃᓴᖏᓐᓄᑦ ᐊᓪᓚᕕᖓᓄᑦ; 
ᐅᕝᕙᓘᓐᓃᑦ 

(d) ᑐᓂᕐᕈᓯᐊᖅ ᐅᕝᕙᓘᓐᓃᑦ ᓇᖕᒥᓂᖅ ᐃᑲᔫᑎᐅᓇᔭᖅᑐᒥᒃ ᑭᓯᐊᓂ 
ᑖᓐᓇ ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᑦ 
ᐱᖁᔨᓐᓂᕈᓂ ᓇᓗᓇᐃᒃᑯᑕᖓᓂᒃ ᐊᑭᓖᔾᔪᐅᑎᔪᒥᒃ ᑐᓂᕐᕈᑎᒋᔭᕐᒥᒃ 
ᐅᕝᕙᓘᓐᓃᑦ ᓇᖕᒥᓂᖅ ᐃᑲᔫᑎᐅᔪᓐᓇᖏᓪᓗᓂ 
ᐊᒃᑑᑎᐅᙱᑲᓗᐊᖅᑎᓪᓗᒍ ᒪᓕᒐᓕᐅᖅᑎ ᐱᓕᕆᐊᖃᖅᑎᓪᓗᒍ 
ᐃᓄᑦᑕᖓᑕ ᐱᔭᒃᓴᖏᓐᓄᑦ ᐊᓪᓚᕕᖓᓂᒃ. 

 
ᓴᖅᑭᑎᑦᑎᓂᖅ: 

(3) ᐅᓪᓗᓂᒃ 30-ᓂᒃ ᑭᖑᓕᐊᒍ ᓇᓗᓇᐃᒃᑯᑕᖓᓂᒃ ᑐᓂᕐᕈᓯᐊᒥᒃ ᐅᕝᕙᓘᓐᓃᑦ 
ᓇᖕᒥᓂᖅ ᐃᑲᔫᑎᐅᒐᔭᖅᑐᒥᒃ ᐅᖃᐅᓯᐅᒪᔪᒥ ᑕᐃᑲᓂ ᑎᑎᕋᖅᓯᒪᔪ 
ᐊᕕᑦᑐᓯᒪᔪᑯᑦ (2)(b), (c)-ᒥᒃ ᐅᕝᕙᓘᓐᓃᑦ (d)-ᒥᒃ $400 ᐅᖓᑖᓂᓪᓗᐊᖅ ᐊᑭᖃᕆᐊᖏᑦ, 
ᒪᓕᒐᓕᐅᖅᑎ ᑎᑎᖅᑲᓂᒃ ᑐᖅᑯᖅᓯᒐᔭᖅᑐᖅ ᒪᓕᒐᓕᐅᕐᕕᐅᑉ ᐊᓪᓚᑎᖓᓄᑦ 
ᓴᖅᑭᑎᑦᑎᓗᓂ ᐅᓂᒃᑳᓕᐊᒥᒃ ᐃᓕᓴᕆᒐᔭᖅᑕᒥᓂᒃ ᑖᒃᓱᒪ ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ, ᓇᓗᓇᐃᕐᓗᓂᐅᒃ ᖃᓄᐃᑦᑐᓂᖓ 
ᑐᓂᕐᕈᓯᐊᕆᔭᐅᔪᖅ ᐃᑲᔫᑎᓘᓐᓃᑦ, ᖃᓄᐃᑦᑐᓂᖓ ᐊᒻᒪᓗ ᐱᔾᔪᑎᖏᑦ ᑕᐃᑲᓂ 
ᑐᓂᔭᐅᓚᐅᖅᑎᓪᓗᒍ ᐊᖏᖅᑕᐅᑎᓪᓗᒍᓗ. 
 
ᐊᔾᔨᖓ 

(4) ᐃᓚᒃᑲᓐᓂᖓᓂ (3)-ᒥᒃ ᑐᕌᖓᔪᖅ ᑐᓂᕐᕈᓯᐊᓂᒃ ᐊᒻᒪᓗ ᐃᑲᔫᑎᓂᒃ ᑕᒪᒃᑭᑦ 
ᐊᑭᓪᓗᐊᖓᓂᒃ ᐱᔭᐅᓚᐅᖅᓯᒪᔪᒥᒃ ᐊᑕᐅᒃᓯᒥᒃ ᖃᓄᑎᒋ ᓇᓪᓕᐊᒍᑐᐃᓐᓇᖅ ᐊᕐᕌᒍᒥᒃ 
ᑖᒃᑯᐊ ᒪᓕᒐᓕᐅᖅᑎᐅᑉ ᐊᒻᒪᓗ ᐃᓄᖕᓄᓪᓗ ᐃᓚᒋᔭᐅᔪᒧᑦ ᖃᑕᙳᑎᖏᓐᓄᑦ 
ᐊᑭᖃᓪᓗᐊᖅᑐᒥᒃ $400.  S.Nu. 2010,c.9,s.10. 
 
ᒐᕙᒪᒃᑯᓐᓂ ᑳᓐᑐᕌᖃᖅᑐᑦ ᒪᓕᒐᓕᐅᖅᑎᐅᔪᓄᑦ 
14. (1) ᒪᓕᒐᓕᐅᖅᑎ ᑭᒡᒐᖅᑐᐃᔭᕆᐊᖃᙱᓚᖅ ᐊᖏᕈᑎᒃᑯᑦ ᒐᕙᒪᒃᑯᓂᒃ ᐃᓚᖓᑎᒍ 
ᒪᓕᒐᓕᐅᖅᑎ ᐃᑲᔫᓯᐊᖅᑎᓪᓗᒍ. 

ᓇᖕᒥᓂᖃᖁᑎᖃᖅᑐᑦ, ᓇᖕᒥᓂᒃ ᑲᑐᔾᔨᖃᒌᖑᔪᑦ 
(2) ᒪᓕᒐᓕᐅᖅᑎ ᐱᖃᑕᐅᓇᓱᒋᐊᖃᙱᓚᖅ ᓇᖕᒥᓂᖃᑎᖃᕋᓱᒋᐊᖃᙱᓚᖅ 

ᐅᕝᕙᓘᓐᓃᑦ ᓇᖕᒥᓂᕆᔭᐅᔪᒥᒃ ᑲᑐᔾᔨᖃᑎᒌᒥᒃ ᑭᒡᒐᖅᑐᐃᓗᓂ ᐊᖏᕈᑎᒃᑯᑦ ᒐᕙᒪᒃᑯᓐᓂ 
ᑕᐃᑲᓂ ᓇᖕᒥᓂᖃᑎᖃᕋᓱᐊᕐᓗᓂ ᐅᕝᕙᓘᓐᓃᑦ ᑲᑐᔾᔨᖃᒌᓄᒃ ᐃᑲᔫᓯᐊᕋᓱᒡᓗᓂ. 
 
ᐊᔾᔨᐅᖏᑦᑐᓂᒃ, ᐱᑕᖃᕐᓂᖏᑦ ᑳᓐᑐᕌᓖᑦ 

(3) ᐃᓚᒃᑲᓐᓂᖓᓂ (1) ᐊᒻᒪᓗ (2)-ᒥᒃ ᑐᕌᖓᑦᔭᖏᓪᓚᒃ ᐊᖏᕈᑎᒥᑦ ᐱᑕᖃᖅᑐᒥ 
ᓯᕗᓂᐊᒍᒃ ᒪᓕᒐᓕᐅᖅᑎᐅᑉ ᓂᕈᐊᖅᑕᐅᓚᐅᖏᓐᓂᕐᒥᓂᒃ ᒪᓕᒐᓕᐅᕐᕕᖕᒥᑦ ᑭᓯᐊᓂ 
ᐊᑐᖅᑕᐅᒐᔭᖅᑐᖅ ᓄᑖᕐᖑᖅᑎᑕᐅᓂᖓᓄᑦ ᐅᕝᕙᓘᓐᓃᑦ ᐊᖓᕙᕆᐊᖅᑕᐅᑎᓪᓗᒍ. 
 
ᐱᔪᓐᓇᕐᓂᕆᔭᖃᕆᐊᓕᒃ ᐱᑕᖃᕐᓂᓗᓂᒃ ᑳᓐᑐᕌᓂᒃ ᐊᔾᔨᐅᖏᑦᑐᓂᒃ 

(4) ᐱᑕᖃᐅᙱᑐᒃ ᐃᓚᒃᑲᓐᓂᖓᓂ (3)-ᒥᒃ ᑐᕌᖓᑦᔭᖏᓪᓚᒃ ᐊᖏᕈᑎᒃᑯᑦ 
ᓇᖕᒥᓂᖅ ᐱᔨᑦᓯᕋᕐᓂᒧᑦ. 
 
ᐊᔾᔨᐅᖏᑦᑐᑦ, ᐱᔪᓐᓇᕐᓂᖅᑖᖅᑎᑕᐅᓂᖅ ᑖᒃᓱᒪᐅ ᓱᓕᑦᑎᐊᕐᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧ 
ᑲᒥᓯᓇᖓᓄᑦ 

(5) ᐃᓚᒃᑲᓐᓂᖓᓂ (1) ᐊᒻᒪᓗ (2)-ᒥᒃ ᑐᕌᖓᑦᔭᖏᓪᓚᒃ ᑭᓯᐊᓂ ᑖᓐᓇ 
ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᑦ ᐱᖁᔨᑎᓪᓗᒍ ᑖᒃᓱᒥᖓ 
ᒪᓕᒐᓕᐅᖅᑎᐅᔪᒥᒃ ᑭᒡᒐᖅᑐᐃᓗᓂ ᐃᖅᑲᓇᐃᔭᕐᓂᐊᓂᕐᒥᓄᑦ ᐊᖏᕈᑎᒥᒃ ᐅᕝᕙᓘᓐᓃᑦ 
ᐃᑲᔫᑎᓇᓱᒡᓗᓂ ᐃᖅᑲᓇᐃᔭᕐᓂᐊᓂᕐᒥᓄᑦ ᐊᖏᕈᑎᒥᒃ ᐅᕝᕙᓘᓐᓃᑦ ᐊᒃᑑᑎᒐᔭᖏᓪᓗᓂ 
ᒪᓕᒐᓕᐅᖅᑎᒧᑦ ᐱᓕᕆᐊᖃᖅᑎᓪᓗᒍ ᐃᓄᑦᑕᖓᑕ ᐱᔭᒃᓴᖏᓐᓂᒃ ᐊᓪᓚᕕᖓᓂᒃ. 
 
ᐊᔾᔨᐅᖏᑦᑐᑦ, ᓇᓪᓕᐅᒃᑯᒫᑦ ᐃᓐᓇᑐᖃᐅᓯᐊᑦ 

(6) ᐃᓚᒃᑲᓐᓂᖓᓂ (1)-ᒥᒃ ᐊᔪᖅᑎᓯᙱᓚᒃ ᒪᓕᒐᓕᐅᖅᑎᐅᔪᓄᑦ 
ᐃᓐᓇᐅᔾᔪᓯᐊᓄᑦ ᐃᑲᔫᑎᓂᑦ. 
 
ᐊᔾᔨᐅᖏᑦᑐᑦ, ᕿᒪᐃᕝᕕᐅᔾᔪᓯᐊᕐᒥᓂᒃ 

(7) ᐃᓚᒃᑲᓐᓂᖓᓂ (1) ᐊᒻᒪᓗ (2)-ᒥᒃ ᖃᓄᑐᐃᓐᓇᖅ ᑐᕌᖓᑦᔭᖏᓪᓚᒃ 
ᕿᒪᐃᕝᕕᐅᔾᔪᓯᐊᓄᑦ ᑭᓯᐊᓂᒃ ᓯᕗᓪᓕᕐᒥᒃ ᓇᓪᓕᐅᑎᒃᐸᑦ ᐱᔪᓐᓇᖅᑎᑕᐅᓐᓇᕋᔭᖅᐳᖅ 
ᕿᒪᐃᕝᕕᐅᔾᔪᓯᐊᓂᒃ. 
 
ᐊᔾᔨᐅᖏᑦᑐᑦ, ᑮᓇᐅᔭᓂᒃ ᑐᖅᑯᖅᓯᔪᒪᔪᖃᖅᑎᓪᓗᒍ 

(8) ᐃᓚᒃᑲᓐᓂᖓᓂ (1) ᐊᒻᒪᓗ (2)-ᒥᒃ ᑐᕌᖓᑦᔭᖏᓪᓚᒃ ᑭᓯᐊᓂ 
ᒪᓕᒐᓕᐅᖅᑎᐅᔪᖅ ᑐᖅᑯᖅᑕᐅᓯᒪᔪᑦ ᐃᓄᑦᑕᖓᓂ ᑮᓇᐅᔭᖁᑎᖃᕈᓐᓃᖅᑎᑦᑎᐸᑦ 
ᐊᖏᕈᑎᒃᑯᑦ ᐱᔪᒪᓂᖓᒍᑦ ᓇᖕᒥᓂᖃᑎᖃᑎᓪᓗᒍ ᐅᕝᕙᓘᓐᓃᑦ ᓇᖕᒥᓂᖅ ᑲᑐᔾᔨᖃᑎᒌᒧᑦ 
ᐊᑕᐅᓯᕐᒧᑦ ᐅᕝᕙᓘᓐᓃᑦ ᐊᒥᓱᓄᑦ ᑮᓇᐅᔭᓕᕆᔨᓄᑦ ᐅᑯᐊ ᒪᓕᓪᓗᒋᑦ ᑭᒡᓕᖃᖅᑐᓄᑦ: 

(a) ᑎᑎᕋᖅᑕᐅᓯᒪᔪᑦ ᐃᓗᓕᖏᓐᓂᒃ ᑐᖅᑯᖅᑕᐅᓯᒪᔪᑦ 
ᑮᓇᐅᔭᖁᑎᒋᔭᐅᔪᓄᑦ ᐊᖏᖅᑕᐅᒐᔭᖅᑐᖅ ᑖᒃᓱᒪ ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ; 

(b) ᑮᓇᐅᔭᓕᕆᔨᑦ ᐃᑲᔪᓯᐊᖑᕗᑦ ᒪᓕᒐᓕᐅᑎᒥᒃ ᐊᒻᒪᓗ 
ᐊᖏᖅᑕᐅᓗᑎᒃ ᑖᒃᓱᒪ ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 
ᑲᒥᓯᓇᖓᓄᑦ; 

(c) ᑮᓇᐅᔭᓕᕆᔨᑦ ᐅᖃᖃᐅᑎᖃᕆᐊᖃᙱᓚᒃ ᒪᓕᒐᓕᐅᖅᑎᒧᑦ 
ᐃᓱᒪᒋᓪᓗᒋᑦ ᐊᐅᓚᑦᑎᓂᖓᓄᑦ ᑮᓇᐅᔭᖁᑎᖓᓂᑦ ᓇᖕᒥᓂᖓᓄᑦ 
ᑭᓯᐊᓂ ᑖᒃᓱᒪ ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 
ᑲᒥᓯᓇᖓᓄᑦ ᐊᖏᕈᑎᖃᖅᑎᓪᓗᒍ ᐅᖃᖃᑎᖃᕈᓐᓇᕐᓂᖓᓄᑦ 
ᐊᒻᒪᓗ ᐅᖃᖃᑎᖃᕈᑎᖏᑦ ᒪᓕᓪᓗᒋᑦ ᐱᔾᔪᑎᖃᕈᓂ ᐅᕝᕙᓘᓐᓃᑦ 
ᑲᑉᐱᐊᓵᖅᑕᐅᓐᓂᕈᓂ ᐊᒃᑑᖃᕐᓂᖃᓪᓗᓂ ᑐᖅᑯᖅᑕᐅᓯᒪᔪᒥᒃ 
ᑮᓇᐅᔭᖁᑎᖓᓂᒃ; 

(d) ᑮᓇᐅᔭᓕᕆᔨᑦ ᐅᖃᖃᐅᑎᖃᑐᐃᓐᓇᕆᐊᓕᒃ ᑖᒃᓱᒪᖓ 
ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ ᒪᓕᓪᓗᒋᑦ 
ᑮᓇᐅᔭᖁᑎᖓᓂᒃ ᓇᖕᒥᓂᖓᓄᑦ; 

(e) ᐊᕐᕌᒍᑕᒫᖅ, ᑮᓇᐅᔭᓕᕆᔨᑦ ᑐᓂᓯᒐᔭᖅᑐᖅ ᑎᑎᕋᖅᓯᒪᔪᒥᒃ 
ᐅᓂᒃᑳᓕᐊᒥᒃ ᑖᒃᓱᒧᖓ ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 
ᑲᒥᓯᓇᖓᓄᑦ ᖃᓄᐃᑦᑐᓂᖓᓂᒃ ᐊᑭᓕᓕᒫᓂᑦ ᐱᖁᑎᓂᒃ 
ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑎᓂᒃ, ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑎᑦ 
ᐲᖅᓯᕕᐅᓚᐅᖅᑎᓪᓗᒋᑦ ᐊᕐᕌᒍᒧᑦ ᐊᒻᒪᓗ ᑮᓇᐅᔭᓕᕆᔨᐅᑉ 
ᐱᔨᑦᑎᕋᕐᓂᕐᒧᑦ ᐊᑭᓕᐅᑎᒃᓴᖓᓄᑦ, ᑭᓯᐊᓂ ᐱᑕᖃᕐᓂᕈᑎᒃ; 

(e.1) ᑮᓇᐅᔭᓕᕆᔨᑦ ᐃᒪᐃᓂᐊᖅᐳᖅ, ᐊᕐᕌᒍᑕᒫᖅ ᓄᖑᓕᖅᑎᓪᓗᒍ 
ᐊᑕᐅᓯᕐᒧᑦ ᐅᕝᕙᓘᓐᓃᑦ ᐊᒥᓱᓄᑦ ᓄᖅᑲᖓᓚᐅᑎᓪᓗᒋᑦ ᑕᐃᑲᓂ 
ᐊᕐᕌᒍᔪᒥᒃ, ᑐᓂᓯᓗᓂ ᑎᑎᕋᖅᓯᒪᔪᒥᒃ ᐅᓂᒃᑳᓕᐊᒥᒃ   
ᓇᓗᓇᐃᖅᓯᓯᒪᓗᓂ ᐊᑭᓕᐅᑎᓂᒃ, ᑭᓯᐊᓂ ᖃᓄᐃᑦᑐᓂᖓ 
ᐅᖃᐅᓯᕆᖏᓪᓗᓂᐅᒃ, ᐊᑭᓕᓕᒫᓄᑦ ᐱᖁᑏᑦ ᑐᖅᑯᖅᑕᐅᓯᒪᔪᑦ 
ᑮᓇᐅᔭᖁᑎᑦ ᐊᒻᒪᓗ ᐃᒪᐃᓂᐊᖅᐳᖅ, ᐊᕐᕌᒍᑦ ᓄᖑᓕᖅᑎᓪᓗᒍ 
ᐅᓂᒃᑳᓕᐅᕐᓗᓂ, ᓇᓗᓇᐃᖃᑕᐅᓗᓂ ᑐᖅᑯᖅᑕᐅᓯᒪᔪᑦ 
ᑮᓇᐅᔭᖁᑎᑦ ᑮᓇᐅᔭᒃᓵᖑᔪᐃᑦ ᐲᖅᓯᕕᐅᓚᐅᖅᑎᓪᓗᒋᑦ ᐊᕐᕌᒍᔪᒥᒃ 
ᐊᒻᒪᓗ ᑮᓇᐅᔭᓕᕆᔨᐅᑉ ᐱᔨᑦᑎᕐᓂᖏᓐᓄᑦ ᐊᑭᓕᖅᑕᐅᔾᔪᑎᖏᓐᓂᒃ, 
ᐱᑕᖃᕐᓂᕈᓂ; 

(f) ᑮᓇᐅᔭᓕᕆᔨᑦ ᒪᓕᒐᓕᐅᖅᑎᒧᑦ ᓇᓗᓇᐃᖅᓯᑎᐊᕋᔭᖅᑐᖅ 
ᑐᓴᐅᒪᑦᔪᑎᒥᒃ ᐱᔪᓐᓇᐅᑎᖃᕐᓗᓂ ᐃᓄᒃᑕᖓᑕ ᑐᓂᓯᓗᑎᒃ 
ᐅᑎᕐᕕᐅᓂᐋᓐᓂᖓᑕ ᐱᖁᔭᐅᓯᒪᔪᒥᒃ ᑕᐃᑲᓂ ᑮᓇᐅᔾᔭᒃᓵᑎᒍᑦ 
ᑖᒃᓰᔭᖅᑎᑕᐅᒍᑎᑦ ᐱᖁᔭᖓᓃᑦᑐᒥᒃ (ᑲᓇᑕᒥᑦ); 

(g) ᑮᓇᐅᔭᓕᕆᔨᑦ ᑐᓂᓯᒐᔭᖅᑐᑦ ᑖᒃᓱᒧᖓ  ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ ᐊᔾᔨᖏᓐᓂᒃ ᑕᒪᒃᑭᑦ 
ᑐᓴᐅᒪᔾᔪᑎᓂᒃ ᐊᒻᒪᓗ ᐅᓂᒃᑳᓕᐊᓂᑦ ᑐᓂᔭᐅᓯᒪᔪᒧᑦ 
ᒪᓕᒐᓕᐅᖅᑎᒧᑦ. 

 
ᐊᑭᓕᐅᑕᐅᔪᑦ ᐅᑎᖅᑎᑦᓯᓂᖅ ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑎᑦ ᐊᑭᖏᑦ 

(9) ᒪᓕᒐᓕᐅᖅᑎ ᐊᑭᓖᔾᔪᑕᐅᓂᑯᒥᒃ ᐅᑎᕐᕕᐅᒐᔭᖅᑐᖅ ᐱᔨᑦᑎᓚᐅᕐᓂᕐᒥᓂᒃ 
ᐊᑭᓖᕕᒋᔭᐅᑦᑎᐊᕐᓗᓂ ᐊᒻᒪᓗ ᐊᑭᓕᖅᑕᐅᓗᓂ ᐊᑭᓪᓚᕆᖓᓂᒃ ᐃᓕᓴᕆᔭᐅᓂᖓᓄᑦ 

ᐊᒻᒪᓗ ᐊᐅᓚᑦᑎᓂᖓᓄᑦ ᑐᖅᑯᖅᑕᐅᓯᒪᔪᒥᒃ ᑮᓇᐅᔭᖁᑎᖓᓂᒃ ᐃᓚᖓᑎᒍ 
ᐃᓚᒃᑲᓐᓂᖓᓂ (8)-ᒥᒃ, ᐊᖏᖅᓯᒪᔭᖓᑎᒍᑦ ᑖᒃᓱᒪ ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ, ᑭᓯᐊᓂᒃ ᐱᓕᕆᐊᖃᕆᐊᖃᖅᑐᖅ 
ᓇᓪᓕᐊᒍᑐᐃᓐᓇᖓᓂ ᑮᓇᐅᔾᔭᒃᓵᑎᒍᑦ ᑖᒃᓰᔭᖅᑎᑕᐅᒍᑎᒃ ᐊᑭᓖᔾᔪᑕᐅᓂᑯᒥᒃ 
ᐅᑎᕐᕕᐅᑐᐃᓐᓇᕆᐊᖃᖅᑎᓪᓗᒍ.  S.Nu. 2010,c.9,s.2,3. 
 
ᐱᓕᕆᔾᔪᓯᒋᔭᐅᔪᑦ ᐊᑲᐅᙱᓪᓕᐅᕈᑎᖃᖅᑐᖃᖅᑎᓪᓗᒍ 
15. (1) ᒪᓕᒐᓕᐅᖅᑎ ᐅᒃᐱᕆᔭᖃᒃᓯᐊᕈᓂ ᐃᓄᑦᑕᖓᑕ ᐃᖅᑲᓇᐃᔮᒥᓂᒃ ᐃᒻᒥᒧᑦ 
ᐊᕝᕕᐊᕈᑎᖃᕐᓂᖅ ᐱᔾᔪᑕᐅᔪᖃᖅᑎᓪᓗᒍ ᓯᕗᓂᐊᒍ ᒪᓕᒐᓕᐅᕐᕕᖕᒥᑦ, ᐊᐅᓚᑦᑎᔨ 
ᐱᔨᑦᑎᕋᕐᓂᒧᑦ ᑲᑎᒪᔨᖏᑦ ᐅᕝᕙᓘᓐᓃᑦ ᓯᕗᓕᖅᑎᒃᑯᑦ ᑲᑎᒪᔨᖓᓂᒃ, ᐅᕝᕙᓘᓐᓃᑦ 
ᑲᑎᒪᔨᕋᓛᑦ ᓇᓕᐊᖕᓂᑐᐃᓐᓇᖏᑦ, ᐊᔪᖅᑐᐃᕋᓱᐊᕆᐊᖃᙱᑦᑐᖅ ᓴᖅᑭᑎᓪᓗᓂᐅᒃ 
ᐱᔾᔪᑎᐅᔪᓂᒃ ᐊᒻᒪᓗ ᐃᒪᐃᓂᐊᖅᐳᖅ, ᑭᓯᐊᓂ ᑲᑎᒪᖃᑕᐅᑎᓪᓗᒍ ᐃᓱᒪᓕᐊᖑᓯᒪᔪᑦ 
ᐱᔾᔪᑎᐅᔪᓂᒃ, 

(a) ᓴᖅᑭᑦᑎᓪᓗᓂᐅᒃ ᐱᔾᔪᑎᓪᓚᕆᖓ ᖃᓄᐃᑦᑑᖕᒪᖔᑦ ᐃᒻᒥᑯᑦ 
ᐊᕝᕕᐊᕈᑎᖃᕐᓂᖅ; ᐊᒻᒪᓗ 

(b) ᑲᑎᒪᖃᑕᐅᔪᓐᓃᑦᔭᒍᓇᐃᕐᓗᓂ ᓂᕈᐊᖏᑦᔭᒍᓐᓇᐃᓪᓗᓂ 
ᐅᕝᕙᓘᓐᓃᑦ ᐱᖃᑕᐅᙱᓪᓗᓂ ᐃᓱᒪᒃᓴᖅᓯᐅᕈᑎᐅᔪᒥᒃ 
ᐱᔾᔪᑎᐅᔪᓂᒃ. 

 
ᑎᑎᖅᑲᐃᑦ ᑐᖅᑯᑕᐅᓯᒪᔪᑦ , ᓯᕗᓕᖅᑏᑦ ᑲᑎᒪᔨᖏᑦ ᑲᑎᒪᑎᓪᓗᒋᑦ 

(2) ᑎᑎᕋᖅᑎᖓᑦ ᒥᓂᔅᑕᐃᑦ ᑲᑎᒪᔨᖏᓐᓂᒃ ᑲᒪᒐᔭᖅᑐᖅ ᓴᖅᑭᑕᐅᔪᓕᒫᓂᑦ 
ᐊᒻᒪᓗ ᖁᔭᓈᖅᑕᐅᔪᓕᒫᑦ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ ᐊᑐᖅᑕᐅᓲᖑᔪᑦ ᑲᑎᒪᑎᓪᓗᒋᑦ 
ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ ᐅᕝᕙᓘᓐᓃᑦ ᑲᑎᒪᔨᕋᓛᖏᑦ ᓯᕗᓕᖅᑎᒃᑯᑦ ᑲᑎᒪᔨᖏᑦ 
ᑎᑎᕋᖅᑕᐅᒐᓗᐊᕐᒪᖔᑦ. 
 
ᑎᑎᖅᑲᐃᑦ ᑐᖅᑯᑕᐅᓯᒪᔪᑦ, ᒪᓕᒐᓕᐅᕐᕕᖕᒥᑦ ᑲᑎᒪᑎᓪᓗᒋᑦ 

(3) ᒪᓕᒐᓕᐅᖅᑎᐅᑉ ᑎᑎᕋᖅᑎᖓᑦ ᑲᒪᒐᔭᖅᑐᖅ ᑕᒪᒃᑭᓄᑦ ᓴᖅᑭᑕᐅᔪᓕᒫᑦ ᐊᒻᒪᓗ 
ᖁᔭᓈᖅᑕᐅᔪᑦ ᐃᓚᒃᑲᓐᓂᖓᓂ (1)-ᒥᒃ ᑲᑎᒪᑎᓪᓗᒋᑦ ᒪᓕᒐᓕᐅᕐᕕᖕᒥᑦ, ᐊᐅᓚᑦᑎᔨᑦ 
ᐱᔨᑦᑎᕋᐃᓂᕐᒧᑦ ᑲᑎᒪᔨᖏᑦ ᐅᕝᕙᓘᓐᓃᑦ ᑲᑎᒪᔨᕋᓛᑦ ᓇᓕᐊᑐᐃᓐᓇᖏᓐᓄᑦ 
ᑎᑎᕋᖅᑕᐅᓐᓂᕈᑎᒃ ᐊᒻᒪᓗ ᐊᔾᔨᖓᓂ ᑎᑎᕋᖅᑕᐅᓯᒪᔪᑦ ᑐᓂᔭᐅᓐᓂᕈᑎᒃ ᑖᒃᓱᒧᖓ 
ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ ᒫᓐᓇᑲᐅᑎᒋᑦ. 
 

ᐊᑐᖅᑕᐅᔭᕆᐊᓖᑦ ᑐᕋᖓᔪᑦ ᒥᓂᔅᑕᕐᓄᑦ 
 
ᓯᓚᑖᓂᑦᑐᑦ ᐱᓕᕆᐊᑦᓴᐅᔪᓄᑦ 
16. (1) ᒥᓂᔅᑕ ᐃᒪᐃᓕᐅᕐᓂᐊᙱᓚ, 

(a) ᐃᒻᒥᓄᑦ ᐃᖅᑲᓇᐃᔭᖅᑎᓕᖅᑎᓪᓗᓂ ᐅᕝᕙᓘᓐᓃᑦ ᐱᓕᕆᐊᖃᕐᓗᓂ 
ᐃᖅᑲᓇᐃᔮᒥᒃ; 

(b) ᐃᒻᒥᓄᑦ ᐊᐅᓚᑦᑎᔨᐅᓕᖅᑎᓪᓗᓂ ᓇᖕᒥᓂᕆᔭᐅᔪᒥᒃ ᑲᔪᓯᓗᓂ 
ᑲᑐᔾᔨᖃᑎᒌᓄᑦ; 

(c) ᓇᖕᒥᓂᕆᔭᐅᔪᒥᒃ ᐱᓕᕆᐊᖃᕐᓗᓂ ᓇᖕᒥᓂᖃᑎᖃᕐᓂᒃᑯᑦ, 
ᓇᖕᒥᓂᖃᑎᐅᓗᓂ ᐅᕝᕙᓘᓐᓃᑦ ᓇᖕᒥᓂᕆᔭᐅᔪᒥᒃ ᑲᑐᔾᔨᖃᑎᒌᒧᑦ; 
ᐅᕝᕙᓘᓐᓃᑦ 

(d) ᐃᖅᑲᓇᐃᔭᕐᕕᖕᒥᑦ ᐊᐅᓚᑦᑎᓗᓂ ᐅᕝᕙᓘᓐᓃᑦ ᑐᑭᒧᐊᒃᑎᑦᑎᔨᐅᑉ 
ᐃᓂᖓᓂᒃ, ᑭᓯᐊᓂᒃ ᐊᐅᓚᑦᑎᓂᖅ ᐃᖅᑲᓇᐃᔭᕐᕕᖕᒥᑦ ᐅᕝᕙᓘᓐᓃᑦ 
ᑐᑭᒧᐊᒃᑎᑦᑎᔨᐅᓂᕐᒧᑦ ᑖᑦᓱᒪ ᒥᓂᔅᑕᐅᑉ ᐱᔭᒃᓴᕆᕙᐅᑦ 
ᒥᓂᔅᑕᐅᓂᕐᒧᑦ, ᐅᕝᕙᓘᓐᓃᑦ ᐃᖅᑲᓇᐃᔭᕐᕕᖕᒥᑦ ᐅᕝᕙᓘᓐᓃᑦ 
ᑐᑭᒧᐊᒃᑎᑦᑎᔨᐅᓗᓂ ᐃᓅᖃᑎᒋᖕᓂᒃᑯᑦ ᐃᓚᒋᔭᐅᓗᓂ, 
ᐅᒃᐱᓂᓕᕆᓂᕐᒧᑦ ᑲᑐᔾᔨᖃᑎᒌᖑᓗᓂ ᐅᕝᕙᓘᓐᓃᑦ ᒐᕙᒪᒃᑯᓐᓂᑦ 
ᑭᒡᒐᖅᑐᐃᓗᓂ. 

 
ᐊᔾᔨᐅᖏᑦᑐᑦ, ᓇᖕᒥᓂᖃᕐᓂᖅ ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑎᒍᑦ 

ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (1)(c)-ᒥᒃ ᑐᕌᖓᑦᔭᖏᓪᓚᑦ ᑭᓯᐊᓂ ᒥᓂᔅᑕ 
ᓂᕈᐊᖅᐸᒍᑦ ᓇᖕᒥᓂᖁᑎᖓ ᐅᕝᕙᓘᓐᓃᑦ ᐃᓄᑦᑕᖓᑕ ᐱᔪᒪᓂᖓᒍᑦ ᓇᖕᒥᓂᖃᕐᓂᒧᑦ 
ᐊᑐᐅᓯᕐᒥᑦ ᐊᒥᓱᓄᓪᓘᓐᓃᑦ ᑮᓇᐅᔭᓕᕆᔨᓄᑦ ᒪᓕᓪᓗᒋᑦ ᐊᖏᕈᑎᓃᑦᑐᑦ ᑲᒪᒋᔭᐅᔭᕆᐊᓖᑦ: 

(a) ᑎᑎᕋᖅᑕᐅᓯᒪᔪᑦ ᐃᓗᓕᖏᓐᓂᒃ ᑐᖅᑯᖅᑕᐅᓯᒪᔪᑦ 
ᑮᓇᐅᔭᖁᑎᒋᔭᐅᔪᓄᑦ ᐊᖏᖅᑕᐅᒐᔭᖅᑐᖅ ᑖᒃᓱᒪ ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ; 

(b) ᑮᓇᐅᔭᓕᕆᔨᑦ ᐱᔪᓐᓇᕐᓂᓕᒫᖓᓂᒃ ᐃᓚᒌᓂᖃᖏᑉᐳᑦ ᒥᓂᔅᑕᒥᒃ 
ᐊᒻᒪᓗ ᐊᖏᖅᑕᐅᓯᒪᓪᓗᑎᒃ ᑖᒃᓱᒧᖓ ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ; 

(c) ᑮᓇᐅᔭᓕᕆᔨᑦ ᐅᖃᖃᑎᖃᕋᔭᙱᑦᑐᑦ ᒥᓂᔅᑕᒧᑦ ᐊᐅᓚᑦᑎᓂᕐᒧᑦ 
ᒪᓕᓪᓗᒋᑦ ᑐᖅᑯᖅᑕᐅᓯᒪᔪᓂᒃ ᑮᓇᔭᐅᖁᑎᓂᒃ ᑭᓯᐊᓂ ᐱᖁᔨᒃᐸᑦ 
ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᕐᒧᑦ 
ᐊᖏᕈᑎᖃᖅᑎᓪᓗᒍ ᐅᖃᖃᑎᖃᕈᓐᓇᕐᓗᓂ ᐊᒻᒪᓗ ᒪᓕᓪᓗᒋᑦ 
ᐱᔾᔪᑎᒋᔭᐅᔪᑦ ᑐᒃᓯᕋᖅᑕᐅᓯᒪᔪᒧᑦ ᐅᕝᕙᓘᓐᓃᑦ 
ᑲᑉᐱᐊᓵᖅᑕᐅᔪᖃᕐᓂᖅᐸᑦ ᐊᒃᑑᑎᓗᓂ ᑐᖅᑯᖅᑕᐅᓯᒪᔪᒥᒃ 
ᑮᓇᐅᔭᖁᑎᒥᒃ; 

(d) ᑮᓇᐅᔭᓕᕆᔨᑦ ᐅᖃᖃᐅᑎᖃᑐᐃᓐᓇᕆᐊᓕᒃ ᑖᒃᓱᒪᖓ 
ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ ᒪᓕᓪᓗᒋᑦ 
ᑮᓇᐅᔭᖁᑎᖓᓂᒃ ᓇᖕᒥᓂᖓᓄᑦ; 

(d.1) ᐊᕐᕌᒍᑕᒫᖅ, ᑮᓇᐅᔭᓕᕆᔨᑦ ᑐᓂᓯᒐᔭᖅᑐᖅ ᑎᑎᕋᖅᓯᒪᔪᒥᒃ 
ᐅᓂᒃᑳᓕᐊᒥᒃ ᑖᒃᓱᒧᖓ ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 
ᑲᒥᓯᓇᖓᓄᑦ ᖃᓄᐃᑦᑐᓂᖓᓂᒃ ᐊᑭᓕᓕᒫᓂᑦ ᐱᖁᑎᓂᒃ 
ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑎᓂᒃ, ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑎᑦ 
ᐲᖅᓯᕕᐅᓚᐅᖅᑎᓪᓗᒋᑦ ᐊᕐᕌᒍᒧᑦ ᐊᒻᒪᓗ ᑮᓇᐅᔭᓕᕆᔨᐅᑉ 
ᐱᔨᑦᑎᕋᕐᓂᕐᒧᑦ ᐊᑭᓕᐅᑎᒃᓴᖓᓄᑦ, ᑭᓯᐊᓂ ᐱᑕᖃᕐᓂᕈᑎᒃ; 

(e) ᑮᓇᐅᔭᓕᕆᔨᑦ ᐃᒪᐃᓂᐊᖅᐳᖅ, ᐃᓱᓕᕝᕕᖓᓂ ᐊᕐᕌᒎᔪᒥᒃ ᐊᒻᒪᓗ 
ᐊᑕᐅᓯᕐᒧᑦ ᐅᕝᕙᓘᓐᓃᑦ ᐊᒥᓱᓄᑦ ᓄᖅᑲᖓᓚᐅᑲᒃᑎᓪᓗᒋᑦ 
ᐊᕐᕌᒎᔪᒧᑦ, ᒥᓂᔅᑕᕐᒧᑦ ᑎᑎᖅᑲᒥᒃ ᐅᓂᒃᑳᖅᓯᒪᔪᒥᒃ ᑐᓂᓯᓗᑎᒃ 
ᓇᓗᓇᐃᕐᓗᓂᐅᒃ ᐊᑭᓪᓗᐊᖓᓂᒃ, ᑭᓯᐊᓂ ᖃᓄᐃᑦᑑᓂᖓ 

ᐱᖃᑕᐅᙱᓗᓂ, ᐊᑭᓕᓕᒫᑦ ᐱᖁᑎᓂᒃ ᑐᖅᑯᖅᑕᐅᓯᒪᔪᑦ 
ᑮᓇᐅᔭᖁᑎᓂᒃ ᐊᒻᒪᓗ ᐃᒪᐃᓂᐊᖅᐳᖅ, ᐃᓱᓕᕝᕕᖓᓂᒃ 
ᐊᕐᕌᒍᖓᓂᒃ ᐅᓂᒃᑳᓕᐊᒥᒃ, ᐊᒻᒪᓗ ᓇᓗᓇᐃᖅᓯᓗᓂ 
ᑐᖅᑯᖅᑕᐅᓯᒪᔪᓂᑦ ᑮᓇᐅᔭᖅᑖᖓᑕ ᐲᖅᓯᕕᐅᓚᐅᖅᑎᓐᓇᒋᑦ 
ᐊᕐᕌᒎᔪᒥᒃ ᐊᒻᒪᓗ ᑮᓇᐅᔭᓕᕆᔨᑦ ᐱᔨᑦᑎᕋᐃᑎᓪᓗᒋᑦ ᐊᑭᓕᐅᑎᑦ, 
ᑭᓯᐊᓂ ᐱᑕᖃᕐᓂᕐᕈᓂ; 

(f) ᑮᓇᐅᔭᓕᕆᔨᑦ ᒪᓕᒐᓕᐅᖅᑎᒧᑦ ᓇᓗᓇᐃᖅᓯᑎᐊᕋᔭᖅᓗᑎᒃ 
ᑐᓴᐅᒪᔾᔪᑎᓂᒃ ᐱᔪᓐᓇᐅᑎᖃᕐᓗᓂ ᐃᓄᒃᑕᖓᓄᑦ ᑐᓂᓯᓗᑎᒃ 
ᐅᑎᖅᑐᒃᓴᖓᓂᒃ ᐱᖁᔭᐅᓯᒪᔪᒥᒃ ᑕᐃᑲᓂ ᑮᓇᐅᔾᔭᒃᓵᑎᒍᑦ 
ᑖᒃᓰᔭᖅᑎᑕᐅᒍᑎᑦ ᐱᖁᔭᖓᓃᑦᑐᒥᒃ (ᑲᓇᑕᒥᑦ); 

(g) ᑮᓇᐅᔭᓕᕆᔨᑦ ᑐᓂᓯᒐᔭᖅᑐᑦ ᑖᒃᓱᒧᖓ  ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ ᐊᔾᔨᖏᓐᓂᒃ ᑕᒪᒃᑭᓄᑦ 
ᑐᓴᐅᒪᔾᔪᑎᓂᒃ ᐊᒻᒪᓗ ᐅᓂᒃᑳᓕᐊᑦ ᑐᓂᔭᐅᓪᓗᑎᒃ ᒪᓕᒐᓕᐅᖅᑎᒧᑦ. 
S.Nu. 2010,c.9,s.4,5. 

 
ᑮᓇᐅᔭᓕᐅᕋᓱᐊᕐᓂᖅ 
17. (1) ᒥᓂᔅᑕ ᑎᒍᒥᐊᕋᔭᙱᑐᒃ ᐅᕝᕙᓘᓐᓃᑦ ᑕᐅᖅᓰᓇᓱᐊᕐᓗᓂ ᓇᓪᓕᐅᒃᑯᒫᓂᒃ 
ᐱᖁᑎᓂᒡᓘᓐᓃᑦ. 
 
ᐊᔾᔨᐅᖏᑦᑐᑦ, ᐱᖃᑕᐅᙱᑐᐃᑦ ᐱᖁᑎᐅᔪᑦ, ᐃᓚᒃᑲᓐᓂᖏᓪᓗ. 

(2) ᐃᓚᒃᑲᓐᓂᖓᓂᑦ (1)-ᒥᒃ ᑐᕌᖓᑦᔭᖏᓪᓚᒃ ᐊᑭᓕᓕᒫᓂᑦ ᐱᖁᑎᓂᒃ ᐊᒻᒪᓗ 
ᐊᑭᓕᒃᓴᓂᒃ ᓇᓗᓇᐃᖅᓯᒪᔭᖏᓂᒃ ᐃᓚᒃᑲᓐᓂᖓᓂ 5(3)-ᒥᒃ. 
 
ᐊᔾᔨᐅᖏᑦᑐᑦ, ᓇᓪᓕᐅᒃᑯᒫᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑏᑦ 

(3) ᐃᓚᒃᑲᓐᓂᖓᓂᑦ (1)-ᒥᒃ ᑐᕌᖓᑦᔭᖏᑦᑐᑦ ᑭᓯᐊᓂ ᒥᓂᔅᑕ 
ᑐᖅᑯᖅᒪᑎᑦᑎᔪᓐᓃᖅᐸᑦ ᐊᑭᓕᓕᒫᓂᑦ ᑮᓇᐅᔭᓂᒃ ᐱᖁᑎᖏᓐᓂᒃ ᐊᑕᐅᓯᕐᒥᒃ ᐅᕝᕙᓘᓐᓃᑦ 
ᐊᒥᓱᓂ ᑮᓇᐅᔭᓕᕆᔨᓂᒃ ᒪᓕᓪᓗᒋᑦ ᑐᑭᖏᑦ: 

(a) ᑎᑎᕋᖅᑕᐅᓯᒪᔪᑦ ᐃᓗᓕᖏᓐᓂᒃ ᑐᖅᑯᖅᑕᐅᓯᒪᔪᑦ 
ᑮᓇᐅᔭᖁᑎᒋᔭᐅᔪᓄᑦ ᐊᖏᖅᑕᐅᒐᔭᖅᑐᖅ ᑖᒃᓱᒪ ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ; 

(b) ᑮᓇᐅᔭᓕᕆᔨᑦ ᐱᔪᓐᓇᕐᓂᓕᒫᖓᓂᒃ ᐃᓚᒌᓂᖃᖏᑉᐳᑦ ᒥᓂᔅᑕᒥᒃ 
ᐊᒻᒪᓗ ᐊᖏᖅᑕᐅᓯᒪᓪᓗᑎᒃ ᑖᒃᓱᒧᖓ ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ; 

(c) ᑮᓇᐅᔭᓕᕆᔨᑦ ᐅᖃᖃᑎᖃᕋᔭᙱᑦᑐᑦ ᒥᓂᔅᑕᒧᑦ ᐊᐅᓚᑦᑎᓂᕐᒧᑦ 
ᒪᓕᓪᓗᒋᑦ ᑐᖅᑯᖅᑕᐅᓯᒪᔪᓂᒃ ᑮᓇᔭᐅᖁᑎᓂᒃ ᑭᓯᐊᓂ ᐱᖁᔨᒃᐸᑦ 
ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᕐᒧᑦ 
ᐊᖏᕈᑎᖃᖅᑎᓪᓗᒍ ᐅᖃᖃᑎᖃᕈᓐᓇᕐᓗᓂ ᐊᒻᒪᓗ ᒪᓕᓪᓗᒋᑦ 
ᐱᔾᔪᑎᒋᔭᐅᔪᑦ ᑐᒃᓯᕋᖅᑕᐅᓯᒪᔪᒧᑦ ᐅᕝᕙᓘᓐᓃᑦ 
ᑲᑉᐱᐊᓵᖅᑕᐅᔪᖃᕐᓂᖅᐸᑦ ᐊᒃᑑᑎᓗᓂ ᑐᖅᑯᖅᑕᐅᓯᒪᔪᒥᒃ 
ᑮᓇᐅᔭᖁᑎᒥᒃ; 

(d) ᑮᓇᐅᔭᓕᕆᔨᑦ ᐅᖃᖃᐅᑎᖃᑐᐃᓐᓇᕆᐊᓕᒃ ᑖᒃᓱᒪᖓ 
ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ ᒪᓕᓪᓗᒋᑦ 
ᑮᓇᐅᔭᖁᑎᖓᓂᒃ ᓇᖕᒥᓂᖓᓄᑦ; 

(e) ᐊᕐᕌᒍᑕᒫᖅ, ᑮᓇᐅᔭᓕᕆᔨᑦ ᑐᓂᓯᒐᔭᖅᑐᖅ ᑎᑎᕋᖅᓯᒪᔪᒥᒃ 
ᐅᓂᒃᑳᓕᐊᒥᒃ ᑖᒃᓱᒧᖓ ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ 
ᑲᒥᓯᓇᖓᓄᑦ ᖃᓄᐃᑦᑐᓂᖓᓂᒃ ᐊᑭᓕᓕᒫᓂᑦ ᐱᖁᑎᓂᒃ 
ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑎᓂᒃ, ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑎᑦ 
ᐲᖅᓯᕕᐅᓚᐅᖅᑎᓪᓗᒋᑦ ᐊᕐᕌᒍᒧᑦ ᐊᒻᒪᓗ ᑮᓇᐅᔭᓕᕆᔨᐅᑉ 
ᐱᔨᑦᑎᕋᕐᓂᕐᒧᑦ ᐊᑭᓕᐅᑎᒃᓴᖓᓄᑦ, ᑭᓯᐊᓂ ᐱᑕᖃᕐᓂᕈᑎᒃ; 

(e.1) ᑮᓇᐅᔭᓕᕆᔨᑦ ᐃᒪᐃᓂᐊᖅᐳᖅ, ᐃᓱᓕᕝᕕᖓᓂ ᐊᕐᕌᒎᔪᒥᒃ ᐊᒻᒪᓗ 
ᐊᑕᐅᓯᕐᒧᑦ ᐅᕝᕙᓘᓐᓃᑦ ᐊᒥᓱᓄᑦ ᓄᖅᑲᖓᓚᐅᑲᒃᑎᓪᓗᒋᑦ 
ᐊᕐᕌᒎᔪᒧᑦ, ᒥᓂᔅᑕᕐᒧᑦ ᑎᑎᖅᑲᒥᒃ ᐅᓂᒃᑳᖅᓯᒪᔪᒥᒃ ᑐᓂᓯᓗᑎᒃ 
ᓇᓗᓇᐃᕐᓗᓂᐅᒃ ᐊᑭᓪᓗᐊᖓᓂᒃ, ᑭᓯᐊᓂ ᖃᓄᐃᑦᑑᓂᖓ 
ᐱᖃᑕᐅᙱᓗᓂ, ᐊᑭᓕᓕᒫᑦ ᐱᖁᑎᓂᒃ ᑐᖅᑯᖅᑕᐅᓯᒪᔪᑦ 
ᑮᓇᐅᔭᖁᑎᓂᒃ ᐊᒻᒪᓗ ᐃᒪᐃᓂᐊᖅᐳᖅ, ᐃᓱᓕᕝᕕᖓᓂᒃ 
ᐊᕐᕌᒍᖓᓂᒃ ᐅᓂᒃᑳᓕᐊᒥᒃ, ᐊᒻᒪᓗ ᓇᓗᓇᐃᖅᓯᓗᓂ 
ᑐᖅᑯᖅᑕᐅᓯᒪᔪᓂᑦ ᑮᓇᐅᔭᖅᑖᖓᑕ ᐲᖅᓯᕕᐅᓚᐅᖅᑎᓐᓇᒋᑦ 
ᐊᕐᕌᒎᔪᒥᒃ ᐊᒻᒪᓗ ᑮᓇᐅᔭᓕᕆᔨᑦ ᐱᔨᑦᑎᕋᐃᑎᓪᓗᒋᑦ ᐊᑭᓕᐅᑎᑦ, 
ᑭᓯᐊᓂ ᐱᑕᖃᕐᓂᕐᕈᓂ; 

(f) ᑮᓇᐅᔭᓕᕆᔨᑦ ᒪᓕᒐᓕᐅᖅᑎᒧᑦ ᓇᓗᓇᐃᖅᓯᑎᐊᕋᔭᖅᓗᑎᒃ 
ᑐᓴᐅᒪᔾᔪᑎᓂᒃ ᐱᔪᓐᓇᐅᑎᖃᕐᓗᓂ ᐃᓄᒃᑕᖓᓄᑦ ᑐᓂᓯᓗᑎᒃ 
ᐅᑎᖅᑐᒃᓴᖓᓂᒃ ᐱᖁᔭᐅᓯᒪᔪᒥᒃ ᑕᐃᑲᓂ ᑮᓇᐅᔾᔭᒃᓵᑎᒍᑦ 
ᑖᒃᓰᔭᖅᑎᑕᐅᒍᑎᑦ ᐱᖁᔭᖓᓃᑦᑐᒥᒃ (ᑲᓇᑕᒥᑦ); 

(g) ᑮᓇᐅᔭᓕᕆᔨᑦ ᑐᓂᓯᒐᔭᖅᑐᑦ ᑖᒃᓱᒧᖓ  ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ ᐊᔾᔨᖏᓐᓂᒃ ᑕᒪᒃᑭᑦ 
ᑐᓴᐅᒪᔾᔪᑎᓂᒃ ᐊᒻᒪᓗ ᐅᓂᒃᑳᓕᐊᑦ ᑐᓂᔭᐅᓗᑎᒃ ᒪᓕᒐᓕᐅᖅᑎᒧᑦ; 

(h) ᒥᓂᔅᑕ ᐃᒪᐃᓂᐊᖅᐳᖅ ᖃᖓᑐᐃᓐᓇᒃᑯᑦ ᐱᖁᔨᑐᐃᓐᓇᕆᐊᓕᒃ 
ᑮᓇᐅᔭᓕᕆᔨᓄᑦ ᐱᖁᑎᓂᒃ ᐸᐸᑕᐅᑎᑕᖏᑦ ᑮᓇᐅᔭᙳᖅᑎᓪᓗᓂᒋᑦ 
ᑕᒪᒃᑭᑦ ᐃᓚᖏᓘᓐᓃᑦ ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑎᑦ ᐊᒻᒪᓗ 
ᐊᑭᓖᐅᑕᐅᓗᑎᒃ ᑲᔪᓯᑎᑕᐅᓗᑎᒃ ᒥᓂᔅᑕᒧᑦ. 
S.Nu. 2010,c.9,s.6. 

 
ᐊᑭᓕᐅᑕᐅᔪᑦ ᐅᑎᖅᑎᑦᓯᓂᖅ ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑎᑦ ᐊᑭᖏᑦ 
18. ᒪᓕᒐᓕᐅᖅᑎ ᐊᑭᓖᔾᔪᑕᐅᓂᑯᒥᒃ ᐅᑎᕐᕕᐅᒐᔭᖅᑐᖅ ᐱᔨᑦᑎᓚᐅᕐᓂᕐᒥᓂᒃ 
ᐊᑭᓖᕕᒋᔭᐅᑦᑎᐊᕐᓗᓂ ᐊᒻᒪᓗ ᐊᑭᓕᖅᑕᐅᓗᓂ ᐊᑭᓪᓚᕆᖓᓂᒃ ᐃᓕᓴᕆᔭᐅᓂᖓᓄᑦ 
ᐊᒻᒪᓗ ᐊᐅᓚᑦᑎᓂᖓᓄᑦ ᑐᖅᑯᖅᑕᐅᓯᒪᔪᒥᒃ ᑮᓇᐅᔭᖁᑎᖓᓂᒃ ᐃᓚᖓᑎᒍ 
ᐃᓚᒃᑲᓐᓂᖓᓂ 16(2)-ᒥᒃ ᐅᕝᕙᓘᓐᓃᑦ 17(3)-ᒥᒃ, ᐊᖏᖅᓯᒪᔭᖓᑎᒍᑦ  ᑖᒃᓱᒪ 
ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ, ᑭᓯᐊᓂᒃ ᐱᓕᕆᐊᖃᕆᐊᖃᖅᑐᖅ 
ᓇᓪᓕᐊᒍᑐᐃᓐᓇᖓᓂ ᑮᓇᐅᔾᔭᒃᓵᑎᒍᑦ ᑖᒃᓰᔭᖅᑎᑕᐅᒍᑎᒃ ᐊᑭᓖᔾᔪᑕᐅᓂᑯᒥᒃ 
ᐅᑎᕐᕕᐅᑐᐃᓐᓇᕆᐊᖃᖅᑎᓪᓗᒍ. 

ᐊᖏᖅᑕᐅᓯᒪᔪᑦ ᐊᔾᔨᐅᖏᑦᑐᐃᑦ 
19. ᒥᓂᔅᑕ ᐱᓕᕆᐊᖃᑐᐃᓐᓇᕆᐊᓕᒃ ᐱᖁᔭᐅᙱᑦᑐᓂᒃ ᑕᐃᑲᓂ 
ᐃᓚᒃᑲᓐᓂᖓᓂ 16(1)-ᒥᑦ ᐅᕝᕙᓘᓐᓃᑦ 17(1)-ᒥᒃ ᑭᓯᐊᓂ ᑖᒃᑯᐊ ᒪᓕᓪᓗᒋᑦ 
ᖃᓄᐃᓕᖓᖁᔭᐅᑎᓪᓗᒋᑦ: 

(a) ᒥᓂᔅᑕ ᓴᖅᑭᑎᑦᑎᓐᓂᕈᓂ ᓇᓗᓇᐃᖅᑕᐅᔫᓕᒫᓂᒃ ᑖᒃᓱᒧᖓ  
ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᓄᑦ; 

(b) ᑖᓐᓇ  ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᑦ 
ᓈᒻᒪᓴᑉᐸᑦ ᐱᓕᕆᐊᕆᔭᐅᔪᒥᒃ, ᑭᓯᐊᓂ ᑲᔪᓯᑎᑕᐅᔪᕕᓂᐅᒃᐸᑦ 
ᓇᓗᓇᐃᖅᑕᐅᓯᒪᔪᑦ ᐱᔾᔪᑎᖏᑦ, ᐊᑲᐅᙱᓕᐅᕈᑎᖃᓂᐋᙱᐸᑦ 
ᑖᒃᑯᓂᖓ ᒥᓂᔅᑕᐅᑉ ᓇᖕᒥᓂᖅ ᐱᓕᕆᐊᖓᓂᒃ ᐊᒻᒪᓗ 
ᑭᒃᑯᑐᐃᓐᓇᕐᓄᑦ ᐱᔭᒃᓴᖏᓐᓄᑦ; 

(c) ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᖓᑦ 
ᐱᔪᓐᓇᑎᑦᓯᓗᓂ ᒥᓂᔅᑕᕐᒧᑦ ᐱᓕᕆᐊᖃᕐᓗᓂ ᐊᒻᒪᓗ 
ᓇᓗᓇᐃᖅᓯᒪᑦᑎᐊᕐᓗᓂ ᐱᓕᕆᐊᖏᓐᓂᒃ 
ᑲᔪᓯᑐᐃᓐᓇᕆᐊᖃᖅᑎᓪᓗᒍ; 

(d) ᒥᓂᔅᑕ ᑲᔪᓯᑎᑦᓯᕗᖅ ᐱᓕᕆᐊᒃᓴᖓᓂᒃ ᑕᐃᑲᓂ 
ᓇᓗᓇᐃᖅᓯᒪᑦᑎᐊᕐᓗᓂ ᐱᔾᔪᑎᐅᔪᓂᒃ. 

 
ᖃᖓᒃᑯᑦ ᒪᓕᒃᑕᐅᔭᕆᐊᓖᑦ 
20. ᐃᓄᒃ ᒥᓂᔅᑕᙳᖅᑐᖅ ᒪᓕᑦᑕᕆᐊᓕᒃ ᑖᑦᓱᒥᖓ ᐃᓚᒃᑲᓐᓂᖓᓂ 16(1)-ᒥᒃ 
ᐊᒻᒪᓗ 17(1)-ᒥᒃ, ᐅᕝᕙᓘᓐᓃᑦ ᐱᓕᕇᓐᓇᕐᓗᓂ ᑖᒃᓱᒥᖓ ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᐅᑉ ᐊᖏᕈᑎᖏᓐᓂᒃ ᐃᓚᖓᑎᒍ 19, ᐅᓪᓗᓂᒃ 60-ᓂᒃ 
ᒥᓂᔅᑕᖑᕇᖅᓯᒪᓕᖅᑎᓪᓗᒍ. 
 

ᐊᑐᖅᑕᐅᔭᕆᐊᓖᑦ ᑐᕋᖓᔪᑦ ᒥᓂᔅᑕᓚᐅᖅᑐᓄᑦ 
 
ᑭᒡᓕᖃᖅᑎᑕᐅᔪᐃᑦ ᐊᑐᕆᐊᖃᖅᐸᑦ ᑖᒃᑯᓄᖓ ᓯᕗᓕᖅᑏᑦ ᑲᑎᒪᔨᖏᓐᓄᑦ 
21. (1) ᓯᕗᓕᖅᑎᑦ ᑲᑎᒪᔨᖏᑦ ᒥᓂᔅᑕᓘᓐᓃᑦ ᐱᔮᖅᑯᒥᑦ ᐱᓇᓱᐊᕆᐊᖃᙱᑦᑐᑦ 

(a) ᐃᓕᓴᕆᔭᐅᔾᔪᑎᑖᖅᑎᑦᑎᓗᑎᒃ ᐅᕝᕙᓘᓐᓃᑦ ᐊᖏᕐᓗᑎᒃ 
ᐃᖅᑲᓇᐃᔭᒥᒃ ᐊᖏᕈᑎᒥᒃ, ᐅᕝᕙᓘᓐᓃᑦ ᐃᑲᔫᓯᐊᖅᑖᖅᑎᑦᑎᓗᑎᒃ, 
ᒥᓂᔅᑕᐅᓚᐅᖅᓯᒪᔪᓄᑦ ᑭᓯᐊᓂ ᑕᖅᑭᓂᑦ 6-ᓂᒃ ᖄᖏᖅᐸᑦ 
ᐅᓪᓗᖓᑕ ᐃᓄᑦᑕᖓ ᒥᓂᔅᑕᐅᔪᓐᓃᖅᑎᓪᓗᒍ; 

(b) ᐃᓕᓴᕆᔭᐅᔾᔪᑎᑖᖅᑎᑦᑎᓗᑎᒃ ᐅᕝᕙᓘᓐᓃᑦ ᐊᖏᕐᓗᑎᒃ 
ᐃᖅᑲᓇᐃᔮᒥᒃ ᐊᖏᕐᕈᑎᒥᒃ, ᐅᕝᕙᓘᓐᓃᑦ ᐃᑲᔫᓯᐊᖅᑖᖅᑎᑦᑎᓗᑎᒃ, 
ᒥᓂᔅᑕᐅᓚᐅᖅᓯᒪᔪᓄᑦ ᑕᐃᒪᓐᓇ, ᑕᖅᑭᓂᒃ 6-ᓂᒃ ᑭᖑᓂᐊᒍ 
ᐅᓪᓗᖓᑕ ᐃᓄᖓᑕ ᒥᓂᔅᑕᐅᔪᓃᖅᑐᕕᓂᐅᑎᓪᓗᒍ,  
ᑭᒡᒐᖅᑐᐃᑎᑕᐅᓗᓂ ᒐᕙᒪᒃᑯᓄᑦ ᒪᓕᓪᓗᒋᑦ ᐊᖏᕈᑏᑦ ᐅᕝᕙᓘᓐᓃᑦ 
ᐃᑲᔫᓯᐊᓄᑦ; 

(c) ᐃᓕᓴᕆᔭᐅᔾᔪᑎᑖᖅᑎᑦᑎᓗᑎᒃ ᐅᕝᕙᓘᓐᓃᑦ ᐊᖏᕐᓗᑎᒃ 
ᐃᖅᑲᓇᐃᔮᒥᒃ ᐊᖏᕐᕈᑎᒥᒃ, ᐅᕝᕙᓘᓐᓃᑦ ᐃᑲᔫᓯᐊᖅᑖᖅᑎᑦᑎᓗᑎᒃ, 
ᐃᓄᖕᒧᑦ ᐱᓪᓗᒍ ᒥᓂᔅᑕᐅᓚᐅᖅᓯᒪᔪᒧᑦ ᑕᐃᒪᓐᓇ, ᑕᖅᑭᓂᒃ 6-ᓂᒃ 

ᒥᓂᔅᑕᐅᔪᓃᖅᑐᕕᓂᐅᑎᓪᓗᒍ,  ᑭᒡᒐᖅᑐᐃᑎᑕᐅᓗᓂ ᒐᕙᒪᒃᑯᓐᓄᑦ  
ᒪᓕᓪᓗᒋᑦ ᐊᖏᕈᑏᑦ ᐅᕝᕙᓘᓐᓃᑦ ᐃᑲᔫᓯᐊᓄᑦ; 

 
ᐊᔾᔨᐅᖏᑦᑐᑦ 

(2) ᑎᑎᕋᖅᓯᒪᔪᐃᑦ ᐊᕕᑦᑐᓯᒪᓂᖏᑦ (1)(a)-ᒥᒃ ᐊᒻᒪᓗ (b)-ᒥᒃ ᑐᕌᖓᑦᔭᖏᓚᒃ 
ᐃᖅᑲᓇᐃᔮᒧᑦ ᐊᖏᕈᑎᓂᒃ ᐅᕝᕙᓘᓐᓃᑦ ᐃᑲᔫᓯᐊᓂᑦ ᒪᓕᓪᓗᒋᑦ ᐱᓕᕆᐊᒃᓴᖃᓂᖏᓐᓂᑦ 
ᐱᔨᑦᑎᕋᐃᓂᕐᒧᑦ ᒐᕙᒪᒃᑯᓐᓄᑦ. 
 
ᐊᔾᔨᖓ 

(3) ᐃᓚᒃᑲᓐᓂᖓᓂ (1)-ᒥᒃ ᑐᕌᖓᑦᔭᖏᓪᓚᒃ ᑭᓯᐊᓂ ᖃᓄᐃᑦᑑᓂᖏᑦ 
ᐃᖅᑲᓇᐃᔮᒧᑦ ᐊᖏᕈᑎᓂᒃ ᐅᕝᕙᓘᓐᓃᑦ ᐃᑲᔫᑎᑦ ᑐᓂᕐᕈᓯᐊᒍᑉᐸᑕ, ᐊᖏᖅᑕᐅᓗᑎᒃ 
ᐅᕝᕙᓘᓐᓃᑦ ᐱᔪᓐᓇᖅᑎᑕᐅᓗᑎ ᐊᔾᔨᖓᓂᒃ ᑕᒪᒃᑭᓄᑦ ᐃᓄᖕᒧᑦ ᐊᔾᔨᖓᓂᒃ 
ᐱᔪᓐᓇᖅᑐᓂᒃ. 
 
ᑭᒡᓕᖃᖅᑎᑕᐅᔪᐃᑦ ᐊᑐᕆᐊᖃᖅᐸᑦ ᒥᓂᔅᑕᐅᓚᐅᖅᑐᓄᑦ 
22. (1) ᒥᓂᔅᑕᓚᐅᖅᑐᒃ ᐱᔮᖅᑯᒻᒥᐅᙱᑦᑐᖅ, ᑕᐃᑲᙵᑦ ᑕᖅᑭᓂᒃ 6-ᓂᒃ ᑭᖑᓂᐊᒍ 
ᐅᓪᓗᓂ ᐅᕝᕙᓘᓐᓃᑦ ᒥᓂᔅᑕᐅᔪᓐᓃᖅᑐᕕᓂᐅᑎᓪᓗᒍ, 

(a) ᐊᖏᕐᓗᓂ ᐃᖅᑲᓇᐃᔮᒧᑦ ᐊᖏᕈᑎᒃ ᐃᑲᔫᓯᐊᒥᒡᓘᓐᓃᑦ 
ᑐᓂᕐᕈᓯᐊᒍᓪᓗᓂ, ᐊᖏᖅᑕᐅᓗᓂ ᐅᕝᕙᓘᓐᓃᑦ ᐱᖁᔭᐅᓪᓗᓂ 
ᓯᕗᓕᖅᑎᒃᑯᑦ ᑲᑎᒪᔨᖓᓐᓄᑦ, ᒥᓂᔅᑕᕐᒧᑦ ᐅᕝᕙᓘᓐᓃᑦ 
ᐃᖅᑲᓇᐃᔭᖅᑎᒧᒃ ᒐᕙᒪᒃᑯᓐᓄᑦ; 

(b) ᑭᒡᒐᖅᑐᐃᑎᑦᑎᓗᓂ ᒐᕙᒪᒃᑯᓐᓂᑦ ᐃᓄᑦᑕᖓᑕ ᐅᕝᕙᓘᓐᓃᑦ 
ᐃᒻᒥᓄᑦ ᐱᓪᓗᒍ ᐅᕝᕙᓘᓐᓃᑦ ᐊᓯᐊᓄᑦ ᐃᓄᖕᒧᑦ ᑭᒡᒐᑐᖅᑕᐅᓗᓂ 
ᑖᒃᑯᐊ ᒪᓕᓪᓗᒋᑦ ᐃᖅᑲᓇᐃᔮᒧᑦ ᐊᖏᕈᑎᒥᒃ ᐃᑲᔫᓯᐊᓄᓪᓘᓐᓃᑦ; 

(c) ᐃᖅᑲᓇᐃᔮᒥᒃ ᐊᖏᕈᑎ ᐅᕝᕙᓘᓐᓃᑦ ᐃᑲᔫᑎᒥᒃ ᑭᓇᑐᐃᓐᓇᕐᒧᑦ 
ᐱᔪᕕᓂᐅᓐᓂᖅᐸᑦ ᑖᒃᑯᓄᖓ ᐊᖏᕈᑎᓂᑦ ᐅᕝᕙᓘᓐᓃᑦ 
ᐃᑲᔫᑎᐅᒐᔭᖅᑐᓄᑦ ᐃᖅᑲᓇᐃᔭᕐᕕᖕᒧᑦ ᑕᐃᒪᓐᓇ 
ᐃᓚᒋᔭᐅᓚᐅᖅᓯᒪᔪᒥᒃ ᒥᓂᔅᑕᐅᓐᓂᖅᐸᑦ ᑕᐃᑲᙵᑦ. 

 
ᐊᔾᔨᐅᖏᑦᑐᑦ 

(2) ᐃᓚᒃᑲᓐᓂᖓᓂᑦ (1)-ᒥᒃ ᑐᕌᖓᑦᔭᖏᑦᑐᖅ ᐃᖅᑲᓇᐃᔮᒧᑦ ᐊᖏᕈᑎᒥᒃ 
ᐃᑲᔫᑎᓂᒡᓘᓐᓃᑦ ᒪᓕᓪᓗᒋᑦ ᐊᓯᒃᑲᓐᓂᐊᒍᑦ ᐱᓕᕆᐊᒃᓴᓂᒃ ᐱᔨᑦᑎᕋᐃᓂᕐᒧᑦ ᒐᕙᒪᒃᑯᓐᓂ. 
 
ᐊᔾᔨᖓ 

(3) ᐃᓚᒃᑲᓐᓂᖓᓂ (1)-ᒥᒃ ᑐᕌᖓᑦᔭᖏᓪᓚᒃ ᑭᓯᐊᓂ ᖃᓄᐃᑦᑑᓂᖏᑦ 
ᐃᖅᑲᓇᐃᔮᒧᑦ ᐊᖏᕈᑎᓂᒃ ᐅᕝᕙᓘᓐᓃᑦ ᐃᑲᔫᑎᑦ ᑐᓂᕐᕈᓯᐊᒍᑉᐸᑕ, ᐊᖏᖅᑕᐅᓗᑎᒃ 
ᐅᕝᕙᓘᓐᓃᑦ ᐱᔪᓐᓇᖅᑎᑕᐅᓗᑎ ᐊᔾᔨᖓᓂᒃ ᑕᒪᒃᑭᓄᑦ ᐃᓄᖕᒧᑦ ᐊᔾᔨᖓᓂᒃ 
ᐱᔪᓐᓇᖅᑐᓂᒃ. 

ᑲᔪᓰᓐᓇᖅᑎᓪᓗᒋᑦ ᑕᐅᖅᓰᓂᕐᒧᑦ  ᑮᓇᐅᔭᑎᒍᑦ ᐅᕝᕙᓘᓐᓃᑦ ᐋᔩᖃᑎᒌᓐᓂᒃᑯᑦ 
(4) ᒥᓂᔅᑕᐅᓚᐅᖅᑐᒃ ᑭᒡᒐᖅᑐᐃᔭᕆᐊᖃᙱᑦᑐᖅ ᒐᕙᒪᒃᑯᓐᓄᑦ ᑐᕌᖓᔪᒧᑦ 

ᑕᐅᖅᓰᓂᕐᒥ ᑮᓇᐅᔭᑎᒍᑦ ᐅᕝᕙᓘᓐᓃᑦ ᐋᔩᖃᑎᒌᖕᓂᒃᑯᑦ ᑕᐃᒪᓐᓇ ᒐᕙᒪᒃᑯᑦ 
ᐃᑲᔪᖅᑎᒌᑎᓪᓗᒋᑦ ᐊᒻᒪᓗ ᐃᓄᑦᑕᖓᑕ ᐱᓕᕆᖃᑎᖃᕐᓂᑰᑎᓪᓗᒍ ᒥᓂᔅᑕᐅᓂᕐᒧᑦ, 
ᑭᓯᐊᓂ ᑭᒡᒐᖅᑐᐃᓂᕐᓗ ᐅᖃᖃᑎᖃᓕᕋᔭᕐᓂᕈᓂ ᐃᑲᔫᑎᐅᖏᑦᑐᒥᒃ ᐱᔾᔪᑎᓪᓚᕆᖓᓂᒃ. 
 
ᐃᓗᐊᓃᖓᖅᑐᑦ ᑐᑭᓯᒋᐊᕈᑎᓂᒃ 

(5) ᑕᖅᑭᓂᑦ 6-ᓂᒃ ᑭᖑᓂᐊᒍ ᐅᓪᓗᖓᑕ ᐃᓄᑦᑕᖓ ᒥᓂᔅᑕᐅᔪᓐᓃᖅᑎᓪᓗᒍ, 
ᒥᓂᔅᑕᐅᓚᐅᖅᑐᒃ ᐃᓚᒋᔭᐅᔪᓐᓃᖅᑐᖅ ᐊᑐᓂᐋᙱᓚᒃ ᑐᓴᐅᒪᔾᔪᑎᓂᒃ ᐱᖁᔭᐅᓯᒪᑎᓪᓗᒍ 
ᒥᓂᔅᑕᐅᑎᓪᓗᒍ ᑕᐃᑲᓂ ᐊᑐᐃᓐᓇᐅᔭᕆᐊᖃᙱᓚᖅ ᑭᒃᑯᑐᐃᓐᓇᕐᓄᑦ ᐅᖓᑎᒃᑲᓐᓂᐊᓂᒃ 
ᓇᖕᒥᓂᖅ ᐱᔪᒪᔭᖓᑎᒍᑦ ᒪᓕᓪᓗᒍ ᐅᕝᕙᓘᓐᓃᑦ ᐊᑐᓕᕐᓗᓂ ᐊᓯᒃᑲᓐᓂᖓᒍᑦ ᐅᕝᕙᓘᓐᓃᑦ 
ᐱᓇᓱᐊᕐᓗᓂ ᐊᓯᒃᑲᓐᓂᖓᓂᒃ ᐃᓄᖕᒧᑦ ᓇᖕᒥᓂᖅ ᐱᔪᒪᓂᕆᔭᒥᓄᑦ. 
 
ᐱᓂᕐᓗᕐᓂᖅ 

(6) ᐃᓄᒃ ᓱᕋᐃᓐᓂᕈᓂᒃ ᐃᓚᒃᑲᓐᓂᖓᓂ (1)-ᒥᒃ, (4)-ᒥᒃ ᐅᕝᕙᓘᓐᓃᑦ (5)-ᒥᒃ 
ᐸᓯᔭᒃᓴᐅᕗᒃ ᐱᓂᕐᓗᕐᓂᕐᒧᑦ ᓱᒋᐊᖅᑕᐅᑐᐃᓐᓇᕆᐊᓕᒃ ᓴᙱᓗᐊᙱᑦᑐᒥᒃ 
ᐃᖅᑲᖅᑐᐃᓂᕐᒧᑦ ᐊᒻᒪᓗ ᐊᑭᓕᒐᒃᓴᖃᕋᔭᖅᑐᖅ $10,000-ᓂᒃ ᐅᖓᑖᓄᑦᔭᒍᓐᓇᐃᓗᓂ. 
 
ᐊᔾᔨᐅᖏᑦᑐᑦ 
23. ᐃᓚᒃᑲᓐᓂᖓᓂ 21(1)-ᒥᒃ ᐊᒻᒪᓗ 22(1)-ᒥᒃ, (4)-ᒥᒃ ᐊᒻᒪᓗ (5)-ᒥᒃ 
ᑐᕌᖓᑦᔭᖏᓪᓚᒃ ᐊᐅᓚᑦᔪᓯᓂ ᐱᔪᓐᓇᑎᑕᐅᓂᖓᑕ ᑖᒃᓱᒪ ᓱᓕᑦᓯᐊᓂᕐᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᖓᓐᓄᑦ ᐊᒻᒪᓗ ᑲᔪᓯᓗᓂ ᓇᓗᓇᐃᖅᓯᒪᔭᖓᓂᒃ ᑖᒃᓱᒪ 
ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᐅᑉ.  S.Nu. 2010,c.9,s.10. 
 

ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇ 
 
ᑎᒃᑯᐊᖅᓯᓂᖅ 
24. (1) ᑲᒥᓯᓇ, ᐱᖁᔭᐅᑎᓪᓗᒍ ᒪᓕᒐᓕᐅᕐᕕᖕᒥᒃ, ᑎᒃᑯᐊᑕᐅᓪᓗᓂ ᑖᒃᓱᒥᖓ 
ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᓪᓗ ᑲᒥᓯᓇᒧᑦ. 
 
ᐱᓕᕆᐊᒃᓴᖏᑦ ᑖᒃᓱᒪ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᐅᑉ 

(2) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐱᓕᕆᐊᖃᕋᔭᖅᐳᖅ 
ᐱᓕᕆᐊᒃᓴᖏᓐᓂᒃ ᐋᖅᑭᒃᓯᒪᔪᒥᒃ ᐱᖁᔭᖅᑎᒍ ᐊᒻᒪᓗ ᐱᓕᕆᐊᕆᔭᐊᕆᐊᖃᖅᑎᖏᓐᓂᒃ 
ᑖᒃᓱᒪ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑕ ᓇᓪᓕᐊᑐᐃᓐᓇᖓᑕ ᐊᓯᖓᑎᒍ 
ᐱᖁᔭᐅᑦ. 
 
ᖄᒃᑲᓐᓂᐊᒍ ᐱᔭᑦᓴᐃᑦ 

(2.1) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᐱᓕᕆᐊᖃᕈᓐᓇᖅᑐᖅ ᓇᓪᓕᐊᒍᑐᐃᓐᓇᖓᓂ ᐱᓕᕆᐊᒃᓴᖏᓐᓂᒃ ᑖᑦᓱᒪ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑕ ᐃᓱᒪᓕᐊᕆᓯᒪᔭᖓᑎᒍ ᓈᒻᒪᒃᑐᒥᒃ ᐱᖁᔭᐅᓯᒪᔪᓂᒃ 
ᒪᓕᒐᓕᐅᕐᕕᖕᒥᒃ ᐅᕝᕙᓘᓐᓃᑦ ᑖᒃᑯᓇᖓ ᐊᐅᓚᑦᓯᔩᑦ ᐱᔨᑦᓯᕋᖅᑏᓪᓗ ᑲᑎᒪᔨᖏᓄᑦ. 

ᐃᓱᓕᕝᕕᓴᖓ ᐊᓪᓚᕕᒻᒥᑦ 
(3) ᑖᓐᓇ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐃᖅᑲᓇᐃᔭᕋᔭᖅᑐᖅ 

ᐱᑦᑎᐊᖏᓐᓇᕐᓗᓂ ᖃᓄᑎᒋ ᐃᓱᓕᕝᕕᖃᕐᓗᓂ ᐊᕐᕌᒍᓂ ᑕᓪᓕᒪᓂᑦ ᐊᒻᒪᓗ 
ᑎᒃᑯᐊᖅᑕᐅᒃᑲᓐᓂᑐᐃᓐᓇᕆᐊᓕᒃ ᐅᖓᑎᒃᑲᓐᓂᐊᒍ ᐃᓱᓕᕝᕕᖃᓪᓗᓂ ᐅᕝᕙᓘᓐᓃᑦ 
ᐃᓱᓕᕝᕕᖃᒃᑲᓐᓂᕐᓗᓂ. 
 
ᑲᔪᓯᑎᑕᐅᓂᖓ ᓄᖅᑲᕐᕕᒃᓴᖓ ᐃᓱᓕᓯᒪᓕᕋᓗᐊᖅᑎᓪᓗᒍ 

(4) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᑲᔪᓯᒐᔭᖅᑐᖅ 
ᐃᖅᑲᓇᐃᔮᒥᓂᒃ ᑭᖑᓂᐊᒍ ᐃᓱᓕᓚᐅᖅᑎᓪᓗᒍ ᑎᒃᑯᐊᖅᑕᐅᒃᑲᓐᓂᖅᐸᑦ, ᐅᕝᕙᓘᓐᓃᑦ 
ᑭᓯᐊᓂ ᑎᒃᑯᐊᖅᑕᐅᔪᖃᕐᓂᕈᓂ ᐊᓯᐊᓂᒃ. 
 
ᐲᖅᑎᑕᐅᔪᖅ ᑖᒃᓱᒪᐅᑉ ᐊᐅᓚᑦᑎᔨᖓᓐᓄᑦ ᐊᒻᒪᓗ ᐱᔨᑦᑎᕋᖅᑏᓪᓗ ᑲᑎᒪᔨᖏᓐᓄᑦ 

(4.1) ᑕᐃᒪ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᑲᔪᓯᒐᔭᖅᑐᖅ 
ᐃᖅᑲᓇᐃᔮᒥᓂᒃ ᒪᓕᓪᓗᒋᑦ ᐃᓱᓕᕝᕕᖓᑕ ᐃᖅᑲᓇᐃᔮᒥᓂᒃ, ᑖᓐᓇ ᑲᒥᓯᓇ, 
ᐱᖁᔭᐅᓯᒪᔪᒥ ᐊᐅᓚᑦᓯᔨᖓᓐᓄᑦ ᐊᒻᒪᓗ ᐱᔨᑦᓯᕋᖅᑏᓪᓗ ᑲᑎᒪᔨᖏᓐᓄᑦ, ᐲᖅᓯᔪᓐᓇᖅᑐᖅ 
ᑖᒃᓱᒥᖓ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓂᑦ ᐱᔾᔪᑎᖃᙱᒃᑲᓗᐊᕈᑎᒃ. 
 
ᐲᖅᑕᐅᓂᖓᓄᑦ 

(5) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᐲᖅᑕᐅᑐᐃᓐᓇᕆᐊᓕᒃ ᐅᕝᕙᓘᓐᓃᑦ ᓄᖅᑲᑎᑕᐅᑲᐃᓐᓇᓂᓘᓐᓃᑦ ᐱᔪᓐᓇᖏᓐᓂᕐᒥᓄᑦ, 
ᐃᓱᓕᓚᐅᙱᑎᓪᓗᒍ ᐃᖅᑲᓇᐃᔮᖓ, ᑲᒥᓯᓇᕐᒧᑦ ᐊᑐᓕᖁᔭᖓᑎᒍ ᒪᓕᒐᓕᐅᕐᕕᖕᒥᑦ. 
 
ᓄᖅᑲᖓᑎᑕᐅᔪᑦ 

(5.1) ᑖᓐᓇ ᑲᒥᓯᓇ, ᑕᐃᑲᓂ ᐊᑐᓕᖁᔭᐅᓯᒪᔪᒥ ᐊᐅᓚᑦᓯᔨᖓᓐᓄᑦ ᐊᒻᒪᓗ 
ᐱᔨᑦᓯᕋᖅᑏᓪᓗ ᑲᑎᒪᔨᖏᓐᓄᑦ, ᑖᓐᓇ ᓄᖅᑲᖅᑎᑕᐅᔪᓐᓇᖅᑐᖅ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ ᐱᔾᔪᑎᒋᓗᒍ ᐱᔪᓐᓇᖏᓐᓂᕐᒥᓄᑦ. 
 
ᐃᓱᓕᕝᕕᖓᑦ ᓄᖅᑲᖓᑦᑎᑕᐅᓂᖓᑕ 

(5.2) ᑖᒃᑯᐊ ᓄᖅᑲᖅᑎᑕᐅᓯᒪᔪᑦ ᐃᓱᓕᕐᕕᖃᕈᓐᓇᕐᒥᔪᐃᑦ 
(a) ᑖᒃᓱᒪ ᑲᒥᓯᓇᐅᑉ, ᐊᑐᓕᖁᔭᒥᓄᑦ ᒪᓕᒐᓕᐅᕐᕕᖕᒥᒃ, ᑖᒃᑯᐊ 

ᓄᖅᑲᖅᑎᑕᐅᓯᓂᖓᑕᑦ ᐃᓚᒃᑲᓐᓂᖓᓂ (5)-ᒥᒃ 
ᐅᕝᕙᓘᓐᓃᑦ (5.1) -ᒥᒃ; 

(b) ᑖᒃᓱᒪ ᑲᒥᓯᓇᐅᑉ, ᐊᑐᓕᖁᔭᐅᓯᒪᔪᒧᑦ ᐊᐅᓚᑦᓯᔨᖓᓐᓄᑦ ᐊᒻᒪᓗ 
ᐱᔨᑦᓯᕋᖅᑏᓪᓗ ᑲᑎᒪᔨᖏᓐᓄᑦ, ᑖᒃᑯᐊ ᓄᖅᑲᖅᑎᑕᐅᓯᒪᓂᖓᑕ 
ᐃᓚᒃᑲᓐᓂᖓᓂ (5.1)-ᒥᒃ; 

 
ᓄᖃᕈᒪᒍᑎᒃ 

(6) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᓄᖅᑲᑐᐃᓐᓇᕆᐊᓕᒃ, 
ᖃᖓᑐᐃᓐᓇᒃᑯᑦ, ᒪᓕᒐᓕᐅᕐᕕᐅᑉ ᑎᑎᕋᖅᑎᖓᓄᑦ ᓇᓗᓇᐃᖅᓯᒪᓗᓂ ᑎᑎᖅᑲᖁᑎᒍᑦ. 

ᐊᓯᔾᔨᖅᐸᓪᓕᐊᓂᖅ 
(7) ᑕᐃᓐᓇ ᐃᓄᒃ, ᐊᑐᓕᖅᓂᐊᖅᑎᓪᓗᒍ ᑖᑦᓱᒪ ᐃᓚᒃᑲᓐᓂᖓᓃᑦᑐᒧᑦ, 

ᓱᓕᔪᒥᒃᑎᒃᓯᓂᕐᒥᒃ ᑲᒥᓯᓇ ᑎᒃᑯᐊᖅᑕᐅᓯᒪᔪᖅ ᐃᓚᖓᑎᒍ 79-ᒥᒃ ᒪᓕᒐᓕᐅᕐᕕᖕᒥᑦ 
ᐊᒻᒪᓗ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ ᐱᖁᔭᖓᓂᒃ ᑎᒃᑯᐊᖅᑕᐅᓂᕐᒥᓄᑦ ᑖᑦᓱᒥᖓ 
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᐅᓂᕐᒧᑦ ᐃᓚᒃᑲᓐᓂᖓᓂ (1)-ᒥᒃ, ᑭᓯᐊᓂ 
ᓯᕗᓪᓕᕐᒥᒃ ᐃᓱᓕᕝᕕᖃᖅᑎᓪᓗᒍ ᐃᖅᑲᓇᐃᔮᒥᓂᒃ ᐅᓪᓗᖓᓂᒃ ᐃᓱᓕᕝᕕᖃᓚᐅᖅᑎᓪᓗᒍ 
ᐃᖅᑲᓇᐃᔮᒥᓂᒃ ᓱᓕᔪᒥᒃᑎᒃᓯᓂᕐᒥᒃ ᑲᒪᓯᓇᕆᔭᐅᔪᖅ ᐃᓱᓕᒃᑲᔭᖅᑐᖅ. 
 
ᖃᓄᐃᓕᖓᓂᖏᑦ ᑖᒃᓱᒪ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇ 

(8) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐃᒻᒥᑰᖅᑐᑯᑦ 
ᐃᖅᑲᓇᐃᔮᓕᒃ ᒪᓕᒐᓕᐅᕐᕕᐊᓂᒃ.  S.Nu. 2005,c.8,s.1(2);  
S.Nu. 2017,c.29,s.2(2),(3); S.Nu. 2018,c.13,s.2(2)-(4). 
 
ᐃᓇᖏᖅᓯᓯᒪᔪᖅ ᑖᒃᓱᒥᖓ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓐᓂᒃ 
25. (1) ᑖᓐᓇ ᑲᒥᓯᓇ, ᐊᑐᓕᖁᔭᐅᔪᓯᒪᔪᒥ ᑖᒃᑯᓇᖓ ᐊᐅᓚᑦᓯᔨᖓᓐᓄᑦ ᐊᒻᒪᓗ 
ᐱᔨᑦᓯᕋᖅᑏᓪᓗ ᑲᑎᒪᔨᖏᓐᓄᑦ, ᑎᒃᑯᐊᖅᑕᐅᔪᓐᓇᖅᑐᖅ ᐃᓇᖏᑦᓯᓯᒪᔪᓐᓇᖅᑐᒥᒃ 
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ ᑭᓯᐊᓂ 

(a) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᐃᖅᑲᓇᐃᔭᕈᓐᓇᖏᑳᓪᓚᒃᑎᓪᓗᒍ ᐋᓐᓂᐊᓂᕐᒧᑦ ᑎᑭᑕᐅᓐᓂᕈᓂ 
ᐅᕝᕙᓘᓐᓃᑦ ᐊᓯᐊᓄᑦ ᐱᔾᔪᑎᖃᕐᓗᓂ; 

(b) ᐃᖅᑲᓇᐃᔭᕐᕕᖓ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᐃᓄᖃᙱᑎᓪᓗᒍ; ᐅᕝᕙᓘᓐᓃᑦ 

(c) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᓄᖅᑲᖅᑎᑕᐅᑲᐃᓐᓇᕐᓂᖓᓄᑦ. 

 
ᐃᓱᓕᕝᕕᖓᑦ ᐃᓇᖏᖅᓯᓯᒪᔪᖅ ᑖᒃᓱᒥᖓ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ 
ᑲᒥᓯᓇᖓᓐᓄᑦ 

(2) ᐃᓇᖏᖅᓯᔪᖅ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓐᓄᑦ 
ᐃᖅᑲᓇᐃᔭᕋᔭᖅᑐᖅ ᑎᑭᐅᑎᓂᐋᓪᓗᓂ 

(a) ᐃᓄᒃ ᑎᒃᑯᐊᖅᑕᐅᑎᓪᓗᒍ ᐃᓚᒃᑲᓐᓂᖓᓂ 24(1)-ᒥᒃ; 
(b) ᓄᖅᑲᖅᑎᑕᐅᑲᐃᓐᓇᕐᓂᖓᑦ ᑖᑦᓱᒪ ᓱᓕᑦᓯᐊᕐᓂᒧᑦ 

ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐃᓱᓕᖅᑎᓪᓗᒍ; ᐅᕝᕙᓘᓐᓃᑦ 
(c) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 

ᐅᑎᖅᓯᒪᓕᖅᑎᓪᓗᒍ ᐃᖅᑲᓇᐃᔮᒥᓄᑦ ᑭᖑᓂᐊᒍ 
ᓄᖅᑲᖓᖅᑎᑕᐅᑲᐃᓐᓇᓚᐅᖅᑎᓪᓗᒍ. 
S.Nu. 2018,c.13,s.2(5),(6). 

 
ᐃᓛᒃᑰᖓᑎᑕᐅᔪᒥᒃ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
26. (1) ᑕᐃᑲᓂ, ᓇᓪᓕᐊᒍᑐᐃᓐᓇᖓᓂ ᐱᔾᔪᑎᖃᕐᓗᓂ, ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐃᓱᒪᒃᐸᑦ ᐃᖅᑲᓇᐃᔭᕈᓐᓇᖏᑎᓪᓗᒍ ᒪᓕᓪᓗᒋᑦ 
ᓇᓪᓕᐊᒍᑐᐃᓐᓇᖏᑦ ᐱᔾᔪᑎᖃᓪᓚᕆᒡᓗᓂ ᐱᖁᔭᖅᑎᒍ, ᑖᓐᓇ ᑲᒥᓯᓇ, ᐊᑐᓕᖁᔭᖓᑎᒍ 

ᐊᐅᓚᑦᓯᔩᑦ ᐱᔨᑦᓯᕋᖅᑏᓪᓗ ᑲᑎᒪᔨᖏᓐᓄᑦ, ᑎᒃᑯᐊᖅᓯᑐᐃᓐᓇᕆᐊᓕᒃ ᐃᓛᒃᑰᖓᑎᑕᐅᔪᒥᒃ 
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᑦᓴᒧᑦ ᐃᓇᖏᖅᓯᓯᒪᑲᐃᓐᓇᓂᐊᖅᑐᒥ 
ᐃᖅᑲᓇᐃᔭᕐᓂᒨᖓᔪᒧ ᐃᓱᒪᒋᓗᒋᑦ ᐱᔾᔪᑎᖏᓐᓂᒃ. 
 
ᐃᓱᓕᕝᕕᖓ 

(2) ᐃᓛᒃᑰᖓᑎᑕᐅᔪᒃᑯᑦ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᐃᖅᑲᓇᐃᔭᕋᔭᖅᑐᖅ ᑭᓯᐊᓂ ᓇᓗᓇᐃᖅᑕᐅᒃᐸᑦ ᐱᑦᔪᑎᖓᑕ ᒪᓕᓪᓗᒋᑦ ᐃᓄᑦᑕᖓ 
ᑎᒃᑯᐊᖅᑕᐅᓂᕐᒥᓄᑦ. 
 
ᓱᓕᓂᕋᕈᑎ ᐊᓪᓚᕕᒻᒧᑦ 
27. ᓯᕗᓂᒍ ᐱᔭᒃᓴᖏᓐᓂᒃ ᐃᖅᑲᓇᐃᔭᓚᐅᖏᓐᓂᕐᒥᓂᒃ ᐊᓪᓚᕕᖓᑕ, ᑖᓐᓇ 
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᓱᓕᓂᐊᕐᓂᕋᒐᔭᖅᑐᖅ ᐃᔾᔪᔪᒥᒃ 
ᐅᕝᕙᓘᓐᓃᑦ ᓱᓕᓂᐊᕐᓂᕋᕐᓗᓂ ᐃᖅᑲᓇᐃᔮᒥᓂᒃ ᑕᑕᑎᖅᓯᒪᔪᒥᒃ ᓇᓗᓇᐃᖅᓯᒪᔭᓂᒃ 
ᒪᓕᒐᓕᐅᕐᕕᖕᒥᑦ ᐊᒻᒪᓗ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ ᐱᖁᔭᖓᓂᒃ ᐃᒻᒥᑰᖓᔪᒥᒃ 
ᐃᖅᑲᓇᐃᔭᖅᑎᓄᑦ ᒪᓕᒐᓕᐅᕐᕕᖕᒥᑦ.  S.Nu. 2013,c.18,s.11. 
 
ᑲᒥᓯᓇᐅᓂᕐᒥᓄᑦ ᓱᓕᓂᕋᕈᑏᑦ 
28. ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ, 
ᓱᓕᔪᓐᓇᑦᑎᐊᕐᓂᕐᒨᖓᕗᖅ ᐃᖅᑲᓇᐃᔮᖓᓄᑦ, ᑲᒥᓯᓇᐅᕗᖅ ᓱᓕᓂᐊᕐᓂᕋᐅᑎᒥᒃ ᐃᔾᔪᔪᒥᒃ 
ᐸᑎᒻᒥᒃᓯᔭᕆᐊᖃᖅᐳᖅ ᐃᓗᐊᓂ ᓯᓚᑖᓂᓪᓗ ᓄᓇᕗᒻᒥᑦ. 
 
ᐃᓚᓕᐅᔾᔨᓂᖅ ᐃᑲᔪᖅᑎᒃᓴᓂᑦ 
29. (1) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᒪᓕᒐᓕᕆᔨᒥᒃ 
ᐅᐸᓗᖓᐃᑐᐃᓐᓇᕆᐊᓕᒃ, ᖃᐅᔨᒪᔨᒻᒪᕆᓐᓄᑦ ᐊᒻᒪᓗ ᐊᓯᖏᓐᓂᒃ ᐃᓄᖕᓂᑦ 
ᐃᑲᔪᖅᑕᐅᓗᓂ ᑲᔪᓯᓗᓂ ᐊᐅᓚᓂᕆᓂᐊᖅᑕᖏᓐᓄᑦ ᐃᖅᑲᓇᐃᔮᒥᓄᑦ. 
 
ᐅᖃᖃᑎᖃᕐᓂᖅ ᐃᓐᓇᑐᖃᕐᓄᑦ 

(2) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᐅᖃᖃᑎᖃᑐᐃᓐᓇᕆᐊᓕᒃ ᐃᓐᓇᑐᖃᕐᓄᑦ ᐱᖅᑯᓯᑐᖃᕕᓂᕐᓂᒃ ᐅᒃᐱᕆᔭᐅᔪᓂᒃ ᐊᒻᒪᓗ 
ᐃᓕᖅᑯᓯᖏᓐᓂᑦ ᓄᓇᕗᒻᒥᑦ, ᑭᓯᐊᓂᒃ ᑐᓴᖅᑕᐅᔭᕆᐊᖃᙱᑦᑐᓂᒃ 
ᓇᓗᓇᐃᖅᓯᖏᑐᐃᓐᓇᕆᐊᓕᒃ ᒪᓕᒐᓕᐅᖅᑎᐅᓂᕐᒥᓄᑦ ᐱᓕᕆᐊᖏᓐᓂᒃ ᑭᓯᐊᓂ ᑕᐃᓐᓇ 
ᐊᖏᖅᑎᓪᓗᒍ ᑎᑎᖅᑲᑎᒍᑦ ᑖᑦᓱᒪ ᒪᓕᒐᓕᐅᖅᑎᐅᑦ. 
 
ᐊᔪᖅᑎᑕᐅᔪᑦ ᐸᓯᔭᐅᔪᓐᓇᕐᓂᖕᒥᑦ 
30. (1) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐊᒻᒪᓗ 
ᑭᓇᑐᐃᓐᓇᕐᓘᓐᓃᑦ ᑖᒃᓱᒧᖓ ᐃᑲᔪᖅᑎᒥᒃ ᐃᓚᖓᑎᒍ ᐱᖁᔭᐅᑉ ᐅᕝᕙᓘᓐᓃᑦ 
ᓇᓪᓕᐊᒍᑐᐃᓐᓇᖓᓂ ᐱᖁᔭᕐᒥᒃ ᐸᓯᔭᒃᓴᐅᙱᓚᖅ ᐊᓯᐅᔨᑎᓪᓗᒋᑦ 
ᓱᕋᒃᓯᔪᖃᖅᑎᓪᓗᒍᓘᓐᓃᑦ ᓱᓇᑐᐃᓐᓇᒧᑦ ᐅᕝᕙᓘᓐᓃᑦ ᐱᑦᑎᐊᕐᓂᖏᓪᓗᓂ 
ᐱᓕᕆᐊᖃᖅᑎᓪᓗᒍ ᐱᔭᒃᓴᖓᓂᒃ ᐅᕝᕙᓘᓐᓃᑦ ᐱᔪᓐᓇᕐᓂᖓᓄᑦ ᐱᓕᕆᐊᖃᖅᑎᓪᓗᒍ 
ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ. 

ᑭᒃᑯᑐᐃᓐᓇᐃᑦ ᐊᑐᐃᓐᓇᐅᑎᑦᓯᑎᓪᓗᒋᑦ ᑐᓴᐅᒪᔾᔪᑎᒃᓴᓂᑦ 
(2) ᐃᓄᖕᒥᒃ ᐱᔪᖃᕆᐊᖃᙱᑦᑐᖅ, ᓱᓕᔪᓐᓇᑦᑎᐊᖅᑐᒥᒃ ᐱᓇᓱᐊᕐᓗᓂ, 

ᑐᓴᐅᒪᑎᑦᑎᓗᓂ ᐅᕝᕙᓘᓐᓃᑦ ᐅᖃᓪᓚᒋᐊᖅᑐᖅᓯᒪᔪᖅ ᓯᕗᓂᐊᒍ ᑖᒃᓱᒪ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓐᓄᑦ ᐃᓚᖓᑎᒍ ᐱᖁᔭᐅᑉ ᐅᕝᕙᓘᓐᓃᑦ 
ᓇᓪᓕᐊᒍᑐᐃᓐᓇᖓᑕ ᐱᖁᔭᐅᑦ ᐸᓯᔭᒃᓴᐅᕗᖅ ᔭᒐᐃᓂᕐᒧᑦ ᐅᕝᕙᓘᓐᓃᑦ ᓱᕋᑦᑎᕆᓂᕐᒧᑦ 
ᐱᔾᔪᑎᐅᔪᒥᒃ ᑎᑎᕋᖅᓯᒪᓂᖏᑎᒍᑦ ᐃᓗᓕᖏᓐᓂᒃ ᐋᖅᑭᒃᓯᒪᔪᒥᒃ ᑐᓴᐅᒪᔾᔪᑎᓂᒃ 
ᐅᕝᕙᓘᓐᓃᑦ ᐅᓂᒃᑲᐅᓯᕐᒥᒃ.  S.Nu. 2005,c.8,s.1(3),(4). 
 
ᐊᑭᒋᐊᖅᑐᖃᕆᐊᖃᖏᓐᓂᖅ 
31. (1) ᐃᖅᑲᓇᐃᔭᖅᑎᒥᒃ ᑲᑉᐱᐊᓵᖅᑕᐅᔪᖃᕆᐊᖃᙱᑦᑐᖅ ᐅᕝᕙᓘᓐᓃᑦ 
ᓇᓪᓕᐊᒍᑐᐃᓐᓇᖓᓂ ᖃᓄᐃᓕᐅᕐᓗᓂᓘᓐᓃᑦ ᒪᓕᓪᓗᒋᑦ ᐃᖅᑲᓇᔮᒥᓂᒃ ᐱᓪᓗᒍ ᐃᓄᒃ 
ᐱᖃᖅᐸᑦ, ᓱᓕᔪᓐᓇᑦᑎᐊᖅᑐᒥᒃ ᐱᓕᕆᐊᖃᖅᐸᑦ, ᑐᓴᐅᒪᑎᑦᑕᐅᓗᑎᒃ ᐅᕝᕙᓘᓐᓃᑦ 
ᐅᓂᒃᑳᖅᑐᖃᖅᐸᑦ ᓯᕗᓂᐊᒍ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓐᓄᑦ. 
 
ᐱᓂᕐᓗᕐᓂᖅ 

(2) ᐃᓄᖕᒥᒃ ᒪᓕᒐᕐᒥᒃ ᓱᕋᐃᔪᖅ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ ᐸᓯᔭᒃᓴᐅᕗᖅ 
ᐱᓂᕐᓗᕐᓂᕐᒧᑦ ᐃᖅᑲᖅᑐᒐᒃᓴᐅᔪᓐᓇᕐᓗᓂ ᐱᒻᒪᕆᐅᖏᓐᓂᖅᓴᒧᑦ ᐃᖅᑲᖅᑐᐃᓂᒃᑯᑦ ᐊᒻᒪᓗ 
ᐊᑭᓕᒐᒃᓴᖃᕐᓗᓂ $10,000-ᓂᒃ ᐅᖓᑖᓂᐅᙱᑦᑐᒥᒃ. 
 
ᑖᒃᑯᐊ ᒪᓕᓪᓗᒍ ᕿᒥᕐᕈᔭᐅᔭᕆᐊᖃᙱᓐᓂᖏᑦ 
32. ᐃᓱᒪᓕᐅᕈᑕᐅᔪᑦ ᐋᖅᑭᒃᑕᐅᓯᒪᔪᑦ ᑖᒃᓱᒪ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ 
ᑲᒥᓯᓇᖓᓐᓄᑦ ᑖᒃᑯᐊ ᐊᑐᐊᖅᑕᐅᓯᒪᔪᑦ ᖁᑦᑎᓂᖅᓴᒧᑦ ᐅᓂᕐᓗᓂᕐᒧᑦ, ᐅᕝᕙᓘᓐᓃᑦ 
ᕿᒥᕐᕈᔭᐅᓗᑎᒃ, ᓇᓕᐊᖕᓂᑐᐃᓐᓇᖓᓂ ᐃᖅᑲᖅᑐᐃᕕᖕᒥᑦ. 
 
ᐅᖃᖃᑎᖃᕐᓂᖅ ᑖᒃᓱᒧᖓ ᓱᓕᑦᑎᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᓐᓄᑦ 
33. ᒪᓕᒐᓕᐅᖅᑎ ᒪᓕᒐᓕᐅᖅᑎᕕᓂᕐᓘᓐᓃᑦ ᐅᖃᖃᑎᖃᑐᐃᓐᓇᕆᐊᓕᒃ ᑖᒃᓱᒥᖓ 
ᓱᓕᑦᓯᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᓐᓄᑦ ᐅᖃᐅᔾᔨᖅᑕᐅᖏᓐᓇᖃᑦᑕᕈᒪᓗᓂ 
ᐃᓄᑦᑕᖓ ᐊᖏᖅᓯᒪᔭᒥᒍᑦ ᐃᓚᖓᑎᒍ ᐱᖁᔭᐅᑉ. 
 
ᑲᑎᒪᖃᑎᖃᕐᓂᖅ ᓱᓕᑦᑎᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᓐᓄᑦ 
34. (1) ᒪᓕᒐᓕᐅᖅᑎᓕᒫᑦ ᑲᑎᒪᖃᑎᖃᕋᔭᖅᑐᑦ ᑖᒃᓱᒧᖓ ᓱᓕᑦᓯᐊᕐᓂᒧᑦ 
ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᓐᓄᑦ ᕿᒥᕐᕈᓗᓂ ᐃᓚᒋᔭᐅᔪᓄᑦ ᑭᒃᑯᑐᐃᓐᓇᕐᓄᑦ 
ᓴᖅᑭᑕᐅᑎᓪᓗᒋᑦ ᐅᓂᒃᑳᓕᐊᒥᒃ ᐊᒻᒪᓗ ᐅᖃᐅᔾᔨᖅᑕᐅᖏᓐᓇᖅᐸᒡᓗᑎᒃ 
ᐊᖏᖅᓯᒪᔭᖏᓐᓄᑦ ᑕᐃᑲᓂ ᐃᓚᖓᑎᒍ ᐱᖁᔭᐅᑉ, 

(a) ᐅᓪᓗᓂᒃ 90-ᓂᒃ ᓂᕈᐊᖅᑕᐅᔪᖃᓚᐅᖅᑎᓪᓗᒋᑦ; ᓇᖕᒥᓂᒃ 
ᐅᐸᓗᖓᐃᔭᕐᓗᑎᒃ; ᐊᒻᒪᓗ 

(b) ᐃᒻᒪᖄ ᐊᑕᐅᓯᐊᑐᐃᓐᓇᕐᓗᑎᑦ ᐊᕐᕌᒍᒧᑦ ᓯᕗᓂᐊᒍ, ᑭᓯᐊᓂ ᑖᓐᓇ 
ᓱᓕᑦᓯᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓ ᐃᓱᒪᒋᔭᒥᒍᑦ 
ᐱᖁᔨᒃᐸᑦ ᓇᖕᒥᓂᒃ ᐅᐸᓗᖓᐃᔭᕐᓗᑎᒃ 
(i) ᐅᖄᓚᐅᑎᒃᑯᑦ, ᐅᕝᕙᓘᓐᓃᑦ 



ᓱᓕᑦᑎᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᕐᒧᑦ ᐱᖁᔭᖅ, ᑲᑎᖅᓱᖅᓯᒪᔪᑦ ᑖᒃᑯᐊ ᒫᓐᓇᒧᑦ ᑎᑭᓪᓗᒍ: ᔪᓚᐃ 1, 2021 
 

 23 C.S.Nu.,c.I-50 

(ii) ᐊᓯᐊᒍᑦ ᐊᑐᐃᓐᓇᐅᔪᒃᑯᑦ ᐅᖓᓯᒃᑐᒧᑦ ᐅᖄᓚᓗᓂᒃ,  
ᑭᓯᐊᓂ ᐊᖏᖅᑐᐃᓐᓇᐅᒃᐸᑕ. 

 
ᐊᐃᑉᐸᕆᔭᐅᔪᐃᑦ ᐅᐸᒍᓐᓇᕐᓂᖏᑦ ᑲᑎᒪᔪᖃᖅᑎᓪᓗᒍ 

(2) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᑦ 
ᐱᖁᔨᑐᐃᓐᓇᕆᐊᓕᒃ ᑖᒃᓱᒥᖓ ᐊᐃᑉᐸᕆᔭᐅᔪᖅ ᒪᓕᒐᓕᐅᖅᑎᒧᑦ ᐅᐸᖁᔨᓗᓂ 
ᓇᓕᐊᖕᓂᑐᐃᓐᓇᖓᑕ ᑲᑎᒪᑎᓪᓗᒋᑦ ᐅᖃᐅᓯᐅᓯᒪᔪᒥ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ.  
S.Nu. 2012,c.5,s.3. 
 
ᒪᓕᒐᓕᐅᖅᑏᑦ ᑐᑦᓯᕋᖅᑐᑦ ᐅᖃᐅᔾᔪᑕᐅᒍᒪᕈᑎᒃ 
35. (1) ᒪᓕᒐᓕᐅᖅᑎ ᐱᔪᒪᑐᐃᓐᓇᕆᐊᓕᒃ ᑎᑎᕋᖅᓯᒪᔪᑎᒍ ᐅᖃᐅᔾᔨᐃᓂᒃᑯᑦ 
ᑖᒃᓱᒥᖓ ᓱᓕᑦᓯᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᓄᑦ ᐃᓱᒪᒋᓪᓗᒍ 
ᒪᓕᒐᓕᐅᖅᑎᐅᑦ ᐊᖏᖅᓯᒪᔭᖏᓐᓄᑦ ᐱᓪᓗᒍ ᐃᓚᖓᑎᒍ ᐱᖁᔭᐅᑉ. 
 
ᑐᒃᓯᕋᐅᑏᑦ ᑎᑎᕋᖅᓯᒪᔪᑎᒍᑦ 

(2) ᑐᑦᓯᕋᕐᓗᓂ ᑎᑎᖅᑲᖁᑎᒍᑦ ᐅᖃᐅᔾᔨᖅᑕᐅᓂᕐᒧᑦ ᑎᑎᕋᖅᓯᒪᔭᕆᐊᖃᖅᐳᖅ, 
ᐊᒻᒪᓗ ᐱᖃᓯᐅᑎᓪᓗᑎᒃ ᐅᓂᒃᑳᓕᐊᒥᒃ ᐊᑐᖅᑕᐅᖃᑦᑕᑐᓂᑦ ᓱᓕᔪᓄᑦ 
ᐊᑭᑦᑐᕆᐊᖅᑕᐅᔪᒪᑎᓪᓗᒍ ᑐᑦᓯᕋᖅᑕᖓᑕ ᑎᑎᖅᑲᖁᑎᒍ ᐅᖃᐅᔾᔪᐃᓂᕐᒥᒃ. 
 
ᑐᑭᓯᓇᓱᐊᖅᑎᓪᓗᒍ ᑖᑦᓱᒧᖓ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ 

(3) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᑦ ᑐᑭᓯᓇᓱᐊᖅᑎᓪᓗᒍ 
ᐃᓄᖓᑕ ᐃᓱᒪᒃᓴᖅᓯᐅᕐᓗᓂ ᓈᒻᒪᓂᖅᓴᒥᒃ ᖃᓄᐃᒃᑲᔭᕋᓗᐊᕐᒪᖔᑦ ᒪᓕᒐᓕᐅᖅᑎᑦ 
ᑎᑎᖅᑲᖁᑎᒍᑦ ᐅᖃᐅᔾᔨᖅᓯᓇᓱᕐᓗᓂ. 
 
ᒪᓕᒃᑕᐅᔭᕆᐊᓖᑦ ᐅᖃᐅᔾᔭᐅᓂᖏᓐᓄᑦ 

(4) ᑕᐃᑲᓂ ᒪᓕᒐᓕᐅᖅᑎ ᐱᓐᓂᕈᓂ, ᑐᑦᓯᕋᖅᓯᒪᔭᖓᑎᒍᑦ ᐃᓚᖓᑎᒍ, 
ᑎᑭᑕᐅᓪᓗᓂ ᑎᑎᖅᑲᖁᑎᒍ ᐅᖃᐅᔾᔪᖅᑕᐅᓂᕐᒥᓄᑦ ᑖᒃᓱᒪᖓ ᓱᓕᑦᓯᐊᕐᓂᒧᑦ 
ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᓐᓄᑦ ᐃᓱᒪᒋᓪᓗᒍ ᐊᖏᖅᓯᒪᔭᖏᑦ ᐱᓪᓗᒍ 
ᐃᓚᒋᔭᐅᔪᒧᑦ ᐃᓚᖓᑎᒍ ᐱᖁᔭᐅᑉ, ᓱᒋᐊᖅᑕᐅᔭᒍᓐᓇᐃᓗᓂ ᐊᔪᐃᓐᓇᓂᕐᒧᑦ 
ᒪᓕᒐᓕᐅᖅᑎᒧᑦ ᐃᓚᖓᑎᒍ ᐱᖁᔭᐅᑉ ᑖᒃᑯᐊ ᒪᓕᓪᓗᒋᑦ ᐊᖏᖅᓯᒪᔭᖏᑦ ᑭᓯᐊᓂ ᑖᓐᓇ 
ᒪᓕᒐᓕᐅᖅᑎ 

(a) ᐅᖃᖃᑎᖃᕐᓂᕈᓂ ᐱᔾᔪᑎᐅᔪᓂᒃ ᑐᑭᓯᓇᓱᐊᖅᑎᓪᓗᒍ ᑖᒃᓱᒧᖓ 
ᓱᓕᑦᓯᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᓐᓄᑦ ; ᐊᒻᒪᓗ  

(b) ᐅᖃᐅᔾᔨᖅᑕᐅᔭᕇᖅᓯᒪᓕᖅᑎᓪᓗᒍ ᑖᒃᓱᒪᖓ ᓱᓕᑦᓯᐊᕐᓂᒧᑦ 
ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᓐᓄᑦ. 

 
ᕿᒥᕐᕈᓂᖅ ᐊᒻᒪᓗ ᐅᓂᒃᑳᓕᐊᖑᔪᑦ 

 
ᑐᑦᓯᕋᕐᓂᖅ ᕿᒥᕐᕈᖁᔨᓂᒃᑯᑦ 
36. (1) ᐊᑐᐊᖅᓯᒪᔪᑦ ᐃᓚᒃᑲᓐᓂᖓᓂ (1.1)-ᒥᒃ, ᑭᓇᑐᐃᓐᓇᖅ, ᒪᓕᒐᓕᐅᖅᑎ 
ᐱᖃᓯᐅᑎᓪᓗᒍ, ᐅᒃᐱᕆᔭᖃᒍᓂ ᑲᙳᓇᖅᑐᖃᖏᑦᑎᐊᖅᑐᒃᑯᑦ ᒪᓕᒐᓕᐅᖅᑎᐅᔪᖅ 

ᓱᕋᐃᓐᓂᕈᓂ ᐃᓚᖓᑎᒍ ᐱᖁᔭᐅᑉ ᑐᑦᓯᕋᒍᓐᓇᑐᖅ ᕿᒥᕐᕈᔨᖁᓪᓗᓂᐅᑉ ᑖᓐᓇ 
ᓱᓕᑦᑎᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᓐᓄᑦ ᐱᔾᔪᑎᓂᒃ ᐊᒻᒪᓗ ᐅᓂᒃᑳᓕᐊᒥᒃ 
ᑎᑎᕋᖅᓯᒪᔪᒥᒃ ᐱᔾᔪᑎᒥᒃ. 
 
ᐃᓄᐃᑦ ᐱᖃᓯᐅᑎᙱᑦᑐᑦ 

(1.1) ᒪᓕᓪᓗᒋᑦ ᐅᑯᐊ ᐃᓄᐃᑦ ᐱᖃᓯᐅᑎᙱᑦᑐᑦ ᑕᐃᑲᙵ ᑐᑦᓯᕋᐅᑎᒃᑯᑦ 
ᑕᕝᕙᓂ ᐃᓚᖓᓂ: 

(a) ᐃᓄᒃ ᐃᖅᑲᓇᐃᔭᖅᑐᖅ ᒐᕙᒪᒃᑯᓐᓂ ᐃᖅᑲᓇᐃᔮᖃᖅᑐᖅ, 
ᐅᕝᕙᓘᓐᓃᑦ ᐊᐅᓚᑦᑎᓂᕐᒧᑦ ᐱᔭᒃᓴᖃᖅᑐᒥᒃ ᐊᔾᔨᐸᓗᐊᓂᒃ 
ᑖᒃᑯᓂᖓ, “ᑐᒡᓕᐊᑕ ᐊᐅᓚᑦᑎᔨᖓᓂᒃ”, “ᐃᓇᖏᖅᓯᔪᖅ ᑐᓪᓕᐊᑕ 
ᐊᐅᓚᑦᑎᔨᒧᑦ”, “ᑐᒡᓕᐊᑕ ᒥᓂᔅᑕᐅᑉ”, “ᐊᖓᔪᖅᑳᖓᑦ ᑎᑎᕋᖅᑎ 
ᓯᕗᓕᖅᑎᒃᑯᑦ ᑲᑎᒪᔨᖓᓐᓄᑦ”, “ᑎᑎᕋᖅᑎᖓᑦ ᑐᒡᓕᐊᑕ ᒥᓂᔅᑕᐅᑉ” 
ᐅᕝᕙᓘᓐᓃᑦ “ᐃᖅᑲᓇᐃᔭᖃᑎᖓ ᑐᒡᓕᐊᑕ ᒥᓂᔅᑕᐅᑉ”; 

(b) ᐃᒃᓯᕙᐅᑕᖅ ᐊᖓᔪᖅᑳᕐᓘᓐᓃᑦ, ᑭᓯᐊᓂ ᐱᑕᖃᖅᐸᑦ, “ᓄᓇᑦᑎᐊᒥᒃ 
ᑲᑐᔾᔨᖃᑎᒌᖑᔪᑦ” ᓇᓗᓇᐃᖅᓯᒪᔭᖓᓂᒃ ᓇᓗᓇᐃᒃᑯᑖ B-ᒥᒃ 
ᑕᐃᑲᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖅ; 

(c) ᑭᓇᑐᐃᓐᓇᖅ ᐃᓄᒃ ᐃᖅᑲᓇᔮᖃᖅᑐᒥᒃ ᐃᑲᔪᕈᓐᓇᖅᑐᒥᒃ 
ᐅᕝᕙᓘᓐᓃᑦ ᐅᖃᐅᔾᔨᕈᓐᓇᕐᓗᓂ ᐅᐸᓗᖓᐃᕐᓗᓂ ᓯᕗᓕᖅᑎᒃᑯᑦ 
ᑲᑎᒪᔨᖏᓐᓄᑦ, ᑲᑎᒪᔨᕋᓛᑦ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ 
ᐅᕝᕙᓘᓐᓃᑦ ᐃᓚᒋᔭᐅᔪᒥᒃ ᑖᒃᑯᓄᖓ ᓯᕗᓕᖅᑎᒃᑯᑦ 
ᑲᑎᒪᔨᖏᓐᓂᒃ; 

(d) ᑎᑎᕋᖅᑎ ᒪᓕᒐᓕᐅᕐᕕᖕᒥᒃ ᐊᒻᒪᓗ ᐱᓕᕆᔨᓕᒫᖏᒃ ᐊᒻᒪᓗ 
ᐃᖅᑲᓇᐃᔭᖅᑎᖏᑦ ᑎᑎᕋᕐᕕᖓᑕ ᒪᓕᒐᓕᐅᕐᕕᖕᒥᒃ; ᐊᒻᒪᓗ 

(e) ᐃᒻᒥᒃᑰᖅᑐᓕᒫᑦ ᐃᖅᑲᓇᐃᔭᖅᑎᑦ ᒪᓕᒐᓕᐅᕐᕕᖕᒥᒃ, ᐊᓯᖓᑎᒍ 
ᑖᒃᓱᒪ ᓱᓕᑦᓯᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᓐᓄᑦ. 

 
ᐊᑐᖅᑕᐅᔭᕆᐊᓖᑦ 

(2) ᑐᑦᓯᕋᖅᑐᖅ ᐃᓚᒃᑲᓐᓂᖓᓂ (1)-ᒥᒃ ᑎᑎᕋᖅᓯᒪᔭᕆᐊᖃᖅᐳᑦ ᐊᒻᒪᓗ 
ᐋᖅᑭᒃᓯᒪᔭᕆᐊᖃᖅᑐᑦ ᒪᓕᓪᓗᒍ ᒪᓕᒐᕐᒥᒃ ᓱᕋᐃᓂᕐᒧᑦ ᐊᒻᒪᓗ ᑭᒡᓕᖏᓐᓂᒃ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑖᒃᑯᓂᖓ ᒪᓕᒐᕐᓂᒃ ᓱᕋᐃᔪᖃᖅᑎᓪᓗᒍ. 
 
ᐅᖃᐅᓯᐅᓯᒪᔪᓄᑦ ᓱᓕᓂᕋᕈᑎ 

(3) ᑐᑦᓯᕋᕐᓗᓂ ᐃᓚᒃᑲᓐᓂᖓᓂ (1)-ᒥᒃ ᐃᑲᔪᖅᓱᑕᐅᕆᐊᖃᖅᐳᖅ ᐅᖃᐅᓯᐅᓯᒪᔪᒥ 
ᓱᓕᓂᕋᕈᑎᒥᒃ ᐃᓄᖕᒧᑦ ᑐᑦᓯᕋᖅᑐᒧᑦ ᓇᓗᓇᐃᖅᓯᒪᓗᑎᒃ ᓇᐃᓈᖅᓯᒪᓂᒃ ᑖᒃᓱᒥᖓ 
ᐃᓄᖕᒥᒃ ᒪᓕᒐᕐᒥᒃ ᓱᕋᐃᖃᑦᑕᓂᖓᑕ ᐊᒻᒪᓗ ᑭᒡᓕᖏᑕ ᓇᓗᓇᐃᖅᓯᒪᓗᑎᒃ.  
S.Nu. 2013,c.16,s.2. 
 
ᕿᒥᕐᕈᖁᔨᓂᖅ, ᒪᓕᒐᓕᐅᕐᕕᖕᒥᒃ 
37. ᒪᓕᒐᓕᐅᕐᕕᖕᒥᒃ ᐃᒪᐃᔪᓐᓇᑐᖅ, ᐱᖁᔨᕗᖔᕈᑎᒃᑯᑦ, ᑐᑦᓯᕋᒍᓐᓇᑐᒃ ᑖᒃᓱᒧᖓ 
ᓱᓕᑦᓯᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᓐᓄᑦ ᕿᒥᕐᕈᖁᔨᓪᓗᑎᒃ ᐱᔾᔪᑎᓕᒫᓂᒃ 
ᐊᒻᒪᓗ ᑐᓂᓯᓪᓗᑎᒃ ᑎᑎᕋᖅᓯᒪᔪᒥ ᐅᓂᒃᑳᓕᐊᒥᒃ ᓲᕐᓗ ᑖᓐᓇ ᒪᓕᒐᓕᐅᖅᑎ ᒪᓕᒐᕐᒥᑦ 
ᓱᕋᐃᓐᓂᕈᓂ ᐃᓚᖓᑎᒍ ᐱᖁᔭᐅᑉ. 

ᕿᒥᕐᕈᖁᔨᓂᖅ, ᓱᕗᓕᖅᑎᒥᒃ 
38. (1) ᑖᓐᓇ ᓯᕗᓕᖅᑎ ᐃᒪᐃᔪᓐᓇᑐᖅ, ᑎᑎᖅᑲᖁᑎᒍᑦ, ᑐᑦᓯᕋᕐᓗᓂ ᑖᒃᓱᒥᖓ 
ᓱᓕᑦᓯᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᓐᓄᑦ ᕿᒥᕐᕈᓗᓂ ᐱᔾᔪᑎᓕᒫᓂᒃ ᐊᒻᒪᓗ 
ᑐᓂᓯᓗᓂ ᑎᑎᖅᑲᖁᑎᒍ ᐅᓂᒃᑳᓕᐊᒥᒃ ᓲᕐᓗ ᑖᓐᓇ ᒥᓂᔅᑕ ᒪᓕᒐᕐᒥᒃ ᓱᕋᐃᓂᕐᕈᓂ 
ᓇᓕᐊᖕᓂᑐᐃᓐᓇᖓᓂ ᑎᑎᖅᑲᖁᑎᒍ ᐱᖁᔭᐅᓯᒪᔪᒥᒃ ᐃᓕᓴᕆᔭᖓᑕ ᓯᕗᓕᖅᑎᐅᑉ 
ᒥᓂᔅᑕᐅᔪᓄᑦ. 
 
ᓇᓗᓇᐃᖅᑕᐅᓂᖏᑦ 

(2) ᐃᓚᖓᑎᒍ ᑭᒡᓕᖃᖅᑎᑦᑎᙱᓚᑦ ᓯᕗᓕᖅᑎᐅᑉ ᐱᔪᓐᓇᐅᑎᖏᓐᓂᒃ 
ᑐᑦᓯᕋᐅᑎᒥᒃ ᐃᓱᒪᒋᔭᐅᔪᒥᒃ ᐃᓚᖓᑎᒍ 36-ᒥᒃ. 
 
ᑐᑭᓯᓇᓱᐊᖅᑐᖃᖏᓐᓂᖅ ᑭᓯᐊᓂ ᑐᕌᖓᔪᒧᑦ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ 
ᑲᒥᓯᓇᖓᓄᑦ 
39. (1) ᒪᓕᒐᓕᐅᕐᕕᒃ, ᑲᑎᒪᔨᕋᓛᖏᑦ ᒪᓕᒐᓕᐅᕐᕕᖕᒥᒃ ᐊᒻᒪᓗ ᐊᐅᓚᑦᓯᔨᑦ 
ᐱᔨᑦᓯᕋᕐᓂᕐᒧᓪᓗ ᑲᑎᒪᔨᖏᑦ ᖃᐅᔨᓇᓱᖕᓂᖃᕋᔭᙱᑦᑐᑦ ᓇᓪᓕᐊᑐᐃᓐᓇᖏᓐᓄᑦ 
ᐱᔾᔪᑕᐅᔪᓄᑦ ᒪᓕᓪᓗᒋᑦ ᓲᕐᓗ ᑐᑦᓯᕋᐅᑎᖓᑕ ᐃᓱᒪᒋᔭᐅᔪᒥ ᐋᖅᑭᑕᐅᓯᒪᔪᑦ 
ᐃᓚᖓᑎᒍ 36-ᒥᒃ ᐅᕝᕙᓘᓐᓃᑦ 37-ᒥᒃ. 
 
ᒪᓕᒐᓕᐅᖅᑎ ᐸᓯᔭᒃᓴᐅᑎᓪᓗᒍ ᐱᓂᕐᓗᓂᕐᒧᑦ 

(2) ᑕᕝᕙᓂ ᐱᑕᖃᙱᓚᖅ ᐃᓚᒃᑲᓐᓂᖓᓂ (1)-ᒥᒃ ᓄᖅᑲᖅᑎᑦᑎᒍᓐᓇᑦᑐᖅ 
ᒪᓕᒐᓕᐅᕐᕕᖕᒥᒃ ᐃᓇᖏᕐᓯᓯᒪᕋᔭᖅᑐᒥ ᐃᓚᖓᑎᒍ 11-ᒥᒃ ᒪᓕᒐᓕᐅᕐᕕᖕᒥᒃ ᐊᒻᒪᓗ 
ᓯᕗᓕᖅᑏᑦ ᑲᑎᒪᔨᖏᓐᓄᑦ ᐱᖁᔭᖅ.  S.Nu. 2010,c.9,s.7. 
 
ᕿᒥᕐᕈᔭᖏᑦ ᑖᒃᓱᒪ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ 
40. (1) ᑐᑦᓯᕋᐅᑎᒥᒃ ᐱᔪᖃᖅᑎᓪᓗᒍ ᐃᓚᖓᑎᒍ 36, 37 ᐅᕝᕙᓘᓐᓃᑦ 38-ᒥᒃ 
ᐅᕝᕙᓘᓐᓃᑦ ᑖᒃᓱᒪ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ ᐃᒻᒥᓄᑦ 
ᐸᕐᓇᖅᓯᒪᑎᓪᓗᒍ ᐊᒻᒪᓗ ᑐᓂᓯᑎᓪᓗᒍ ᒪᓕᒐᓕᐅᖅᑎᒧᑦ ᖃᐅᔨᓴᖅᑕᐅᑎᓪᓗᒍ 
ᐃᓱᒪᓘᑎᒋᔭᕐᒥᓂᒃ ᓇᓗᓇᐃᖅᑕᐅᓯᒪᑦᑎᐊᕐᓗᑎᒃ, ᑖᓐᓇ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᖃᐅᔨᓇᓱᖕᓂᖃᑐᐃᓐᓇᕆᐊᓕᒃ ᕿᒥᕐᕈᓂᒃᑯᑦ. 
 
ᕿᒥᕐᕈᔪᖃᕈᒪᙱᑎᓪᓗᒍ 

(2) ᑭᓯᐊᓂ ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᐃᓱᒪᕆᔭᒥᓂᒃ ᑐᑦᓯᕋᐅᑎᒥᒃ ᕿᒥᕐᕈᓂᐅᔪᒥᒃ ᐋᖅᑭᓱᖅᑕᐅᓯᒪᔪᖅ ᐃᓚᖓᑎᒍ 36-ᒥᒃ 
ᒪᓕᒍᑎᖃᙱᑐᑦ ᑖᑦᓱᒥᖓ ᐃᓚᖓᓂ, ᐃᑲᔪᖅᑐᓯᐊᙱᓂᒃᑯᑦ, ᐊᑐᕐᓂᓗᓐᓂᐅᒍᓂ 
ᐅᕝᕙᓘᓐᓃᑦ ᐱᑦᑎᐊᕐᓂᖏᓪᓗᓂ ᐱᔾᔪᑎᖃᖅᓯᐊᕋᑎᒃ ᐱᔪᓐᓇᐅᒥᒃ ᐱᒋᐊᖅᑎᑦᓯᖁᔨᓪᓗᑎᒃ 
ᕿᒥᕐᕈᓂᕐᒧᑦ, ᐅᕝᕙᓘᓐᓃᑦ ᑲᔪᓯᓂᖃᕐᓗᑎᑦ ᕿᒥᕐᕈᔭᐅᔪᓂᒃ, ᑖᓐᓇ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐱᒋᐊᖅᑎᑦᓯᒍᒪᙱᑎᓪᓗᒍ ᐅᕝᕙᓘᓐᓃᑦ 
ᑲᔪᓯᓂᖃᕐᓗᑎᒃ ᕿᒥᕐᕈᔭᐅᔪᓂᒃ ᐊᒻᒪᓗ ᓇᓗᓇᐃᖅᓯᓗᓂᒃ ᑖᒃᑯᓂᖓ ᐱᔾᔪᑕᐅᔪᓂᑦ 
ᐱᒋᐊᖅᑎᑦᓯᔪᒪᑎᓐᓇᒍ ᐃᓄᑦᑕᖓᑕ ᐅᓂᒃᑳᓕᐊᖏᓐᓂᒃ. 

ᖃᖓᒃᑯᑦ ᐅᓂᒃᑳᓕᐅᖅᑐᖃᖅᑎᓪᓗᒍ 
(3) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 

ᐱᓕᕆᐊᖃᕐᓂᐊᖅᑐᖅ ᕿᒥᕐᕈᓂᐊᖅᑕᖏᓐᓂᒃ ᑕᕝᕙᓴᐃᓐᓇᖅ ᐊᑐᐃᓐᓇᐅᓕᖅᐸᑦ ᐊᒻᒪᓗ 
ᐋᖅᑭᒃᓱᐃᓗᓂᒃ ᐅᓂᒃᑳᓕᐊᖑᔪᓂᒃ ᐃᓗᐊᓂ ᐅᓪᓗᐃᑦ 90-ᓂᒃ ᑭᖑᓂᐊᒍ 
ᐱᒋᐊᓚᐅᖅᑎᓐᓇᒍ ᕿᒥᕐᕈᓂᐊᖅᑕᖏᑕ. 
 
ᐅᖓᕙᕆᐊᖅᑕᐅᓂᖓ ᐱᕕᒃᓴᖏᑦ 

(4) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐱᔪᓐᓇᑐᖅ, ᑭᓯᐊᓂ 
ᑖᓐᓇ ᐃᓱᒪᒋᔭᒥᒍᑦ ᕿᒥᕐᕈᔭᐅᒃᑲᓐᓂᕆᐊᖃᖅᑐᖅ ᐱᔭᕇᖅᑕᐅᓂᐊᕐᓂᖓᓄᑦ ᐅᕝᕙᓘᓐᓃᑦ 
ᐅᓂᒃᑳᓕᐊᖑᔪᐃᑦ, ᑎᑎᖅᑲᖁᑎᒍᑦ ᑐᒃᓯᕋᕐᓗᓂᒃ ᐅᖓᕙᕆᐊᖅᑕᐅᒍᓐᓇᖁᓪᓗᒋᑦ 
ᕿᒥᕐᕈᔭᐅᔪᐃᑦ ᐅᓪᓗᓂ 90-ᓂᒃ ᐅᖓᑖᓄᒍᓐᓇᐃᓗᓂ ᑖᒃᑯᓇᖔᕐᑐᖅ ᐊᐅᓚᑦᓯᔩᑦ 
ᐱᔨᑦᓯᕋᖅᑎᓪᓗᒍ ᑲᑎᒪᔨᖏᓐᓂᒃ ᒪᓕᓪᓗᒋᑦ ᑐᑦᓯᕋᐅᑎᒃᑯᑦ ᕿᒥᕐᕈᖁᔭᐅᔪᑦ ᐋᖅᑭᑕᐅᓯᒪᔪᑦ 
ᐃᓚᖓᑎᒍ 36 ᐅᕝᕙᓘᓐᓃᑦ 37-ᒥᒃ ᐅᕝᕙᓘᓐᓃᑦ ᓯᕗᓕᖅᑎᒥᒃ ᒪᓕᓪᓗᑎᒃ ᑖᒃᑯᐊ 
ᑐᑦᓯᕋᐅᑎᓂ ᕿᒥᕐᕈᔨᖁᓪᓗᓂᐅ ᐃᓚᖓᑎᒍ 38-ᒥᒃ, ᐊᒻᒪᓗ ᑖᒃᑯᐊ  ᐊᐅᓚᑦᓯᔩᑦ 
ᐱᔨᑦᓯᕋᖅᑎᓪᓗ ᑲᑎᒪᔨᖏᑦ ᐅᕙᓘᓐᓃᑦ ᓯᕗᓕᖅᑎᒧᑦ, ᑕᐃᒪᐃᑦᑕᕆᐊᖃᕐᓂᕈᑎᒃ, 
ᑎᑎᖅᑲᖁᑎᒍᑦ ᐱᖁᔭᐅᓗᓂ ᐱᖁᔭᐅᙱᒃᑯᓂᓘᓐᓃᑦ ᑐᑦᓯᕋᐅᑎᒃᑯᑦ ᐅᖓᕙᕆᐊᖅᑕᐅᓂᖓ 
ᐅᓪᓗᓂᒃ 30-ᓂᒃ ᑭᖑᓂᐊᒍ ᓇᓕᖅᑲᖏᑦ ᑐᑦᓯᕋᐅᑎᐅᓚᐅᖅᑎᓪᓗᒋᑦ. 
 
ᖃᑦᓯᑲᓪᓚᓄᑦ ᑐᒃᓯᕋᖅᑐᐃᑦ 

(5) ᐊᑐᐅᓯᐅᙱᑦᑐᒥᒃ ᑐᒃᓯᕋᖅᑐᖃᖅᑎᓪᓗᒍ ᐅᖓᕙᕆᐊᑕᐅᔪᖃᑐᐃᓐᓇᕆᐊᓕᒃ. 
 
ᐊᒃᑑᑎᖃᖅᑎᓪᓗᒋᑦ ᑖᒃᑯᐊ ᐅᖓᕙᕆᐊᖅᑕᐅᑎᓐᓇᒋᑦ 

(6) ᑭᓯᐊᓂ ᑐᒃᓯᕋᖅᑕᐅᔪᑦ ᐊᖓᕙᕆᐊᖅᑕᐅᒍᓐᓇᓂᕐᒧᑦ ᐊᖏᖅᑕᐅᖏᑦᑎᓪᓗᒍ, 
ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᑐᓂᓯᒍᓐᓇᐳᒃ 
ᓇᓪᓕᐊᒍᑐᐃᓐᓇᖓᓂ ᖃᐅᔨᓇᓱᒃᑐᖃᖅᑎᓪᓗᒍ ᐅᓪᓗᖓᑕ ᐅᖃᖅᑎᒧᑦ ᐅᕝᕙᓘᓐᓃᑦ 
ᓯᕗᓕᖅᑎᒧᑦ, ᑕᐃᒪᐃᑦᑎᕆᐊᖃᕐᓂᕐᕈᓂ, ᐊᖏᕈᑕᐅᓯᒪᔪᒃᑯᑦ ᐃᓚᒃᑲᓐᓂᖓᓂ 44(1) 
ᐅᕝᕙᓘᓐᓃᑦ ᐃᓚᖓᓂ 45-ᒥᒃ. 
 
ᑭᒡᓕᖃᖅᑎᑕᐅᔪᑦ ᒪᓕᒐᓕᐅᑏᑦ ᑕᐃᑲᓂ ᐊᐅᓚᑦᓯᔩᑦ ᐊᒻᒪᓗ ᐱᔨᑦᓯᕋᖅᑎᑯᓪᓗ 
ᑲᑎᒪᔨᖏᓐᓄᑦ 

(7) ᐃᓚᒋᔭᐅᔪᖅ ᑕᐃᑲᓂ ᐊᐅᓚᑦᑎᔩᑦ ᐱᔨᑦᑎᕋᖅᑎᓪᓗᒍ ᑲᑎᒪᔨᖏᓐᓂᒃ ᑖᒃᑯᐊ 
ᒪᓕᓪᓗᒋᑦ ᑕᐃᑲᓂ ᕿᒥᕐᕈᔭᐅᔪᖃᖅᑎᓪᓗᒍ ᐅᕝᕙᓘᓐᓃᑦ ᑐᑦᓯᕋᖅᑕᕕᓂᒃ 
ᕿᒥᕐᕈᔭᐅᒍᓐᓇᓂᖓᓄᒃ ᐃᓚᖓᑎᒍ 36-ᒥᒃ ᐱᖃᑕᐅᒍᓐᓇᖅᑐᖅ ᐃᓱᒪᓕᐅᕆᑎᓪᓗᒋᑦ 
ᑐᓂᓯᓂᕐᒧᑦ ᐅᕝᕙᓘᓐᓃᑦ ᐊᖏᙱᑎᓪᓗᒋᑦ ᑐᒃᓯᕋᐅᑎᐅᔪᒥᒃ ᐅᖓᕙᕆᐊᖅᓯᓂᕐᒧᑦ 
ᐃᓚᒃᑲᓐᓂᖓᓂ (4)-ᒥᒃ.  S.Nu. 2010,c.9,s.8; S.Nu. 2013,c.16,s.3. 
 
ᐱᓕᕆᐊᖑᓂᐊᖅᑐᑦ ᕿᒥᕐᕈᔭᐅᓂᐊᖅᑐᓄᑦ 
41. (1) ᐱᓕᕆᐊᖑᔪᑦ ᕿᒥᕐᕈᔪᖃᖅᑎᓪᓗᒍ, ᑖᓐᓇ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 

(a) ᐱᔪᓐᓇᕐᓂᖃᖅᐳᖅ ᐋᖅᑭᑕᐅᓯᒪᔪᒥ ᐃᓚᖓᓂ 41.1-ᒥᒃ 
ᑎᑭᐅᑎᓗᒍ 41.3-ᒧᑦ ᐊᒻᒪᓗ ᐱᔪᓐᓇᐅᑎᓕᒫᖏᑦ ᑲᑎᒪᔨᓄᑦ 

ᐃᓚᖓᑎᒍ ᑭᓇᒃᑯᓕᒫᓄᑦ ᑭᒡᒐᖅᑐᕐᓗᒋᑦ ᖃᐅᔨᓴᐃᓂᕐᒧᑦ 
ᐱᖁᔭᖓᓂᒃ, ᐱᖃᓯᐅᑎᕗᑦ ᐱᔪᓐᓇᐅᑎᖃᕐᓂᖅ ᐅᐸᓗᐃᓗᑎᒃ 
ᐱᔨᑦᑎᕋᖅᑕᖏᑦ ᒪᓕᒐᓕᕆᔨᑯᓐᓄᑦ, ᖃᐅᔨᒪᔪᒻᒪᕆᓐᓄᑦ, ᐊᒻᒪᓗ 
ᐊᓯᖏᑦ ᐃᓄᖕᓂᑦ ᐅᖃᐅᓯᐅᓯᒪᔪᒥ ᐃᓚᖓᑎᒍ 10-ᒥᒃ ᐱᖁᔭᕐᒥ; 
ᐊᒻᒪᓗ 

(b) ᐊᑐᐊᖅᓯᒪᙱᑦᑐᑦ ᒪᓕᒐᕐᓚᕆᖏᓐᓂᒃ ᓇᓗᓇᐃᕈᑎᑦᓴᒥᒃ. 
 
ᑭᒃᑯᑐᐃᓇᕐᓄᑦ ᐅᕝᕙᓘᓐᓃᑦ ᓇᖕᒥᓂᖃᖅᑐᓄ ᓘᓐᓃᑦ ᕿᒥᕐᕈᓂᖅ 

(2) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᕿᒥᕐᕈᔪᓐᓇᖅᐳᖅ 
ᐃᒻᒥᒃᑰᕐᓗᓂ ᐅᕝᕙᓘᓐᓃᑦ ᑕᖅᑲᒃᑯᓄᖓ ᐃᓄᒃᑕᖓᑕ ᑕᑯᒃᓴᐅᑎᓪᓗᓂᐅᒃ 
ᓈᒻᒪᓈᕐᓂᐊᕋᓱᒋᑐᐊᖅᐸᒍ.  S.Nu. 2010,c.9,s.10; S.Nu. 2013,c.16,s.4. 
 
ᑎᓕᐅᕆᒍᓐᓇᓗᓂ ᐅᓂᒃᑳᕆᐊᖅᑐᖅᓯᒪᔪᓂᒃ ᐊᒻᒪᓗ ᓴᖅᑭᑕᐅᓯᒪᔪᓂᒃ 
41.1 (1) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐱᔪᓐᓇᑐᖅ, 
ᑐᓂᐅᖅᑲᐃᓗᓂ ᐃᖅᑲᖅᑐᐃᕕᖕᒧᑦ ᖃᐅᖁᔨᔾᔪᑎᒥᒃ, ᐱᖁᔨᑐᐃᓐᓇᕆᐊᓕᒃ ᑭᓇᑐᐃᓐᓇᕐᒧᑦ 

(a) ᐅᐸᑦᓯᒪᓪᓗᓂ ᕿᒥᕐᕈᑎᓪᓗᒋᑦ, ᓇᖕᒥᓂᖅ ᐅᕝᕙᓘᓐᓃᑦ 
ᖃᕋᓴᐅᔭᒃᑯᑎᒍᑦ, ᐅᓂᒃᑳᖁᔨᓪᓗᓂ ᐸᐃᑉᐹᖁᑎᑯᑦ ᐸᑎᒻᒥᖁᔨᓗᓂ 
ᐅᕝᕙᓘᓐᓃᑦ ᓱᓕᓂᐊᕐᓂᕋᕐᓗᓂ ᐅᕝᕙᓘᓐᓃᑦ ᐊᓯᐊᒍᒃᑲᓐᓂᖅ; 
ᐊᒻᒪᓗ 

(b) ᕿᒥᕐᕈᖁᔨᓗᑎᒃ ᓇᓪᓕᐊᑐᐃᓐᓇᖓᓂ ᑐᓴᐅᒪᔾᔪᑎᑐᐃᓐᓇᒃᓂᒃ, 
ᑎᑎᖅᑲᖁᑎᒍᑦ ᐅᕝᕙᓘᓐᓃᑦ ᐊᑐᖅᑕᐅᔪᓐᓇᐅᖅᑎᒥᒃ ᐃᓄᖕᒧᑦ 
ᐱᔪᓐᓇᕐᓂᕐᒥᒍᑦ ᐊᐅᓚᑕᖓᓂᒡᓘᓐᓃᑦ. 

 
ᐅᐸᒃᓴᐃᓐᓇᕆᐊᑐᙱᑐᑦ 

(2) ᐱᖁᓯᒪᔭᖏᑎᒍᑦ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (1)(b)-ᒥᒃ, ᑖᓐᓇ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐱᔪᓐᓇᑐᖅ ᐅᕝᕙᓘᓐᓃᑦ ᐃᓄᖕᒧᑦ ᐅᐸᖁᔨᖏᓪᓗᓂ 
ᑐᓴᐅᒪᔾᔪᑎᖃᖅᑎᓪᓗᒍ, ᑎᑎᖅᑲᖁᑎᒍ ᐅᕝᕙᓘᓐᓃᑦ ᐱᔭᕆᐊᖃᖅᑕᒥᓄᑦ. 
 
ᑲᙳᓇᖅᑐᑦ ᑐᓴᖅᑕᐅᕆᐊᖃᙱᑦᑐᑦ 

(3) ᑕᐃᒪᐃᒐᓗᐊᖅᑎᓪᓗᒍ ᓇᓪᓕᐊᑐᐃᓐᓇᖓᑕ ᐊᓯᖏᑦ ᐱᖁᔭᐃᑦ, ᑖᓐᓇ 
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐱᖁᔨᑐᐃᓐᓇᕆᐊᓕᒃ 
ᑎᑎᕋᖅᓯᒪᔭᖏᑎᒍᑦ ᐃᓗᓕᖏᓐᓂᒃ ᐅᕝᕙᓘᓐᓃᑦ ᓴᓇᓗᓂ ᓇᓗᓇᐃᕈᑎᒥᒃ 
ᑐᓴᖅᑕᐅᕆᐊᖃᖏᑦᑐᒥᒃ ᐃᓱᒪᒃᓴᖅᓯᐅᕈᑎᒥᒃ ᐅᕝᕙᓘᓐᓃᑦ ᓴᖅᑭᑕᐅᔪᓐᓇᖏᑦᑐᒥᒃ ᐊᓯᐊᒍᑦ 
ᒪᓕᒃᑕᐅᒋᐊᖃᖅᐸᒃᑐᓄᑦ ᐊᒻᒪᓗ ᑕᐃᓇ ᐃᓄᒃ ᑐᓴᐅᒪᑎᑕᐅᓇᓱᒃᑐᖅ ᓴᖅᑭᑎᑦᑎᒐᔭᖅᑐᖅ 
ᑖᒃᓱᒧᖓ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᖓᓄᑦ ᐱᑦᔪᑕᐅᔪᓄᑦ 
ᕿᒥᕐᕈᖁᓗᓂᐅᒃ. 
 
ᓴᐳᒻᒥᔭᐅᓂᖓᑕ ᑲᙳᓇᖅᑑᑉ ᑐᓴᖅᑕᐅᕆᐊᖃᙱᓂᖓᑕ 

(4) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᐊᑐᓕᖅᑎᓯᑐᐃᓐᓇᕆᐊᓕᒃ ᖃᓄᐃᓕᖓᓂᖓᑕ ᓴᖅᑭᑕᐅᓂᖏᑦ ᑐᓴᐅᒪᔾᔪᑏᑦ 

ᕿᒥᕐᕈᔭᐅᑎᓪᓗᒋᑦ ᑖᒃᑯᐊ ᓴᐳᒻᒥᔭᐅᖁᓗᒋᑦ ᑐᓴᖅᑕᐅᔭᕆᐊᖃᙱᓐᓂᖓᓄᑦ 
ᓇᓗᓇᐃᖅᑕᐅᔪᑦ ᑐᓴᐅᒪᔾᔪᑏᑦ. 
 
ᐃᓱᒪᒋᔭᐅᑦᑎᐊᕆᐊᓕᒃ ᐃᖅᑲᖅᑐᐃᕝᕕᒻᒧᑦ ᐊᑐᕆᐊᖃᖅᑎᑕᐅᔪᑦ 

(5) ᐊᑐᐊᖅᓯᒪᔪᑦ ᐃᓚᒃᑲᓐᓂᖓᓂ (6) ᐊᒻᒪᓗ (7)-ᒥᒃ, ᐱᖃᑕᐅᔪᓕᒫᑦ ᐊᒻᒪᓗ 
ᒪᓕᒐᓕᕆᔨᖏᑦ ᐅᕝᕙᓘᓐᓃᑦ ᑭᒡᒐᖅᑐᐃᔨᓪᓘᓃᑦ ᐃᖅᑲᖅᑐᐃᕕᖕᒧᑦ ᐊᑐᕆᐊᖃᖅᑎᑕᐅᔪᑦ 
ᑐᓴᐅᒪᑦᑎᓯᖁᔨᙱᓗᑎᒃ ᐊᓯᐊᓂᒃ ᐱᖃᑕᐅᔪᓂᒃ ᐅᕝᕙᓘᓐᓃᑦ ᑲᑎᖅᓱᑕᐅᓯᒪᔪᓂᑦ 
ᑐᓂᔭᐅᓯᒪᔪᑦ ᑖᒃᓱᒧᖓ  ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ 
ᓇᓪᓕᐊᑐᐃᓐᓇᖓᑕ ᐊᓯᖓᓂ ᕿᒥᕐᕈᔭᐅᖏᓐᓇᕐᓂᐊᓂᖓᓂᒃ. 
 
ᐊᔾᔨᐅᖏᑦᑐᐃᑦ 

(6) ᐃᓚᒃᑲᓐᓂᖓᓂ (5)-ᒥᒃ ᓄᖅᑲᖅᑎᑦᓯᖏᓚᑦ ᐅᑯᐊ ᒪᓕᓪᓗᒋᑦ: 
(a) ᐊᑐᖅᑕᐅᓗᓂ ᐃᓄᖕᒧᑦ ᓴᖅᑭᑎᑦᑎᔪᕕᓂᕐᒧᑦ ᑐᓴᐅᒪᔾᔪᑎᓂᒃ 

ᐊᖏᖅᑕᒥᒍᑦ; 
(b) ᐊᑐᖅᑕᐅᓂᖓ, ᖃᓄᑐᐃᓐᓇᖅ ᐱᔾᔪᑎᖃᕐᓗᓂ, ᑐᓴᐅᒪᔾᔪᑎ 

ᓴᖅᑭᑕᐅᓗᓂ ᑭᒃᑯᑐᐃᓐᓇᕐᓄᑦ; 
(c) ᐊᑐᖅᑕᐅᓂᖓ, ᖃᓄᑐᐃᓐᓇᖅ ᐱᑦᔪᑎᖃᕐᓗᓂ, ᑐᓴᐅᒪᑦᔪᑎᒥ 

ᐊᑐᐃᓐᓇᐅᑎᑕᐅᔪᒥ ᐅᕝᕙᓘᓐᓃᑦ ᐅᖃᐅᓯᐅᓯᒪᔪᒥ 
ᖃᐅᔨᓇᓱᒃᑐᖃᖅᑎᓪᓗᒍ; 

(d) ᐊᑐᖅᑕᐅᓂᖓ, ᖃᓄᑐᐃᓐᓇᖅ ᐱᔾᔪᑎᖃᕐᓗᓂ, ᑐᓴᐅᒪᑦᔪᑎᒥ 
ᐱᓯᒪᔪᒃ ᑕᐃᑲᙵ ᐅᖃᐅᓯᐅᓯᒪᔪᒥ ᓇᓗᓇᐃᖅᑕᐅᓯᒪᔪᑦ 
ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (b) ᐅᕝᕙᓘᓐᓃᑦ (c)-ᒥᒃ; ᐊᒻᒪᓗ 

(e) ᐊᑐᖅᑕᐅᓂᖓ ᑐᓴᐅᒪᔾᔪᑎ ᐸᓯᔭᒃᓴᐅᓕᕋᔭᖅᐸᑦ ᐅᓂᒃᑳᐅᓯᕆᔭᖓ 
ᐃᓄᖕᒧᑦ ᐊᓯᐊᒍᑦ ᐃᖅᑲᖅᑐᐃᓂᒃᑯᑦ ᐅᕝᕙᓘᓐᓃᑦ 
ᐃᖅᑲᖅᑐᖅᑕᐅᔾᔪᑎᓕᐅᕋᔭᖅᐸᑦ ᓴᒡᓗᓂᕐᒧᑦ ᒪᓕᓪᓗᒋᑦ 
ᐅᓂᒃᑳᓕᐊᖑᔪᑦ. 

 
ᑎᓕᓯᔾᔪᒥᒃ ᐊᑐᒃᑲᓐᓂᕈᒪᓪᓗᑎᑦ ᐊᔾᔨᒌᙱᑐᓂᑦ 

(7) ᑭᓯᐊᓂ ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᓈᒻᒪᒃᓴᖅᐸᑦ 
ᐃᖅᑲᖅᑐᐃᔪᒪᓂᕆᔭᒥᓂᒃ ᐊᑐᕐᓂᕐᓗᐃᒐᔭᖅᐸᑦ ᓇᓕᐊᑐᐃᓐᓇᖅ ᐱᐅᒃᓴᖏᓂᕐᒨᖓᒐᔭᖅᐸᑦ 
ᑭᒡᒐᖅᑐᐃᔪᒥᒃ ᓴᖅᑭᑎᑦᑎᔪᕕᓂᐅᓐᓂᖅᐸᑦ ᓇᓗᓇᐃᕈᑎᒥᒃ, ᐃᓄᑦᑕᖓ 
ᐊᑐᓕᖁᔨᑐᐃᓐᓇᕆᐊᓕᒃ ᐃᓚᒃᑲᓐᓂᖓᓂ (6)-ᒥᒃ ᑐᕌᖓᑦᔭᖏᓪᓚᒃ ᑐᓴᐅᒪᔾᔪᑎᓄᑦ, 
ᐊᒻᒪᓗ ᐃᓱᒪᖅᓱᑎᖃᖅᑎᑦᓯᙱᑉᐸᑦ ᑭᒡᓕᖏᓐᓄᑦ ᐊᒻᒪᓗ ᑐᕌᕈᑎᖏᑦ 
ᐱᔾᔪᑎᐅᑐᐃᓐᓇᐅᒍᑎᒃ.  S.Nu. 2013,c.16,s.5. 
 
ᑐᒃᓯᕋᐅᑏᑦ ᕿᓂᕈᓐᓇᐅᑎᒥᒃ 
41.2 (1) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᑐᒃᓯᕋᑐᐃᓐᓇᕆᐊᓕᒃ, 
ᐅᕝᕙᓘᓐᓃᑦ ᐱᔪᓐᓇᑎᑦᓯᓗᓂ ᐃᓄᖕᒥᑦ ᑐᒃᓯᕋᖁᓪᓗᓂᐅᑦ, ᐃᖅᑲᖅᑐᐃᔨᒧᑦ 
ᕿᓂᕈᓐᓇᐅᑎᒥᒃ ᐃᒡᓗᒋᔭᐅᔪᒥᒃ ᐃᓯᕐᓗᓂ ᐊᒻᒪᓗ ᐃᒡᓗᖓ ᕿᓂᕐᕕᐅᓗᓂ, ᑭᓯᐊᓂ 
ᐅᒃᐱᕆᔭᐅᒍᓂ ᐃᒡᓗᖁᑎᒋᔭᐅᔪᒦᑉᐸᑦ, ᓂᐅᕕᕐᕕᒥᒃ ᐅᕝᕙᓘᓐᓃᑦ ᐃᓂᒋᔭᐅᔪᒥᒃ, 

ᐱᖃᓯᐅᑎᓪᓗᓂ ᐃᒡᓗᖁᑎᒋᔭᐅᔪᑦ, ᓇᓕᐊᓂᑐᐃᓐᓇᖓᑕ ᑎᑎᖅᑲᖁᑎᒍᑦ ᐱᖁᑎᒥᒡᓘᓐᓃᑦ 
ᐊᑐᐊᖅᑕᐅᓯᒪᔪᒥᒃ ᐱᔾᔪᑎᖓᑕ ᕿᒥᕐᕈᔭᐅᔪᒥᒃ. 
 
ᓴᖅᑭᑕᐅᓯᒪᔪᑦ ᐅᕝᕙᓘᓐᓃᑦ ᑎᒍᓯᕈᓐᓇᐅᑎᒃ 

(2) ᑐᒃᓯᕋᖅᐅᑎᑎᒍᑦ ᑕᐃᑲᓂ ᐃᓚᒃᑲᓐᓂᖓᓂ (1)-ᒥᒃ, ᐃᖅᑲᖅᑐᐃᔨ 
ᑐᓂᓯᑐᐃᓐᓇᕆᐊᓕᒃ ᑎᒍᓯᑦᔪᑎᒥᒃ, ᑭᓯᐊᓂ ᐃᓄᑦᑕᖓ ᓈᒻᒪᒃᓴᖅᐸᑦ ᑐᓴᐅᒪᔾᔪᑎᓂᒃ 
ᑕᐃᑲᓂ ᐸᑎᒻᒥᒃᓯᓂᕐᒧᑦ ᐃᔾᔪᔪᒥᒃ ᐅᕝᕙᓘᓐᓃᑦ ᓱᓕᓂᐊᓂᕋᕈᑎᒥᒃ ᐱᓕᕆᔪᓐᓇᐅᑎᒥᒃ 
ᐱᔾᔪᑎᖏᓐᓂᒃ ᓇᓗᓇᐃᖅᓯᒪᔭᖓᑕ ᑐᒃᓯᕋᐅᑎᐅᑉ. 
 
ᐱᔪᓐᓇᐅᑎᐅᔪᐃᑦ 

(3) ᑎᒍᓯᖁᔨᑐᐃᓐᓇᕆᐊᓕᒃ ᐸᓖᓯᒥᒃ ᐃᓄᖕᒥᓘᓐᓃᑦ ᐊᑎᖃᖅᑐᒥᒃ 
ᑎᒍᓯᒍᓐᓇᐅᑎᒥᒃ, ᐊᑐᓕᖁᔭᕐᒥᒃ ᐊᒻᒪᓗ ᑭᓇᐅᓂᖓ ᓇᓗᓇᐃᖅᑕᐅᑎᓪᓗᒍ, 

(a) ᐃᓯᒃᓗᓂ ᐊᒻᒪᓗ ᕿᓂᖅᑕᐅᓗᑎᒃ ᓇᒥᑐᐃᓐᓇᖅ 
ᓇᓗᓇᐃᖅᓯᔭᖓᓂᒃ ᑎᒍᓯᒍᓐᓇᐅᑎᒥᒃ, ᐱᖃᓯᐅᑎᓪᓗᓂ 
ᐃᒡᓗᖁᑎᕆᔭᖓᑕ; 

(b) ᐱᖁᑎᒥᒃ ᐊᖅᓵᖅᓯᓂᖅ ᐅᕝᕙᓘᓐᓃᑦ ᐃᓱᒪᓕᐊᖑᓯᒪᔪᑦ 
ᐋᖅᑭᒃᑕᐅᕙᓪᓕᐊᔪᑦ ᓇᓪᓕᐊᒍᑐᐃᓐᓇᖏᑦ ᑎᑎᖅᑲᖁᑎᒍ 
ᐱᔪᒪᕝᕕᒋᔭᐅᓂᖅ ᐅᕝᕙᓘᓐᓃᑦ ᐱᖁᑎᒥᒃ ᑖᒃᑯᐊ ᒪᓕᓪᓗᒋᑦ 
ᐱᑦᔪᑕᐅᔪᑦ ᕿᒥᕐᕈᓂᐅᔪᒧᑦ; 

(c) ᐃᓄᖕᒥᑦ ᐊᐱᖅᓱᕐᓗᓂ ᓇᓪᓕᐊᒍᑐᐃᓐᓇᖓᓂ ᐱᔾᔪᑎᐅᔪᒥᒃ 
ᑐᕌᖓᔪᒥᒃ ᕿᓂᖅᑕᐅᓂᖓᓄᑦ; 

(d) ᓇᓪᓕᐊᒍᑐᐃᓐᓇᖓᓂ ᐱᓕᕆᐊᖃᕐᓂᖅ ᓇᓗᓇᐃᖅᓯᒪᔭᖓᓂᒃ 
ᑎᒍᓯᒍᓐᓇᐅᑎᒻᒥᑦ. 

 
ᖃᓄᐃᓕᖓᓂᖏᑦ ᑖᒃᑯᐊ ᕿᓂᕈᓐᓇᐅᑏᑦ 

(4) ᕿᓂᕈᓐᓇᐅᑏᑦ ᐃᓗᓕᖃᕋᔭᖅᑐᖅ ᖃᓄᐃᓕᖓᖁᔭᐅᔪᓂᒃ ᐃᖅᑲᖅᑐᐃᔨᐅᑉ 
ᐅᖃᐅᔾᔨᕈᓐᓇᖅᑕᖏᓐᓄᑦ ᓇᓪᓕᐊᖕᓂᑐᐃᓐᓇᖓᓂ ᓇᓗᓇᐃᖅᓯᓯᒪᔪᒥ ᕿᓂᕈᓐᓇᐅᑎᒥᒃ 
ᐊᖏᕈᑕᐅᓯᒪᔪᒥᑦ ᕿᓂᕈᓐᓇᐅᑏᑦ ᐱᔾᔪᑎᖏᓐᓄᑦ. 
 
ᖃᖓᒃᑯᑦ ᐊᑐᓕᖅᑎᑕᐅᓂᖏᑦ 

(5) ᓇᓪᓕᐊᒍᑐᐃᓐᓇᖓᓄᑦ ᕿᓂᕈᓐᓇᕐᓂᖅ ᐃᓯᕈᓐᓇᐅᑎᑕᖃᖅᑎᓪᓗᒍ 
ᐋᖅᑭᓱᖅᑕᐅᓯᒪᔪᒥ ᖃᖓᑐᐃᓐᓇᓕᒫᒃ ᓇᓗᓇᐃᖅᓯᔭᖓᓂᒃ ᕿᓂᕈᓐᓇᓂᕐᒧᑦ. 
 
ᐃᓱᓕᒃᕕᖓᑦ ᑎᒍᓯᕈᓐᓇᐅᑎᐅᑉ 

(6) ᕿᓂᕈᓐᓇᐅᑏᑦ ᐃᓱᓕᕝᕕᖃᕋᔭᖅᐳᒃ ᐅᓪᓗᖓᑕ ᐃᓱᓕᑎᓪᓗᒍ 
ᓇᓗᓇᐃᖅᓯᔭᖓᓂᒃ ᑎᒍᓯᒍᓐᓇᐅᑎᖓᑕ, ᓲᕐᓗ ᐅᓪᓗᓂᒃ 15-ᓂᒃ ᖄᖏᐅᑎᙱᓪᓗᒍ 
ᑭᖑᓂᐊᒍ ᕿᓂᕈᓐᓇᐅᑎ ᑐᓂᔭᐅᓚᐅᖅᑎᓪᓗᒍ, ᑭᓯᐊᓂ ᐃᖅᑲᖅᑐᐃᔨ 
ᐅᖓᕙᕆᐊᖅᓯᑐᐃᓐᓇᕆᐊᓕᒃ ᐅᓪᓗᖓᑕ ᐃᓱᓕᕝᕕᓴᖓᓂᒃ ᑖᓐᓇ ᖄᑲᓐᓂᐊᒍ 
ᐅᖓᑖᓄᙱᑐᒧᑦ 15-ᓂᒃ ᐅᓪᓗᓐᓂᑦ, ᑐᒃᓯᕋᐅᑎᑦᑯᑦ ᑐᓴᐅᒪᔾᔪᑎᖃᙱᑲᓗᐊᖅᐸᑦ ᐃᓅᑉ 
ᐊᑎᖃᕐᓂᖓᓄᑦ ᕿᓂᕈᓐᓇᐅᑎᒥᒃ. 

ᐊᑐᖅᑕᐅᔪᑦ ᐊᐅᓚᑦᓯᒍᓐᓇᓂᕐᒧᑦ 
(7) ᐃᓄᒃ ᐱᔪᓐᓇᕐᓂᖃᖅᑐᖅ ᐊᑐᓕᖅᑎᓯᓪᓗᓂ ᑎᒍᓯᒍᓐᓇᓂᕐᒧᑦ ᓲᕐᓗ ᐸᓖᓯᕐᒧᑦ 

ᐃᑲᔪᖅᑕᐅᒍᒪᓪᓗᓂ ᕿᓂᕈᓐᓇᓂᕐᒧᑦ ᐊᒻᒪᓗ ᐸᓖᓯ ᐊᑐᕈᓐᓇᓗᓂ ᐱᕕᓕᒫᖓᑎᒍ 
ᑕᐃᒪᒋᐊᖃᑉᐸᑦ ᐊᑐᓕᖅᑎᓯᓪᓗᓂ ᕿᓂᕈᓐᓇᐅᑎᒥᒃ. 
 
ᐊᑐᕆᐊᖃᕐᓂᖅ ᓴᖅᑭᑦᑎᔾᔪᑕᐅᓂᐊᖅᑐᓂᒃ ᐊᒻᒪᓗ ᐃᑲᔫᑎᐅᔪᓂᒃ 

(8) ᑐᑦᓯᕋᖅᑕᐅᑎᓪᓗᒍ ᐸᓖᓯᒃᑯᑎᒍ ᐅᕝᕙᓘᓐᓃᑦ ᐃᓄᒻᒧᑦ ᐱᔪᓐᓇᕐᓂᖃᖅᑐᒧᑦ 
ᐊᑐᓕᕐᓗᓂ ᑎᒍᓯᒍᓐᓇᐅᑎᒥᒃ ᕿᓂᕈᓐᓇᐅᑎᒧᑦ ᑖᓐᓇ ᐃᓄᒃ ᐋᖅᑭᒃᓱᐃᓗᓂᒃ 
ᑎᑎᖅᑲᓕᒫᓂᑦ ᐅᕝᕙᓘᓐᓃᑦ ᐱᖁᑎᓂᒃ ᓇᓗᓇᐃᖅᑕᐅᓯᒪᔪᑦ ᕿᓂᕈᓐᓇᐅᑎᒥᒃ ᐊᒻᒪᓗ 
ᐊᑐᐃᓐᓇᐅᑎᑦᓯᓗᑎᑦ ᓇᓪᓕᐊᑐᐃᓐᓇᖓᑕ ᐃᑲᔫᑎᓄᑦ ᐃᒻᒫᖃ ᓈᒻᒪᓂᕆᔭᖓᑕ, 
ᐱᖃᓯᐅᑎᓪᓗᓂ ᐃᑲᔪᖅᑕᐅᓂᒃᑯᑦ ᐊᑐᕐᓗᑎᒃ ᓇᓪᓕᐊᑐᐃᓐᓇᖓᓂ ᑎᑎᕋᖅᓯᒪᔪᑦ 
ᖃᐅᔨᓴᖅᑕᐅᓂᑯᓐᓂᑦ ᑐᖅᑯᑕᐅᓯᒪᔪᓂ, ᓴᓇᔭᐅᕙᓪᓕᐊᔪᓂᒃ ᐅᕝᕙᓘᓐᓃᑦ 
ᐋᖅᑭᒃᑕᐅᔪᓐᓇᖅᑐᓂᒃ ᐅᕝᕙᓘᓐᓃᑦ ᐊᑐᖅᑕᐅᔪᓐᓇᖅᑐᓂᒃ, ᑎᑎᖅᑲᓕᐅᕋᓱᒡᓗᑎᒃ 
ᐅᖃᓕᒫᖅᑕᐅᔪᓐᓇᖅᑐᓂᒃ. 
 
ᐅᑎᖅᑎᑦᓯᓂᖅ ᐱᖁᑎᓂᒃ ᐲᖅᑕᐅᓚᐅᖅᑐᓂᑦ 

(9) ᐃᓄᒃ ᐊᑐᓕᖅᑎᓯᓪᓗᓂ ᕿᓂᕈᓐᓇᐅᒥᒃ ᐲᖅᓯᔪᖅ ᓇᓪᓕᐊᒍᑐᐃᓐᓇᖓᓂ 
ᑎᑎᖅᑲᖁᑎᒍᑦ ᐅᕝᕙᓘᓐᓃᑦ ᓱᓇᑐᐃᓐᓇᒥᓪᓘᓃᑦ ᐃᓂᖓᓂᒃ ᐃᒪᓐᓇᐃᓕᐅᕋᔭᖅᑐᖅ 

(a) ᐊᑐᐃᓐᓇᐅᓕᖅᑎᑕᐅᓗᓂ ᐃᓄᖕᒧᑦ ᐊᖅᓵᑕᐅᔪᕕᓂᕐᒧᒃ, 
ᑐᑦᓯᕋᕐᓂᑯᑦ, ᐱᔪᓇᖅᓯᑎᓪᓗᒍ ᐊᒻᒪᓗ ᐊᔪᕈᓐᓃᖅᑎᓪᓗᒋᑦ ᑕᒪᒃᑮᓄᑦ 
ᐃᓄᖕᓄᑦ ᐊᒻᒪᓗ ᐃᓄᖕᒧᑦ ᐱᔪᓐᓇᕐᓂᖃᖅᑐᒥᒃ ᐅᑐᕐᓗᓂ 
ᕿᓂᕈᓐᓇᐅᒥᒃ; ᐊᒻᒪᓗ 

(b) ᐃᓄᖓᓄᑦ ᐅᑎᖅᑎᑕᐅᓗᓂ ᑕᐃᓐᓇ ᐊᖅᓴᖅᑕᐅᔪᕕᓂᕐᒧᑦ 
ᐊᔪᓐᓇᕈᓂᑐᐊᖅᐸᑦ. 

 
ᐊᒡᕕᐊᕈᑎᖃᕐᓂᖓᓄᑦ ᐊᔪᓕᖅᑎᑕᐅᔪᑦ 

(10) ᑭᓇᑐᐃᓐᓇᖅ ᐊᒡᕕᐊᕈᑎᖃᕆᐊᖃᙱᑦᑐᖅ ᐅᕝᕙᓘᓐᓃᑦ ᐃᓄᖕᒥᑦ 
ᑭᖑᕙᖅᑎᑦᑎᓗᓂ ᕿᓂᕈᓐᓇᐅᑎᒥᒃ ᑐᓂᓯᔭᐅᓂᐊᖅᑐᓂᒃ ᐃᓚᖓᑎᒍ.  
S.Nu. 2013,c.16,s.5. 
 
ᐱᔪᓐᓇᐅᑎᓕᑦ ᑲᔪᓯᖁᓪᓗᒋᑦ ᑎᓕᓯᔾᔪᑏᑦ 
41.3 (1) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᑎᓕᓯᔾᔪᑎᓕᐅᒍᓐᓇᖅᑐᖅ ᐅᕝᕙᓘᓐᓃᑦ ᖃᓄᐃᓕᐅᖁᔨᓗᓂ ᕿᒥᕐᕈᔭᐅᔪᒥ ᐃᓄᖓᑕ 
ᐃᓱᒪᒋᔭᒥᒍᑦ ᑲᔪᓯᓂᖃᕐᓗᑎᒃ ᑎᓕᓯᔾᔪᑎᓂᒃ ᐊᒻᒪᓗ ᐱᓂᕐᓗᖁᓇᒍ ᑖᒃᓱᒧᖓ 
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ ᐊᑐᕋᓱᐊᖅᑕᖓᑎᒍ. 
 
ᒪᓕᒋᐊᓕᖕᒥᓂᒃ ᒪᓕᙱᓂᖅ 

(2) ᑭᒡᓕᖃᖅᑎᖏᓪᓗᒍ ᐊᓯᐊᒍᑦ ᐱᔪᓐᓇᖅᓂᖓ ᐊᑐᓕᐅᖁᔭᒥᒃ 
ᒪᓕᒃᑕᐅᒋᐊᖃᖅᐸᒃᑐᓄᑦ, ᑭᓯᐊᓂ ᑖᓐᓇ ᐃᓄᒃ ᑭᐅᓐᓂᙱᑉᐸᑦ ᖃᐃᖁᔨᔾᔪᑎᒥᒃ, 
ᑎᓕᓯᔾᔪᑎᒥᒃ, ᓇᒧᙵᐅᓂᕆᔭᖓᑦ ᐅᕝᕙᓘᓐᓃᑦ ᒪᓕᒐᖓᑦ ᑖᒃᓱᒪ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ ᐅᕝᕙᓘᓐᓃᑦ ᕿᓂᕈᑎᓂᒃ ᑐᓂᔭᐅᓯᒪᔪᓂᒃ 

ᐃᓚᖓᑎᒍ ᐱᖁᔭᐅᑉ, ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᐱᔪᓐᓇᑐᖅ, ᑐᓂᓯᒌᓚᐅᖅᑎᓪᓗᒍ ᐃᓄᖕᒧᑦ ᑐᓴᐅᒪᑎᑦᑎᔭᕇᖅᑎᓪᓗᒍ, 

(a) ᕿᒥᕐᕈᐃᓐᓇᕐᓗᓂᐅᒃ ᐊᒻᒪᓗ ᖃᐅᔨᕙᓪᓕᐊᑎᓪᓗᓂ ᐅᕝᕙᓘᓐᓃᑦ 
ᐃᓱᒪᒃᓴᖅᓯᐅᕈᑎᒋᓗᓂᐅᒃ ᖃᓄᐃᑦᑑᓂᖏᑦ ᑐᓴᒪᐅᔾᔪᑏᑦ ᓯᕗᓂᖓᑕ 
ᑖᒃᓱᒪ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ, 
ᐱᔪᓐᓇᖅᑎᓪᓗᒍ ᐱᔪᓐᓇᖏᑎᓪᓗᒍᓘᓐᓃᑦ ᑐᓂᓯᓂᕐᒧᑦ ᑕᐃᑦᓱᒧᖓ 
ᐃᓄᖕᒧᑦ; ᐅᕝᕙᓘᓐᓃᑦ 

(b) ᓇᓪᓕᐊᒍᑐᐃᓐᓇᖓᑕ ᑎᓕᓯᔾᔪᑎᓂᒃ ᓴᓇᓗᓂ ᐱᔾᔪᑎᒋᓗᒍ 
ᐊᑐᓕᕆᐊᖃᖅᑐᓄᑦ, ᐅᕝᕙᓘᓐᓃᑦ ᐊᑐᓕᖁᔨᓐᓂᕐᒧᑦ, ᑖᒃᓱᒪ  
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ 
ᑎᓕᓯᔾᔪᑎᖏᓐᓂᑦ, ᑐᑭᒧᐊᕈᑎᐅᔪᓄᑦ ᐅᕝᕙᓘᓐᓃᑦ ᒪᓕᒐᖏᑦ. 

 
ᐊᑐᓕᖅᑎᑦᑎᔾᔪᑏᑦ ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎ, ᑎᓕᓯᔾᔪᑏᑦ, ᑎᓕᓯᔾᔪᑕᐅᔪᑦ 
ᐅᕝᕙᓘᓐᓃᑦ ᒪᓕᒋᐊᓕᖕᓂᒃ 

(3) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᑐᒃᓯᕋᕈᓐᓇᖅᑐᖅ 
ᐸᓖᓯᒧᒃ ᐊᑐᓕᖅᑎᓯᓪᓗᑎᒃ ᓇᓪᓕᐊᒍᑐᐃᓐᓇᖓᑕ ᐃᖅᑲᖅᑐᐃᕐᕕᖕᒧᑦ ᖃᐃᖁᔨᔾᔪᑎᓂᒃ, 
ᑎᓕᓯᔾᔪᑎᓂᒃ, ᑐᑭᒧᐊᕈᐅᔪᓂᒃ ᐅᕝᕙᓘᓐᓃᑦ ᒪᓕᒐᖏᑎᒍ ᑖᒃᓱᒪ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ ᐊᒻᒪᓗ ᑖᒃᑯᐊ ᐸᓖᓰᑦ 
ᐱᓕᕆᐊᖃᕆᐊᖃᕋᔭᕐᓂᖏᓐᓄᑦ ᐊᒻᒪᓗ ᐊᑐᕐᓗᑎᒃ ᐱᖁᔭᐅᔪᓂᒃ ᐱᔾᔪᑎᐅᔪᓂᒃ.  
S.Nu. 2013,c.16,s.5. 
 
ᐱᑕᖃᖅᐸᒌᖅᑐᑦ ᐱᔪᓐᓇᐅᑎᒥᒃ ᒪᓕᒐᓕᐅᕐᕕᖕᒥ 
41.4 ᐱᑕᖃᙱᑦᑐᖅ ᑕᕝᕙᓂ ᐱᖁᔭᕐᒥᒃ ᐊᒃᑑᑎᒐᔭᖅᑐᒥᒃ ᕿᒪᐃᕕᐅᓯᒪᔪᒥᒃ 
ᐱᔪᓐᓇᕐᓂᕆᔭᖓᓂᒃ ᒪᓕᒐᓕᐅᕐᕕᖕᒥᒃ ᒪᓕᓪᓗᒋᑦ ᐱᔪᓐᓇᐅᑎᖏᑦ, 
ᐱᔪᓐᓇᓂᖃᕈᑕᐅᔪᓐᓇᖅᑐᓂᒃ ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕈᑎᒃᓴᓂᒃ.  
S.Nu. 2013,c.16,s.5. 
 
ᐸᓖᓯᒃᑯᑦ ᖃᐅᔨᓴᖅᑎᓪᓗᒋᑦ ᐅᕝᕙᓘᓐᓃᑦ ᐸᓯᔭᒃᓴᐅᑎᑦᓯᑎᓪᓗᒋᑦ 
42. (1) ᑭᓯᐊᓂ ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ, 
ᐱᓕᕆᑎᓪᓗᒍ ᕿᒥᕐᕈᓂᕐᒧᑦ, ᖃᐅᔨᓐᓂᕈᓂ ᑖᑦᓱᒥᖓ ᒪᓕᑎᓪᓗᒍ ᐱᑦᔪᑕᐅᒍᑎᖓᓂᒃ 
ᕿᒥᕐᕈᓂᐅᑉ ᐸᓖᓯᒃᑯᓐᓄᑦ ᖃᐅᔨᓴᕈᑕᐅᓂᖓᓂᒃ ᐅᕝᕙᓘᓐᓃᑦ ᐸᓯᔭᐅᔾᔪᑕᐅᓂᖓᓂᒃ, 
ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐱᔪᒪᓐᓂᕈᓂ 
ᓄᖅᑲᖓᑲᐃᓐᓇᕈᓐᓇᖅᐳᖅ ᕿᒥᕐᕈᔾᔪᑎᒋᔭᒥᓂᒃ ᑭᓯᐊᓂ ᐸᓖᓯᒃᑯᑦ ᖃᐅᔨᓴᖅᓯᒪᓕᖅᐸᑕ 
ᐅᕝᕙᓘᓐᓃᑦ ᐸᓯᔭᐅᔾᔪᑕᐅᓯᒪᔪᓐᓃᖅᐸᑦ ᐱᒋᐊᒃᑲᓐᓂᕋᔭᕐᓗᓂᐅ, ᐊᒻᒪᓗ ᑕᒪᓐᓇ 
ᓄᖅᑲᖓᑲᐃᓐᓇᕈᑎᒋᔭᖓ ᐅᓂᒃᑲᐅᓯᕆᓂᐊᕐᓗᓂᐅᒃ ᐅᖃᖅᑎᒧᑦ, ᐅᕝᕙᓘᓐᓃᑦ 
ᕿᒥᕐᕈᔾᔪᑕᐅᒍᓂ ᒪᓕᒡᓗᒍ ᐃᓚᖓ 38-ᒥᒃ, ᐅᓂᒃᑲᐅᓯᕆᓗᓂᐅᒃ ᒐᕙᒪᒃᑯᑦ 
ᓯᕗᓕᖅᑎᖓᓄᑦ. 
 
ᒪᓕᒐᓕᐅᖅᑎ ᐸᓯᔭᒃᓴᐅᑎᓪᓗᒍ ᐱᓂᕐᓗᓂᕐᒧᑦ 

(2) ᑕᐃᑲᓂ ᒪᓕᒐᓕᐅᖅᑎ ᐸᓯᔭᐅᒍᓂ ᐱᓂᕐᓗᓂᕐᒧᑦ ᒪᓕᓪᓗᒍ ᑕᐃᔭᐅᓯᒪᔪᒥᒃ 
ᐃᓚᖓᑎᒍ 11-ᒥᒃ ᑕᕝᕙᓂ ᒪᓕᒐᓕᐅᕐᕕᖕᒥᒃ ᐊᒻᒪᓗ ᐊᐅᓚᑦᑎᔩᑦ ᑲᑎᒪᔨᖏᓐᓄᑦ 

ᐱᖁᔭᕐᒥᑦ ᐱᔾᔪᑕᐅᓯᒪᒃᐸᑦ ᑖᓐᓇ ᒪᓕᓪᓗᒍ ᖃᓄᐃᓕᐅᕈᑕᐅᔪᓂᒃ ᐱᖁᔭᖅᑎᒍ 
ᐊᑐᖁᔭᐅᒃᐸᑦ, ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐱᔪᒪᒃᐸᑦ, 
ᐃᓄᖓᑕ ᐃᓱᒪᒥᓂᒃ ᐱᐅᓱᕆᔭᒥᓂᑦ ᐊᑐᖅᐸᓪᓗᑎᒃ, ᓄᖅᑲᖅᑎᑦᑎᓂᐊᖅᐳᖅ 
ᐃᖅᑲᖅᑐᐃᕕᒃᑰᕈᑕᐅᒋᐊᖃᖅᑐᓕᒫᓂᒃ ᒪᓕᓪᓗᒍ ᑖᓐᓇ ᐱᖁᔭᖅ.  
S.Nu. 2002,c.5,s.73(b). 
 
ᓇᓗᓇᐃᖅᑕᐅᓯᒪᓂᖏᑦ ᓈᒻᒪᑐᒥᒃ ᐱᔪᓐᓇᓂᖃᖅᑐᓄᑦ 
43. ᑭᓯᐊᓂ ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ, ᕿᒥᕐᕈᑎᓪᓗᒍ, 
ᐱᔾᔪᑎᑕᖃᓪᓚᕆᒐᓱᒋᒃᐸᒍ ᐅᒃᐱᕆᔭᐅᒋᐊᖃᕐᓂᖏᓐᓂᒃ ᓱᕋᐃᔪᖃᕐᓂᖓᓂᒃ ᐊᓯᖏᓐᓂᒃ 
ᐱᖁᔭᐅᑉ, ᐱᖃᓯᐅᑎᓪᓗᑎᑦ ᐱᓂᕐᓗᓂᕐᒧᑦ ᐱᖁᔭᖓᓂ ᐅᕝᕙᓘᓐᓃᑦ ᐊᓯᒃᑲᓐᓂᖏᑦ 
ᒐᕙᒪᑐᖃᒃᑯᑦ ᐱᖁᔭᖓᓂᒃ, ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᑕᕝᕙᓴᐃᓐᓇᖅ ᓇᓗᓇᐃᖅᓯᓗᓂ ᐱᓕᕆᐊᖑᔪᓂᒃ ᑖᒃᑯᓄᖓ ᐊᐅᓚᑦᑎᔨᒋᔭᐅᔪᓄᑦ ᐊᒻᒪᓗ 
ᐱᔪᒪᒍᓂ ᓄᖅᑲᖓᑲᐃᓐᓇᕈᓐᓇᖅᐳᖅ ᕿᒥᕐᕈᔭᒥᓂᒃ ᑭᓯᐊᓂ ᐸᓖᓯᒃᑯᑦ 
ᖃᐅᔨᓴᐃᕌᓂᒃᓯᒪᓕᖅᐸᑕ ᐊᒻᒪᓗ ᐸᓯᔭᒃᓴᐅᔪᓐᓃᖅᑎᑦᑎᒃᐸᑕ ᐱᒋᐊᒃᑲᓐᓂᕋᔭᖅᓗᑎᒃ, 
ᐊᒻᒪᓗ ᓄᖅᑲᖓᑲᐃᓐᓇᕈᑎᒋᔭᒥᓂᒃ ᐅᓂᒃᑲᐅᓯᕆᓂᐊᕐᓗᓂᐅᒃ ᐅᖃᖅᑎᒧᑦ, ᐅᕝᕙᓘᓐᓃᑦ 
ᕿᒥᕐᕈᔾᔪᑕᐅᒍᓂ ᒪᓕᓪᓗᒍ ᐃᓚᖓ 38-ᒥᒃ, ᐅᓂᒃᑲᐅᓯᕆᓗᓂᐅᒃ ᒐᕙᒪᒃᑯᑦ 
ᓯᕗᓕᖅᑎᖓᓄᑦ. 
 
ᐅᓂᒃᑳᓕᐊᖑᔪᑦ, ᑐᒃᓯᕋᐅᑏᑦ ᑭᓇᑐᐃᓐᓇᓄᑦ ᐅᕝᕙᓘᓐᓃᑦ ᑲᑎᒪᔪᓄᑦ 
44. (1) ᑭᓯᐊᓂ ᑐᑦᓯᕋᐅᑎᒃ ᕿᒥᕐᕈᖁᔨᓂᕐᒧᑦ ᒪᓕᓪᓗᒍ ᐃᓚᖓ 36-ᒥᒃ 
ᐅᕝᕙᓘᓐᓂᑦ 37-ᒥᒃ ᐅᕝᕙᓘᓐᓃᑦ ᕿᒥᕐᕈᔭᐅᓯᒪᓕᖅᐸᑦ ᑖᒃᓱᒪ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ ᓇᖕᒥᓂᖅ ᐱᓕᕆᐊᕆᒃᐸᒍ, ᑖᓐᓇ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓ ᐅᓂᒃᑳᓕᐅᕐᓂᐊᖅᐳᖅ ᐅᖃᖅᑎᒧᑦ. 
 
ᐅᓂᒃᑳᓕᐅᖅᑐᖅ ᒪᓕᒐᓕᐅᖅᑎ ᐊᒻᒪᓗ ᑲᑎᒪᔪᓄᑦ 

(2) ᐅᖃᖅᑎ ᑐᓂᓯᓂᐊᖅᐳᖅ ᐊᔾᔨᖓᓂᒃ ᐅᓂᒃᑳᓕᐊᖑᔪᒥᒃ ᒪᓕᒐᓕᐅᖅᑎᓄᑦ 
ᐱᓕᕆᓂᐅᔪᒧᑦ ᐃᓱᒫᓗᑎᐅᔪᓂᑦ ᐊᒻᒪᓗ, ᑖᒃᑯᐊ ᒪᓕᒐᓕᐅᖅᑏᑦ ᑲᑎᒪᓂᖃᖅᐸᑕ, 
ᐱᔾᔪᑕᐅᓕᕿᓪᓗᓂ ᐅᓂᒃᑳᓕᐊᓂᒃ ᓴᖅᑭᑕᐅᑎᑦᑎᓂᕐᒧᑦ ᓯᕗᓂᐊᒍ ᒪᓕᒐᓕᐅᖅᑎᓄᑦ 
ᐱᔪᓐᓇᐃᓯᑉᐸᑦ ᐅᕝᕙᓘᓐᓃᑦ, ᑭᓯᐊᓂ ᒪᓕᒐᓕᐅᖅᕕᖕᒥᒃ ᑲᑎᒪᓂᖃᙱᑉᐸᑕ, 
ᐱᔾᔪᑕᐅᓕᕿᓪᓗᓂ ᐅᓂᒃᑳᓕᐊᖑᔪᑦ ᒪᓕᒐᓕᐅᕐᕕᖕᒥᒃ ᓴᖅᑭᑕᐅᖁᓂᐊᖅᐸᐅ ᓯᕗᓪᓕᒥ 
ᑲᑎᒪᒃᑲᓐᓂᓕᖅᐸᑕ ᐅᓪᓗᓂ 10-ᓂᒃ ᑲᑎᒪᓂᕆᓂᐊᖅᑕᖓᑦᑕ ᐃᓚᖓᓐᓂᒃ. 
 
ᑐᓂᐅᖅᑲᖅᑕᐅᓂᖏᑦ ᑭᓯᐊᓂ ᑲᑎᒪᔪᖃᖅᑎᓐᓇᒍ 

(3) ᑭᓯᐊᓂ ᒪᓕᒐᓕᐅᕐᕕᖕᒥᒃ ᑲᑎᒪᙱᑉᐸᑕ, ᑖᓐᓇ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᑐᓂᓯᓂᐊᕆᕗᖅ ᐊᔾᔨᖏᓐᓂᒃ ᐅᓂᒃᑳᓕᐊᕆᔭᒥᓂᒃ 
ᑎᑎᕋᖅᑎᒧᑦ ᑐᓂᓯᓂᐋᓪᓗᓂ ᐅᓂᒃᑳᓕᐊᖑᓯᒪᔪᓂᑦ ᒪᓕᒐᓕᐅᖅᑎᓕᒫᓄᑦ.  
S.Nu. 2010,c.9,s.10. 

ᐅᓂᒃᑳᓕᐊᖑᔪᑦ, ᑐᒃᓯᕋᐅᑏᑦ ᓯᕗᓕᖅᑎᒥᖔᖅᑐᒥᒃ 
45. ᑭᓯᐊᓂ ᕿᒥᕐᕈᖁᔭᐅᓂᖅ ᐋᖅᑭᓱᓯᒪᑉᐸᑦ ᒪᓕᓪᓗᒍ ᐃᓚᖓ 38-ᒥᒃ, ᑖᓐᓇ 
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐅᓂᒃᑳᓕᐅᕐᓂᐊᖅᐳᖅ ᒐᕙᒪᒃᑯᑦ 
ᓯᕗᓕᖅᑎᖓᓄᑦ. 
 

ᐊᖏᕈᑕᐅᓯᒪᔪᐃᑦ 
 
ᐊᑐᓕᖅᑎᑕᐅᖁᔭᐅᔪᑦ ᑭᖑᓂᐊᒍ ᕿᒥᕐᕈᔭᐅᓚᐅᖅᑎᓪᓗᒋᑦ 
46. (1) ᑭᓯᐊᓂ, ᑭᖑᓂᐊᒍ ᕿᒥᕐᕈᔭᐅᓚᐅᖅᑎᓪᓗᒋᑦ, ᑖᓐᓇ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᓇᓂᓯᓐᓂᕈᓂ ᑖᒃᑯᓂᖓ ᒪᓕᒐᓕᐅᖅᑎᐅᖃᑕᐅᔪᑦ 
ᓱᕋᐃᓐᓂᕈᑎᒃ ᑖᒃᑯᓇᖓᑦ ᐱᖁᔭᓂᑦ, ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ 
ᑲᒥᓯᓇᖓ ᐃᒪᐃᔪᓐᓇᖅᑐᖅ, ᑖᒃᓱᒪ ᐃᓄᖓᑕ ᐅᓂᒃᑳᓕᐊᖏᓐᓂᑦ, ᐱᖁᔨᒍᓐᓇᖅᑐᖅ 
ᐊᑕᐅᓯᕐᒥᒃ ᐅᕝᕙᓘᓐᓃᑦ ᐊᒥᓱᓂᑦ ᑖᒃᑯᐊ ᒪᓕᓪᓗᒋᑦ: 

(a) ᓱᒋᐊᖅᑕᐅᔾᔪᑎᑖᖅᑎᑕᐅᙱᓪᓗᓂ; 
(b) ᑖᓐᓇ ᒪᓕᒐᓕᐅᖅᑎ ᐃᓂᖅᑎᕆᔭᐅᓗᓂ; 
(c) ᑖᓐᓇ ᒪᓕᒐᓕᐅᖅᑎ ᑕᖅᑲᐅᖓ ᖃᐅᔨᑎᑦᑎᓗᓂ ᑭᒃᑯᑐᐃᓐᓇᕐᓄᑦ 

ᐃᓄᖓᑕ ᖃᓄᐃᓕᐅᕈᑎᒥᓂᒃ; 
(d) ᑖᓐᓇ ᒪᓕᒐᓕᐅᖅᑎ ᐱᓂᕐᓗᒍᑎᕕᓂᕐᒥᓂᒃ 

ᐋᖅᑭᒋᐊᖅᑎᑦᑎᓇᓱᒡᓗᓂ ᑎᓕᐅᕈᑕᐅᔾᔪᑎᒋᒃᐸᒍ, ᐱᖃᓯᐅᑎᓪᓗᑎᑦ 
ᑭᓇᑐᐃᓐᓇᕐᒧᑦ ᐱᓂᕐᓗᒡᕕᒋᔭᒥᓂᑦ ᐊᑭᓖᓗᓂ ᐅᕝᕙᓘᓂᑦ 
ᐊᑭᓖᖁᔭᐅᓗᓂ, ᒐᕙᒪᒃᑯᓐᓄᑦ, ᐊᑭᖏᑦ 
ᑮᓇᐅᔭᖅᑖᕈᑎᐅᓂᐊᖅᑎᓪᓗᒋᑦ ᒪᓕᒐᓕᐅᖅᑎᓄᑦ ᐅᕝᕙᓘᓐᓃᑦ 
ᑭᓇᑐᐃᓐᓇᕐᒧᑦ; 

(e) ᑖᓐᓇ ᒪᓕᒐᓕᐅᖅᑎ ᐊᑭᓖᖁᔭᐅᓗᓂ ᐊᑭᓕᐅᑎᒋᔭᕆᐊᓕᖓ 
ᐅᖓᑖᓄᙱᓪᓗᒍ $10,000-ᖑᔪᓂᑦ; 

(f) ᒪᓕᒐᓕᐅᖅᑎᐅᑉ ᐱᔪᓐᓇᕐᓂᖓ ᒪᓕᒐᓕᐅᕐᕕᖕᒥᒃ 
ᑲᑎᒪᖃᑕᐅᔪᓐᓇᕐᓂᖓ ᓂᕈᐊᖅᑕᐅᔪᓐᓇᕐᓂᖓᓗ 
ᓄᖅᑲᖓᑲᐃᓐᓇᖅᑎᑕᐅᓗᓂ, ᐱᖃᓯᐅᑎᓗᒍ ᐅᕝᕙᓘᓐᓃᑦ 
ᐱᖃᓯᐅᑎᙱᓗᒋᑦ ᖄᒃᑲᓐᓂᐊᒍᑦ ᐅᕝᕙᓘᓐᓃᑦ ᐊᑭᓕᐅᑕᐅᓂᐊᖅᑐᑦ, 
ᐅᖃᖅᓯᒪᑦᓯᐊᕐᓗᑎᑦ ᖃᓄᑎᒋ ᐅᕝᕙᓘᓐᓃᑦ ᑭᓯᐊᓂ 
ᓇᓗᓇᐃᖅᓯᓗᑎᒃ ᖃᓄᐃᓕᖓᓂᖏᓐᓂᒃ ᐊᑐᕈᑎᖃᖅᑎᑦᑎᓂᕐᒧᑦ; 

(g) ᑖᓐᓇ ᒪᓕᒐᓕᐅᖅᑎᐅᑉ ᑲᑎᒪᕝᕕᖕᒥ ᐃᒃᓯᕙᐅᑕᖓ 
ᐃᓄᖃᕈᓐᓃᖅᑎᑕᐅᓗᓂ; ᐅᕝᕙᓘᓐᓃᑦ 

(h) ᓇᓪᓕᐊᒍᑐᐃᓐᓇᖓᓂ ᐊᓯᖏᓐᓂᑦ ᓱᒋᐊᖅᑕᐅᓂᖓᑕ ᑖᑦᓱᒧᖓ 
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᐃᓱᒪᖅᓴᓯᐅᕈᑎᒥᓂᒃ ᓈᒻᒪᓴᖅᑐᖅ. 

 
ᐊᑭᖏᑦ 

(2) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐃᒪᐃᕈᓐᓇᕐᒥᔪᖅ, 
ᑖᒃᓱᒪ ᐃᓄᖓᑕ ᐅᓂᒃᑳᓕᐊᖏᓐᓂᑦ, ᐱᖁᔨᒍᓐᓇᖅᑐᖅ ᑖᒃᑯᐊ ᐊᑭᖏᓐᓂᒃ, 

ᖃᑦᓯᐅᓂᖏᓐᓂᑦ ᐋᖅᑭᒃᓯᓇᓱᖕᓂᐊᖅᐳᑦ ᑖᒃᓱᒪᐅ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ 
ᑲᒥᓯᓇᖓᑕ, ᐊᑭᓕᖅᑕᐅᓗᓂᒃ ᓇᓪᓕᐊᑕ ᐅᕝᕙᓘᓐᓃᑦ, ᓇᓕᐊᒍᑐᐃᓐᓇᖅ ᒪᓕᓪᓗᒋᑦ: 

(a) ᐃᓚᒋᔭᐅᔪᖅ; 
(b) ᐃᓄᒃ ᑐᑦᓯᕋᖅᑐᕕᓂᖅ ᐱᖁᔨᔪᒫᕈᑎᒃᑯᑦ ᕿᒥᕐᕈᔭᐅᖁᓪᓗᓂᒋᑦ; 
(c) ᒐᕙᒪᒃᑯᓐᓄᑦ. 

S.Nu. 2010,c.9,s.10; S.Nu. 2011,c.16,s.1(2). 
 
ᐊᖏᕈᑕᐅᓯᒪᑎᓐᓇᒋᑦ ᐊᑐᓕᖅᑎᑕᐅᓂᐊᙱᓚᑦ 
47. (1) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᐊᑐᓕᖅᑎᑕᐅᖁᔭᖏᓐᓂᒃ ᓱᒋᐊᖅᑕᐅᔾᔪᑎᑖᖅᑎᑕᐅᙱᓪᓗᓂ ᑭᓯᐊᓂ ᑖᑦᓱᒧᖓ 
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ ᖃᐅᔨᒍᓂᒃ ᓱᕈᐃᔪᖃᕐᓂᖏᒃᑯᓂᒃ 
ᐱᖁᔭᕐᒥᒃ ᐅᕝᕙᓘᓐᓃᑦ ᓱᕋᐃᔪᖃᕐᓂᕈᓂᑦ ᐱᖁᔭᕐᒥᒃ ᑭᓯᐊᓂ 

(a) ᒪᓕᒐᓕᐅᖅᑎ ᐃᓘᓐᓇᖏᓐᓂᑦ ᐱᔾᔪᑎᖃᑦᑎᐊᕐᓗᓂ ᑲᒪᔾᔪᑕᐅᔪᓂᒃ 
ᑖᒃᑯᓄᖓ ᓱᕋᐃᑦᑕᐃᓕᒪᓂᕐᒧᑦ; 

(b) ᓱᕋᐃᓂᕆᔭᖓ ᓱᖁᑕᐅᙱᓂᕈᓂ, ᐱᔮᕆᙱᓪᓗᓂ ᓱᕋᐃᓐᓂᕈᓂ 
ᐅᕝᕙᓘᓐᓃᑦ ᑕᒻᒪᕐᓗᓂ ᐱᓇᓱᑦᑎᐊᕋᓗᐊᖅᑎᓗᒍ; ᐅᕝᕙᓘᓐᓃᑦ 

(c) ᒪᓕᒐᓕᐅᖅᑎ ᐱᓕᕆᐊᖃᓕᑐᓂ ᐊᖏᕈᑎᖃᖅᓯᒪᓪᓗᓂᑦ ᑖᒃᓱᒧᖓ 
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓐᓄᑦ 
ᐅᖃᐅᔾᔨᒍᑎᒋᔭᖏᓐᓄᑦ ᐊᒻᒪᓗ ᐃᒪᐃᓗᓂ, ᓯᕗᓂᐊᒍ 
ᐅᖃᐅᔾᑯᔪᑕᐅᔪᕕᓂᐆᓪᓗᓂ, ᓴᖅᑭᒃᑎᓐᓂᕈᓂ ᑕᒪᐃᒃᑮᓂᑦ 
ᐱᒻᒪᕆᐅᔪᓂᒃ ᖃᐅᔨᒪᔭᐅᔪᓂᒃ ᒪᓕᒐᓕᐅᖅᑎᒧᑦ. 

 
ᐅᖃᐅᓰᑦ ᐱᔾᔪᑎᖏᑦ 

(2) ᑭᓯᐊᓂ ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᐊᑐᓕᖅᑎᑕᐅᖁᔭᖏᓐᓂᒃ ᑖᒃᑯᓂᖓ ᓱᒋᐊᖅᑕᐅᔾᔪᑎᑖᖅᑎᑕᐅᙱᓪᓗᓂ, ᑖᓐᓇ 
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐅᖃᕈᓐᓇᖅᑐᖅ, ᑖᒃᓱᒪ ᐃᓄᖓᑕ 
ᐅᓂᒃᑳᓕᐊᖏᓐᓂᑦ, ᖃᐅᔨᔭᐅᑦᔪᑎᖏᑦ ᐊᑐᓕᖅᑎᑕᐅᖁᔭᖏᓐᓂᒃ ᖃᐅᔨᔭᒥᓂᑦ.  
S.Nu. 2010,c.9,s.10. 
 
ᐃᓱᒪᖅᓴᖅᓯᐅᕈᑕᐅᓯᒪᓂᒃᑯᑦ ᐊᒻᒪᓗ ᑭᐅᔾᔪᑏᑦ ᒪᓕᒐᓕᐅᕐᕕᖕᒥᑦ 
48. (1) ᒪᓕᒐᓕᐅᕐᕕᖕᒥᒃ ᐃᓱᒪᒃᓴᖅᓯᐅᕈᑎᖃᕐᓗᑎᑦ ᐅᓂᒃᑳᓕᐊᓂᑦ ᑐᓂᓯᓗᑎᑦ 
ᓯᕗᓂᐊᒍ ᒪᓕᒐᓕᐅᕐᕕᖕᒥᒃ ᐅᑉᓗᓂᑦ 10-ᓂᑦ ᐃᓗᐊᓂ ᑭᖑᓂᐊᒍ ᑖᒃᑯᐊ ᐅᓂᒃᑳᓕᐊᑦ 
ᑐᓂᔭᐅᑎᓪᓗᒋᑦ ᑭᖑᓂᐊᒍ ᐅᓂᒃᑳᓕᐊᕆᔭᐅᓚᐅᖅᑎᓪᓗᒍ ᒪᓕᒐᓕᐅᕐᕕᖕᒥᒃ, ᐊᒻᒪᓗ 
ᑭᐅᔾᔪᑎᖃᕐᓂᐊᕐᓗᑎᒃ ᐅᓂᒃᑳᓕᐊᖑᔪᒥᒃ ᑲᑎᒪᔾᔪᑕᐅᔪᓂᒃ ᐃᓱᓕᓚᐅᑦᑎᓐᓇᒍ ᓲᕐᓗ ᑖᓐᓇ 
ᐅᓂᒃᑳᓕᐊᒃ ᑐᓂᔭᐅᓚᖅᑎᓪᓗᒍ. 
 
ᑐᑭᓯᒋᐊᒃᑲᓐᓂᕈᒪᕈᓐᓃᕈᑎᒃ 

(2) ᒪᓕᒐᓕᐅᕐᕕᖕᒥᒃ ᖃᐅᔨᓇᓱᒃᑲᓂᓂᐋᙱᓚᑦ ᖃᓄᑐᐃᓐᓇᖅ ᐱᔾᔪᑕᐅᔪᒥᒃ. 

ᒪᓕᒐᓕᐅᕐᕕᖕᒥᑦ ᐃᒪᐃᔪᓐᓇᓂᖏᑦ 
(3) ᑕᕝᕙᓂ ᒪᓕᒐᓕᐅᕐᕕᖕᒥᒃ ᑭᐅᔾᔪᑎᖓᓂᒃ, ᒪᓕᒐᓕᐅᕐᕕᒃ ᐃᒪᐃᓂᐊᖅᐳᑦ 

ᐊᑕᐅᓯᕐᒥᒃ ᒪᓕᓪᓗᑎᒃ: 
(a) ᐊᖏᕈᑎᖃᕐᓗᑎᒃ ᑕᒪᐃᓐᓂᒃ ᑖᒃᓱᒧᖓ ᓱᓕᑦᓯᐊᕐᓂᒧᑦ 

ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓐᓄᑦ ᐊᑐᓕᖅᑎᑕᐅᖁᔭᖏᓐᓂᒃ; 
ᐅᕝᕙᓘᓂᑦ 

(b) ᐊᖏᕈᑎᖃᙱᓪᓗᑎᑦ ᑕᒪᐃᓐᓂᒃ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓐᓄᑦ ᐊᑐᓕᖅᑎᑕᐅᖁᔭᖏᓐᓂᒃ; 

 
ᑭᖑᓪᓕᖅᐹᖓᓐᓂᒃ ᐃᓱᒪᓕᐊᕆᔭᐅᔪᑦ 
49. ᒪᓕᒐᓕᐅᕐᕕᖕᒥᒃ ᐃᓱᒪᓕᐅᕈᑕᐅᓯᒪᔪᑦ ᐊᖏᕈᑎᖃᕐᓗᑎᒃ ᐅᕝᕙᓘᓐᓃᑦ 
ᐊᖏᕈᑎᖃᙱᓪᓗᑎᑦ ᑖᒃᓱᒪ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓐᓄᑦ 
ᐊᑐᓕᖅᑎᑕᐅᖁᔭᖏᓐᓂᒃ ᑭᖑᓪᓕᐹᖑᓪᓗᓂ ᐊᒻᒪᓗ ᐃᓱᒪᓕᐅᕈᑎᒋᔭᖏᑦ. 
 
ᐊᑐᓕᖅᑎᑦᑎᔾᔪᑏᑦ ᐊᑐᓕᖅᑎᑕᐅᖁᔭᖏᓐᓂᒃ ᑭᓯᐊᓂ ᐊᖏᕈᑎᖃᖅᐸᑕ 
50. (1) ᑭᓯᐊᓂ ᒪᓕᒐᓕᐅᕐᕕᖕᒥᒃ ᐊᖏᖅᑐᒥᓂᐅᑉᐸᑕ ᑖᑦᓱᒥᖓ ᓱᓕᑦᓯᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ ᐊᑐᓕᖅᑎᑕᐅᖁᔭᖏᓐᓂᒃ, ᒪᓕᒐᓕᐅᕐᕕᖕᒥᒃ 
ᐃᓱᒪᒃᓴᖅᓯᐅᓕᕐᓗᑎᑦ ᑖᒃᑯᐊ ᑎᓕᓯᔾᔪᑕᐅᓯᒪᔪᓂᒃ ᐊᑐᓕᖅᑎᑕᐅᖁᔭᖏᓐᓂᒃ ᐊᒻᒪᓗ, 
ᑕᐃᑲᓂ ᓈᒻᒪᐸᑦ, ᑖᒃᑯᓂᖓ ᐊᑐᓕᖅᑎᑕᐅᖁᔭᖏᓐᓂᒃ ᑎᑎᖅᑲᓂᒃ 
ᐃᖅᑲᖅᑐᐃᕕᖕᒧᐊᑎᓯᓗᑎᑦ ᓄᓇᕗᑦ ᐃᖅᑲᖅᑐᐃᕕᓕᕆᔨᒃᑯᖏᓐᓄᑦ ᐊᒻᒪᓗ, ᑎᑎᖅᑲᓂᒃ 
ᑐᖅᑯᑕᐅᓯᒪᔪᑦ, ᐊᑐᓕᖅᑎᑕᐅᖁᔭᐅᓂᐊᖅᐳᑦ ᑎᓕᐅᕈᑕᐅᓂᒃᑯᑦ ᐃᖅᑲᖅᑐᐃᕕᒃᑯᑎᒍᑦ. 
 
ᑮᓇᐅᔭᐃᑦ ᐲᔭᐃᕝᕕᐅᓂᖏᑦ ᑖᒃᑯᓇᖓ ᐊᑭᓕᑦᑐᐃᒋᐊᖃᖅᑕᒥᓂᒃ 

(2) ᖃᑦᓯᑐᐃᓐᓇᓂᑦ ᐊᑭᓕᒃᑐᐃᒋᐊᖃᖅᑕᒥᓂᒃ ᒪᓕᒐᓕᐅᑎᒧᒃ ᐱᔾᔪᑎᒋᓪᓗᒋᑦ 
ᐊᖏᕈᑎᖃᕐᓗᑎᒃ ᑖᑦᓱᒪ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ 
ᐊᑐᓕᖅᑎᑕᐅᖁᔭᖏᓐᓂᒃ ᑮᓇᐅᔭᓂᒃ ᐲᔭᐃᕝᕕᐅᓂᖏᑦ ᖃᑦᓯᑐᐃᓐᓇᓂᑦ 
ᐊᑭᓕᖅᑕᐅᕙᑦᑐᓂᒃ ᒪᓕᒐᓕᐅᖅᑎᓄᑦ ᐱᔪᓐᓇᐅᑎᖃᓂᖓᓄᑦ ᐱᔪᓐᓇᕐᓂᖃᖅᓗᓂᒃ 
ᒪᓕᒐᓕᐅᕐᕕᖕᒥᒃ ᐊᒻᒪᓗ ᓯᕗᓕᖅᑏᑦ ᑲᑎᒪᔨᖏᑦ ᐱᖁᔭᖓᑎᒍ.  S.Nu. 2010,c.9,s.10; 
S.Nu. 2011,c.16,s.1(3),(4). 
 
ᕿᒥᕐᕈᔭᐅᓚᐅᖅᑎᓪᓗᒋᑦ ᐃᓚᖓᑎᒍ 38-ᒥᒃ 
51. (1) ᑖᓐᓇ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᖃᐅᔨᓴᖅᑕᐅᔾᔪᑕᐅᓕᕐᓗᑎᒃ ᕿᒥᕐᕈᔭᐅᓚᐅᖅᑎᓪᓗᒋᑦ ᐃᓚᖓᓂ 38-ᒥᒃ, ᐊᒻᒪᓗ ᑖᓐᓇ 
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᖃᐅᔨᒍᓂ ᑖᑦᓱᒥᖓ ᒥᓂᔅᑕᕆᔭᐅᔪᕐᒧᑦ 
ᓱᕈᐃᔪᕕᓂᐅᑎᓪᓗᒍ ᓇᓪᓕᐊᒍᑐᐃᓐᓇᖓᓂ ᑎᑎᕋᖅᑕᐅᓯᒪᒃᑲᓐᓂᖅᑐᓂᒃ ᐱᖁᔭᐅᓯᒪᔪᓂᒃ 
ᑖᒃᓱᒪ ᓯᕗᓕᖅᑎᐅᑉ ᐋᖅᑭᒃᑕᕕᓂᖏᓐᓂᒃ ᑕᒪᒃᑯᓄᖓ ᒥᓂᔅᑕᕐᓅᖓᔪᓄᑦ, ᑖᓐᓇ 
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐱᔪᓐᓇᑐᖅ, ᐃᓄᒃᑕᖓ 
ᐅᓂᒃᑳᓕᐊᖏᓐᓂᑦ ᑖᒃᓱᒧᖓ ᓯᕗᓕᖅᑎᒧᒃ, ᐋᖅᑭᓱᐃᓗᓂᑦ ᐊᑐᓕᖅᑎᑕᐅᖁᔭᐅᔪᓂᑦ 
ᐋᖅᑭᑕᐅᒍᓐᓇᕐᓗᓂᑦ ᐃᓚᖓᑎᒍ 46-ᒥᒃ. 

ᐱᓕᕆᐊᖃᕐᓂᐊᖅᐳᖅ ᓯᕗᓕᖅᑎ 
(2) ᑖᓐᓇ ᓯᕗᓕᖅᑎ ᐱᔪᓐᓇᑐᖅ, ᑕᕝᕙᓂ ᐅᑉᓗᓂᒃ 30-ᓂᒃ ᑐᓂᔭᐅᔪᑎᒥᓂᕐᓂᑦ 

ᑖᑦᓱᒧᖓ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ ᐅᓂᒃᑳᓕᐊᓂᒃ, 
ᐱᓕᕆᐊᖃᕐᓂᐊᖅᐳᖅ ᑐᓂᔭᐅᓂᐊᖅᑐᓄᑦ ᒪᓕᒐᓕᐅᕐᕕᖕᒥᒃ ᐃᓚᖓᑎᒍ 48-ᒥᒃ. 
 
ᑐᒃᓯᕋᐅᑏᑦ ᐊᓯᖏᓐᓄᑦ ᐊᑐᖅᑕᐅᔭᕆᐊᓕᖕᓂᒃ 

(3) ᐃᓚᖓᑎᒍ 47, 49 ᐊᒻᒪᓗ 50-ᒥᒃ ᑐᕌᖓᕗᑦ ᑖᒃᓱᒧᖓ ᓯᕗᓕᖅᑎᐅᑉ 
ᐃᓱᒪᓕᐅᕈᑎᒋᓯᒪᔭᖓᑎᒍ ᑖᒃᑯᐊ ᕿᒥᕐᕈᔭᐅᓚᐅᖅᑎᓪᓗᒋᑦ ᑕᐃᑲᓂ ᐃᓚᖓᑎᒍ 38-ᒥᒃ 
ᓇᓪᓕᐊᒍᑐᐃᓐᓇᖓᓂ ᐋᖅᑭᒋᐊᖅᑎᑦᑎᓯᒪᓗᑎᒃ.  S.Nu. 2011,c.16,s.1(5). 
 
ᓄᑖᖑᔪᑦ ᕿᒥᕐᕈᓂᐅᔪᒃ 
52. ᑖᓐᓇ ᓱᓕᑦᐊᓯᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᖃᐅᔨᓴᖅᑕᐅᔾᔪᑕᐅᓕᕐᓗᑎᒃ ᕿᒥᕐᕈᔭᐅᓚᐅᖅᑎᓪᓗᒋᑦ ᐱᔾᔪᑕᐅᔪᓂᒃ ᑖᒃᑯᐊ ᓯᕗᓪᓕᕐᒥᒃ 
ᕿᒥᕐᕈᔭᐅᓚᐅᕋᓗᐊᖅᑎᓪᓗᒋᑦ ᑭᓯᐊᓂ ᓄᑖᓂᑦ ᑐᓂᓯᔭᐅᓐᓂᖅᐸᑕ, ᐃᓱᒪᒋᔭᒥᓂᒃ ᑖᒃᓱᒪ 
ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ, ᐅᖃᓕᕐᓗᓂᓗ ᑖᒃᑯᓂᖓ 
ᓄᑖᖑᔪᓂᒃ ᕿᒥᕐᕈᔭᐅᖁᓕᕐᓗᓂᒋᑦ.  S.Nu. 2010,c.9,s.10. 
 

ᑭᓱᑐᐃᓐᓇᐃᑦ ᐊᑦᔨᒌᙱᑐᑦ 
 
ᑲᙳᓇᖅᑐᑦ ᑐᓴᖅᑕᐅᕆᐊᖃᙱᑐᐃᑦ, ᐊᓯᖏᓪᓗ. 
53. ᑐᓴᖅᑕᕕᓂᕐᒥᓂᒃ ᓴᖅᑭᑎᑦᑎᒋᖃᐊᙱᓚ ᒪᓕᒐᓕᐅᖅᑎᒧᑦ ᑖᒃᓱᒧᖓ ᓱᓕᑦᑎᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ ᐃᓚᖓᑎᒍ ᐱᖁᔭᐅᑉ ᐊᒻᒪᓗ ᐅᖃᐅᑦᔭᐅᓂᒃᑯᑦ 
ᐊᑐᓕᖅᑎᑕᐅᖁᔭᐅᔪᓐᓂᓗ ᒪᓕᒐᓕᐅᖅᑎᒧᑦ ᑐᓂᔭᐅᔾᔪᑎᒥᓂᒃ ᒪᓕᒐᓕᐅᖅᑎᒧᑦ ᑖᒃᓱᒪ 
ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ ᐃᓚᖓᑎᒍ ᐱᖁᔭᐅᑉ 
ᑐᓴᖅᑎᑦᑎᔭᕆᐊᖃᙱᓚᑦ ᑭᓯᐊᓂ ᓴᖅᑭᒃᑕᐅᔪᓐᓇᕋᔭᖅᑐᐃᑦ 

(a) ᑖᒃᓱᒪᖓ ᒪᓕᒐᓕᐅᖅᑎᒥᒃ ᑭᓇᒧᑦ ᑐᓴᐅᒪᔾᔪᑎᐅᑎᓪᓗᒍ, 
ᐅᖃᐅᔾᔪᐃᒍᑎᒋᔭᖏᑦ ᐅᕝᕙᓘᓐᓃᑦ ᐊᑐᓕᖅᑎᑕᐅᖁᔭᐅᔪᓂᒃ 
ᑐᕌᖓᔪᓄᑦ ᐅᕝᕙᓘᓐᓃᑦ ᐱᖃᓯᐅᑎᓪᓗᑎᑦ ᒪᓕᒐᓕᐅᖅᑎᐅᑉ 
ᐊᖏᕈᑎᖏᓐᓂ; 

(b) ᑕᕝᕙᓂ ᐱᓂᕐᓗᖅᑐᓕᕆᓂᕐᒧᑦ ᐃᖅᑲᖅᑐᐃᕕᒃᑰᕈᑕᐅᒃᐸᑦ, 
ᒪᓕᖁᔭᐅᔪᓂᑦ ᒪᓕᒐᖅᑎᒍ; ᐅᕝᕙᓘᓐᓃᑦ; 

(c) ᐊᓯᐊᓂᖔᖅ, ᐊᖏᕈᑕᐅᓯᒪᔪᒃᑯᑦ ᐱᖁᔭᖅᑎᒍ. 
S.Nu. 2010,c.9,s.10. 

 
ᓱᕋᖅᑎᕆᓂᖅ ᑎᑎᖅᑲᓂᑦ ᑐᖅᑯᑕᐅᓯᒪᔪᓂᑦ 
54. (1) ᑖᓐᓇ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐊᒻᒪᓗ 
ᑎᑎᕋᖅᑎᒋᔭᐅᔪᖅ ᑕᒪᑮᓗᑎᑦ ᓱᕋᒃᑎᕆᓂᐊᖅᐳᑦ ᓇᓪᓕᐊᒍᑐᐃᓐᓇᖓᓂ 
ᑎᑎᕋᖅᑕᐅᓯᒪᔪᓂᒃ ᐅᓂᒃᑳᓕᐊᖑᔪᓂᒃ ᐃᓄᒃᑕᖓᑕ ᐱᖁᑎᖏᓐᓂᑦ ᑖᒃᑯᐊ 
ᐱᓕᕆᐊᖑᑎᓪᓗᒋᑦ ᒪᓕᓪᓗᒍ ᑖᓐᓇ ᐱᖁᔭᖅ ᐊᒻᒪᓗ ᑐᕌᖓᓪᓗᓂ 
ᒪᓕᒐᓕᐅᖅᑎᐅᓚᐅᖅᑐᓄᑦ, ᐅᕝᕙᓘᓐᓃᑦ ᐃᓄᖓᑕ ᐃᓚᖏᓐᓄᑦ, ᐊᕐᕌᒍᓕᒫᒃ ᒪᓕᓪᓗᒍ 

ᐱᖓᓲᔪᖅᑐᓂᒃ ᓇᓪᓕᐅᑎᕕᐊᓂᒃ ᐅᑉᓗᖓᓂ ᑖᒃᑯᐊ ᒪᓕᒐᓕᐅᖅᑏᑦ ᐱᔭᕇᕐᕕᑦᓴᖃᖅᑐᑎᒃ 
ᒪᓕᒐᓕᐅᕐᓂᕐᒧᑦ. 
 
ᐊᔾᔨᐅᖏᑦᑐᑦ 

(2) ᑭᓯᐊᓂ ᕿᒥᕐᕈᔭᐅᓚᐅᖅᑎᓪᓗᒋᑦ ᑖᒃᑯᐊ ᐅᓂᒃᑳᓕᐊᖑᔪᑦ 
ᑐᕌᖓᑐᐃᓐᓇᕆᐊᓕᒃ ᐱᓕᕆᐊᖑᓯᒪᓪᓗᓂ ᐃᓚᖓᑎᒍ ᐱᖁᔭᐅᑉ, ᐅᕝᕙᓘᓐᓃᑦ ᑖᓐᓇ 
ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐅᕝᕙᓘᓐᓃᑦ ᑎᑎᕋᖅᑎᒋᔭᐅᔪᖅ 
ᖃᐅᔨᒪᑉᐸᑕ ᑖᒃᑯᓂᖓ ᐸᓯᔭᐅᔾᔪᑎᓂᒃ ᓲᕐᓗ ᑐᕌᖓᑐᐃᓐᓇᕆᐊᓕᒃ ᐊᓯᖏᑎᒍᑦ ᐱᖁᔭᐅᑉ, 
ᐱᖃᓯᐅᑎᓪᓗᒋᑦ ᐱᓂᕐᓗᒃᑐᓄᑦ ᒪᓕᒐᖓᓂᒃ ᐅᕝᕙᓘᓐᓃᑦ ᐊᓯᖏᑎᒍ ᓇᓕᐊᑐᐃᓐᓇᖓᓂ 
ᒐᕙᒪᑐᖃᒃᑯᑦ ᐱᖁᔭᖏᓐᓂᒃ, ᐸᓯᔭᑦᓴᐅᑎᓪᓗᒍ ᒪᓕᒐᓕᐅᖅᑎ ᐅᕝᕙᓘᓐᓂᑦ 
ᐃᓚᒋᔭᐅᔪᕕᓂᕐᓄᑦ ᐅᕝᕙᓘᓐᓂᑦ ᑖᓐᓇ ᐃᓄᒃ ᓇᒻᒥᓂᒋᔭᐅᒍᓂᒃ ᐃᓄᖓᑕ ᐃᓚᖏᓐᓄᑦ, 
ᐅᓂᒃᑳᓕᐊᖑᔪᓂᒃ ᓱᕋᐃᓂᐊᙱᓚᑦ ᑭᓯᐊᓂ ᕿᒥᕐᕈᔭᐅᖁᓕᕐᓗᓂᒋᑦ ᐅᕝᕙᓘᓐᓃᑦ 
ᐸᓯᔭᐅᔾᔪᑎᖏᑦ ᖁᔭᓈᖅᑕᐅᓯᒪᓕᖅᐸᑕ.  S.Nu. 2010,c.9,s.10. 
 
ᐊᒃᑑᑎᖃᖅᑐᑦ ᓯᖁᒥᒃᓯᔪᓄᑦ 
55. ᐃᓱᒪᓕᐅᕈᑕᐅᓂᐊᙱᓚ ᐅᕝᕙᓘᓐᓃᑦ ᑮᓇᐅᔭᑎᒍᑦ ᑕᐅᖅᓰᔭᒍᓐᓇᐃᓗᑎᒃ, ᐊᒻᒪᓗ 
ᑲᒪᔾᔪᑕᐅᓂᐊᙱᓚ ᐱᓂᕐᓗᒍᑎᕕᓂᕐᒥᓂᒃ ᑖᒃᑯᓇᖓ ᒐᕙᒪᑯᓐᓂᑦ ᒪᓕᓪᓗᒋᑦ 
ᐃᓱᒪᓕᐅᕈᑕᐅᔪᑦ ᐅᕝᕙᓘᓐᓃᑦ ᑮᓇᐅᔭᑎᒍᑦ ᑕᐅᖅᓰᒍᑎᕕᓂᖓᑕ, ᓄᖅᑲᖅᑎᑕᐅᓯᒪᙱᓚᑦ 
ᓱᕋᐃᑐᐃᓐᓇᕐᒥᓄᑦ ᑕᒃᓱᒥᖓ ᐱᖁᔭᕐᒥᒃ, ᑭᓯᐊᓂ ᑮᓇᐅᔭᑎᒍ ᑕᐅᖅᓰᓂᒃᑯᑦ ᐅᕝᕙᓘᓐᓃᑦ 
ᐱᓕᕆᔾᔪᑕᐅᔪᑦ ᓄᖅᑲᖅᑎᑕᐅᓯᒪᖏᐸᑕ ᑲᒥᓯᓇᐅᑉ ᓯᕗᓕᖅᑏᑦ ᑲᑎᒪᔨᖏᓐᓄᑦ ᐱᖁᒃᐸᒍ 
ᑕᕝᕙᓂ ᒪᕐᕈᓃᑦ ᐊᕐᕌᒍᓐᓂᑦ ᐅᑉᓗᖓᓂᑦ ᐃᓱᒪᓕᐅᕈᑕᐅᔪᕕᓂᕐᒧᑦ ᐱᔪᓐᓇᑎᑦᓯᓗᓂ 
ᑮᓇᐅᔭᑎᒍᑦ ᑕᐅᖅᓰᓂᒃᑯᑦ ᐅᕝᕙᓘᓐᓃᑦ ᐱᓕᕆᔾᔪᑕᐅᔪᑦ, ᐱᖃᓯᐅᑎᙱᓪᓗᒋᑦ 
ᐊᑭᕋᖅᑐᓐᓂᕐᒧᑦ ᑭᓇᑐᐃᓐᓇᕐᒥᒃ ᐱᓕᕆᐊᒃᓴᕆᔭᒥᓂᒃ ᐱᓕᕆᑦᑎᐊᕋᓱᒃᑎᓪᓗᒍ ᐊᒻᒪᓗ 
ᐱᖃᓯᐅᑎᙱᓪᓗᒋᑦ ᓇᓗᓇᐃᖅᓯᒪᔪᑦ ᓯᖁᒥᒃᓯᔪᓂᒃ.  S.Nu. 2010,c.9,s.10; 
S.Nu. 2020,c.15,s.142(38). 
 
ᐅᖓᕙᕆᐊᖅᑕᐅᓂᖓ ᐱᕕᒃᓴᖏᑦ 
56. (1) ᒪᓕᒐᓕᐅᖅᑎ ᒪᓕᖁᔭᐅᔪᓂᒃ ᑖᒃᑯᓇᖓ ᐱᖁᔭᑎᒍᑦ ᖃᓄᐃᓕᐅᕈᓐᓇᖅᑐᖅ 
ᓇᓪᓕᐊᑐᐃᓐᓇᖓᓂ ᐃᓗᐊᓂ ᓇᓗᓇᐃᖅᑕᐅᓯᒪᔪᒥᒃ ᖃᖓᒃᑯᑦ ᐃᒪᐃᔪᓐᓇᖅᑐᖅ, ᐃᒻᒪᖄ 
ᓇᓪᓕᐊᒍᑐᐃᓐᓇᖓᓂ ᓯᕗᓂᐊᒍ ᐅᕝᕙᓘᓐᓃᑦ ᑭᖑᓂᐊᒍ ᐊᓂᒍᕐᕕᒃᓴᖓᓂᒃ, 
ᑐᒃᓯᕋᐅᑎᖃᕈᓐᓇᖅᐳᖅ ᑎᑎᖅᑲᑯᑦ ᑖᒃᓱᒧᖓ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ 
ᑲᒥᓯᓇᖓᓄᒃ ᐅᖓᕙᕆᐊᕈᑎᒥᒃ ᖃᖓᒃᑯᑎᒍᑦ. 
 
ᐊᔾᔨᖓ 

(2) ᑕᐃᑲᓂ ᑖᓐᓇ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ 
ᐃᓱᒪᒃᓴᖅᓯᐅᕈᑎᒋᓯᒪᔭᖓᓂ ᑕᐃᒫᑦᓴᐃᓇᖅ ᑭᒃᑯᑐᐃᓐᓇᕐᓄᑦ ᐱᔾᔪᑎᖃᓂᐊᖅᑎᓪᓗᒍ, ᑖᓐᓇ 
ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐃᒪᐃᔪᓐᓇᖅᑐᖅ, ᑎᑎᕋᖅᓯᒪᔪᑎᒍᑦ, 
ᐊᖏᕈᑎᒃᑯᑦ ᑐᑦᓯᕋᐅᑎᒥᒃ ᐋᖅᑭᑕᐅᓯᒪᔪᒥ ᐃᓚᒃᑲᓐᓂᖓ (1)-ᒥᒃ, ᐊᑐᐊᖅᓯᒪᔪᑦ 
ᓇᓪᓕᐊᒍᑐᐃᓐᓇᖓᓂ ᑐᑭᖏᓐᓂᑦ ᐊᒻᒪᓗ ᖃᓄᐃᓕᖓᓂᖏᑦ ᓱᓕᑦᑎᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᓈᒻᒪᒋᔭᒥᒍᑦ. 

ᐊᕐᕌᒍᑕᒫᖅᓯᐅᑏᑦ ᐅᓂᒃᑳᓕᐊᖑᔪᑦ 
57. (1) ᑖᓐᓇ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐃᒪᐃᓂᐊᖅᐳᖅ, 
ᐃᓗᐊᓂ ᑕᖅᑭᓂᒃ ᐱᖓᓲᔪᖅᑐᓂᒃ ᑭᖑᓂᐊᒍ ᐃᓱᓕᒃᕕᒃᓴᖓᓂᒃ ᐊᕐᕌᒍᖓᓐᓂᒃ, 
ᐋᖅᑭᒃᓱᐃᓪᓗᑎᑦ ᐊᕐᕌᒍᑕᒫᑦ ᐅᓂᒃᑳᓕᐊᖑᔪᓂᒃ ᐊᒻᒪᓗ ᑐᓂᓯᓗᑎᑦ ᐅᖃᖅᑎᒧᑦ, ᓲᕐᓗ 
ᐅᓂᒃᑳᓕᐅᓂᐊᖅᑎᓪᓗᒍ ᑭᖑᓂᐊᒍ ᒪᓕᒐᓕᐅᕐᕕᖕᒥᒃ. 
 
ᐃᓗᓕᖏᑦ ᐅᓂᒃᑳᓕᐊᖑᔪᑦ 

(1.1) ᑖᒃᑯᐊ ᐅᓂᒃᑳᓕᐊᑦ ᐃᓗᓕᖃᖅᓗᑎᑦ ᑐᓴᒐᒃᓴᓂᑦ ᐱᓗᐊᑐᒥᒃ 
ᖃᓄᐃᓕᐅᓂᕆᕙᒃᑕᖏᓐᓂᑦ ᑖᒃᓱᒪ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ 
ᑲᒥᓯᓇᖓᓄᑦ ᐱᓗᐊᕐᑐᒥᒃ ᐊᕐᕌᒍ ᐃᓱᓕᓚᐅᖅᑎᓐᓇᒍ ᐊᒻᒪᓗ, 
ᑭᓇᐅᔭᖁᑎᒋᔭᖏᓐᓄᑦ ᓇᓪᓕᐊᒍᑐᐃᓐᓇᖅ ᑐᒃᓯᕋᕈᓐᓇᕐᓗᓂᒃ 
ᐅᖓᕙᕆᐊᕈᑎᖕᒥᑦ ᐃᓚᖃᓂᖓᓂ 40(4)-ᒥᒃ. 

 
ᑲᙳᓇᖅᑐᑦ ᑐᓴᖅᑕᐅᔭᕆᐊᖃᙱᑦᑐᑦ 

(2) ᐊᕐᕌᒍᑕᒫᑦ ᐅᓂᒃᑳᓕᐊᑦ ᕿᒥᕐᕈᔭᐅᓯᒪᓪᓗᓂᑦ ᐅᖃᐅᔾᔨᒍᑎᒋᔭᖏᑦ 
ᑐᓂᔭᐅᓗᑎᑦ, ᑭᓯᐊᓂ ᑐᓴᖅᑕᐅᒋᐊᖃᙱᑐᑦ ᑭᒃᑯᑐᐃᓐᓇᕐᓄᑦ ᑕᑯᔭᐅᒋᐊᖃᙱᑦᑐᖅ 
ᐅᕝᕙᓘᓐᓃᑦ ᓇᓗᓇᐃᖅᑕᐅᓗᓂ ᑖᓐᓇ ᐃᓄᒃ ᐃᓱᒫᓗᑎᒋᓗᒍ ᑭᓯᐊᓂ ᒪᓕᒐᓕᐅᖅᑎ 
ᐅᖃᖅᑐᒥᓂᐅᐸᑦ 

(a) ᑐᓂᓯᓐᓂᖏᒃᑯᓂᒃ ᑎᑎᕋᖅᓯᒪᔪᓂ ᑐᖅᑯᐃᒋᐊᒃ ᓴᖅᑭᑕᐅᕆᐊᓕᓐᓂᑦ 
ᐅᖃᐅᓯᕐᓂᑦ; 

(b) ᑐᓂᔭᐅᓂᕈᓂᒃ ᐱᔪᓐᓇᐅᑎᖃᕐᓂᒧᑦ ᖃᓄᐃᓕᐅᖁᓪᓗᒍ 
ᐊᓯᖓᑎᒍᓪᓘᓃᑦ ᐊᔪᖅᑎᑕᐅᓂᖓᓄᑦ; ᐅᕝᕙᓘᓐᓃᑦ 

(c) ᑖᒃᑯᐊ ᒪᓕᓪᓗᒋᑦ ᐊᑐᐊᖅᓯᒪᔪᑦ ᕿᒥᕐᕈᔭᐅᓯᒪᔪᓂᒃ ᑭᓯᐊᓂ 
ᕿᒥᕐᕈᔭᐅᓯᒪᔪᑦ ᐱᔭᕇᖅᓯᒪᑉᐸᑕ ᐊᒻᒪᓗ ᐅᓂᒃᑳᓕᐊᑦ 
ᐊᖅᑭᑕᐅᓯᒪᓪᓗᑎᒃ. 
S.Nu. 2010,c.9,s.9,10; S.Nu. 2017,c.5,s.2. 

 
ᕿᒥᕐᕈᔭᐅᓂᖏᑦ ᐱᖁᔭᑦ 

 
ᕿᒥᕐᕈᔭᐅᓂᖏᑦ ᐱᖁᔭᑦ 
58. (1) ᐃᓗᐊᓂ ᑕᓪᓕᒪᓂᑦ ᐊᕐᕌᒍᓐᓂᑦ ᐅᓪᓗᖓᑕ ᑖᑦᓱᒪ ᐃᓚᖓᓂ 
ᐊᑐᓕᖅᑎᑕᐅᑎᓪᓗᒍ, ᐊᒻᒪᓗ ᑕᐃᒪᖓᑕᒫᑦ ᑕᓪᓕᒪᖓᑕ ᐊᕐᕌᒍᖓᓂᒃ ᑭᖑᓂᐊᒍ, 
ᒪᓕᒐᓕᐅᕐᕕᒃ ᐱᒋᐊᕐᓂᖃᓪᓗᓂ ᕿᒥᕐᕈᓂᐅᔪᒥᒃ ᑖᑦᓱᒥᖓ ᐱᖁᔭᕐᒥᒃ. 
 
ᐋᖅᑭᒋᐊᖅᑕᐅᓯᒪᔪᐃᑦ 

(2) ᐃᓗᐊᓂ ᐊᑕᐅᓯᕐᒥ ᐊᕐᕌᒍᒻᒥᑦ ᐱᒋᐊᓚᐅᖅᑎᓪᓗᒍ ᕿᒥᕐᕈᔭᐅᓂᖓᑕ 
ᐃᓚᒃᑲᓂᖓᓂ (1)-ᒥᒃ, ᒪᓕᒐᓕᐅᕐᕕᖕᒥᒃ ᐃᓱᒪᒃᓴᖅᓯᐅᕐᓗᑎᑦ ᓇᓪᓕᐊᒍᑐᐃᓐᓇᖓᓂ 
ᐋᖅᑭᒋᐊᒃᑲᓐᓂᕈᑕᐅᓂᕐᒧᑦ ᑐᒃᓯᕋᐅᑎᐅᔪᓄᑦ ᐱᒻᒪᕆᐅᔪᓂᒃ ᕿᒥᕐᕈᔭᐅᓯᒪᔪᐃᑦ.  
S.Nu. 2010,c.9,s.10. 

ᖃᐅᔨᒃᑲᐃᔪᑏᑦ 
 

ᒪᓕᓪᓗᒋᑦ ᐋᖅᑭᑕᐅᓯᒪᔪᐃᑦ  ᑖᒃᑯᐊ ᐲᖅᑕᐅᔪᕕᓃᑦ ᐱᔾᔪᑕᐅᓪᓗᑎᑦ ᑖᒃᑯᓄᖓ 
ᑲᑎᖅᓱᖅᓯᒪᔪᓄᑦ: 
s. 59(1) ᑎᑭᓪᓗᓂ (8)-ᒧᑦ (ᐱᒻᒪᕆᐊᓗᐃᑦ ᐋᖅᑭᒋᐊᕈᑕᐅᔪᑦ) 
 
ᐊᓯᔾᔨᖅᐸᓪᓕᐊᓂᖏᑦ 
59. (9) ᑕᐃᒪᐃᒃᑲᓗᐊᖅᑎᓪᓗᒍ ᐃᓚᑲᓂᖓᓂ (8)-ᒥᒃ, ᑕᐃᑲᓂ ᐅᓐᓂᕐᓘᑕᐅᔪᓂᒃ 
ᑎᑎᕋᖅᓯᒪᔪᓂ ᑐᖅᑯᑕᐅᓯᒪᔪᑦ ᐃᓚᖓᑎᒍ 80-ᒥᒃ ᑕᐃᑲᙵ ᒪᓕᒐᓕᐅᕐᕕᒻᒥ ᐊᒻᒪᓗ 
ᐊᐅᓚᑦᑎᔨᓄᑦ ᑲᑎᒪᔨᖏᓐᓄᑦ ᐱᖁᔭᖅ ᓯᕗᓂᐊᒍ ᐅᓪᓗᖓᓂᒃ ᑖᓐᓇ 
ᐃᓚᒃᑲᓂᖓᓂ (8)- ᒥᒃ ᐊᑐᓕᒃᑎᑕᐅᔪᖅ 

(a) ᑖᓐᓇ ᐅᓐᓂᕐᓘᑕᐅᔪᓂᒃ ᑲᒪᒋᔭᐅᓪᓗᓂ ᐊᖏᕈᑎᐅᓯᒪᔪᒃᑯᑦ 
ᐱᖁᔭᖅᑎᒍᑦ; 

(b) ᐊᕕᒃᑐᖅᓯᒪᔪᓂᒃ III ᑕᐃᑲᓂ ᐱᖁᔭᕐᒥᒃ ᐃᓱᒪᒃᓴᖅᓯᐅᓕᕐᓗᑎᑦ 
ᐊᑐᓕᒃᑎᑕᐅᔪᑦ ᐱᔾᔪᑎᒋᓪᓗᒋᑦ ᑲᒪᒋᔭᐅᔪᐃᑦ ᐅᓐᓂᕐᓘᑎᐅᔪᓂᒃ; 
ᐊᒻᒪᓗ 

(c) ᓱᓇᑐᐃᓐᓇᕐᓂᒃ ᐱᔭᕇᖅᑕᐅᓯᒪᔪᑦ ᐃᓚᖓᓂ ᐱᖁᔭᐅᑉ ᑖᑦᓱᒧᖓ 
ᐊᑲᐅᙱᓕᐅᕈᑏᑦ ᑲᒥᓯᓇᖓᓐᓄᑦ ᐱᔭᕇᑦᑕᐅᔪᓐᓇᖅᑐᖅ ᑖᒃᓱᒧᖓ 
ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ. 

 
ᐊᓯᔾᔨᖅᐸᓪᓕᐊᓂᖏᑦ ᐊᒻᒪᓗ ᐊᑐᓕᖅᑎᑕᐅᔪᐃᑦ 

 
ᓄᑖᖑᔪᑦ ᐱᓕᕆᐊᑦᓴᐃᑦ 
60. (1) ᐃᒪᐃᑉᐸᑦ ᑖᓐᓇ ᐱᖁᔭᖅ ᐊᑐᓕᖅᑎᓯᓪᓗᓂ ᑭᒡᓕᖃᖅᑎᓯᓪᓗᑎᒃ ᐅᕝᕙᓘᓐᓃᑦ 
ᐱᓕᕆᐊᕆᔭᐅᒋᐊᖃᖅᑎᑦᑎᓕᖅᐸᑦ ᐊᑐᖅᑕᐅᓚᐅᓯᒪᙱᑐᒥᒃ, ᒪᓕᒐᓕᐅᖅᑎ 
ᑲᑎᑎᑦᓯᕙᑦᑐᓂ ᐊᓪᓚᕕᖓᓐᓂᑦ ᐊᑐᓕᖅᑎᑕᐅᓚᐅᖅᑎᓪᓗᒍ ᑭᒡᓕᖃᕐᓂᒧᑦ ᐅᕝᕙᓘᓐᓃᑦ 
ᐱᓕᕆᐊᕆᔭᐅᒋᐊᖃᖅᑎᑦᑎᓕᖅᐸᑦ ᐅᐱᒍᓱᑦᑎᐊᖅᐳᖅ ᑭᒡᓕᖃᖅᑎᑕᐅᖏᑲᓗᐊᖅᐸᑦ 
ᐅᕝᕙᓘᓐᓃᑦ ᑭᒡᓕᖃᖅᑎᑦᑎᓂᕐᒧᑦ ᐅᕝᕙᓘᓐᓃᑦ ᐊᑐᓪᓗᓂᓪᓘᓃᑦ ᐱᓕᕆᒋᐊᖃᖅᑕᖏᓐᓂᑦ 
ᑭᓯᐊᓂ 60-ᓂᑦ ᐅᓪᓗᓂᑦ ᑕᐃᑲᙵ ᐅᓪᓗᖓᑕ ᐊᑐᓕᖅᑎᑕᐅᓚᐅᖅᑎᓪᓗᒍ. 
 
ᓴᖅᑭᖅᑕᐅᔪᑦ ᐅᖃᐅᓰᑦ 

(2) ᒪᓕᒐᓕᐅᖅᑎ ᐊᓪᓚᕕᖓᓐᓂᖓᖅᓯᒪᑎᓪᓗᒍ ᐊᑐᓕᖅᑎᑕᐅᓚᐅᖅᑎᓪᓗᒍ 
ᑕᐃᑲᓂ ᐃᓚᖓᓂ 5-ᒥᒃ ᑎᑎᖅᑲᖁᑎᒍ ᐃᖅᑲᑐᐃᕕᒻᒧᐊᖅᓯᓗᓂ ᑕᖅᑲᑯᓄᖓ 
ᓴᖅᑭᑦᑎᓂᖅ ᐅᖃᐅᓯᕐᒥᒃ ᐱᔭᐅᔪᒪᓪᓗᓂ ᑕᕝᕙᓂ ᐃᓚᖓᓂ: 

(a) ᐅᓪᓗᖓᓂ ᓴᖅᑭᑕᐅᓚᐅᖅᑎᓪᓗᒍ ᑖᒃᓱᒪᐅ ᓱᓕᑦᑎᐊᕐᓂᒧᑦ 
ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ; ᐊᒻᒪᓗ 

(b) ᑕᐃᒪᐃᒐᓗᐊᖅᑎᓪᓗᒍ, ᑕᖅᑭᑕᒫᖅ ᐊᕐᕌᒍᒧᑦ ᐅᓪᓗᖓᑕ 
ᓴᖅᑭᑕᐅᓯᒪᔪᒥ ᑖᒃᓱᒪ ᓱᓕᑦᓯᐊᓂᕐᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ 
ᑲᒥᓯᓇᖓᓐᓄᑦ. 

 



ᓱᓕᑦᑎᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᕐᒧᑦ ᐱᖁᔭᖅ, ᑲᑎᖅᓱᖅᓯᒪᔪᑦ ᑖᒃᑯᐊ ᒫᓐᓇᒧᑦ ᑎᑭᓪᓗᒍ: ᔪᓚᐃ 1, 2021 
 

 40 C.S.Nu.,c.I-50 

ᐊᑐᓕᖅᑎᑕᐅᔪᑦ 
61. ᑖᓐᓇ ᐱᖁᔭᖅ ᐊᑐᓕᖅᑎᑕᐅᔪᖅ ᐅᓪᓗᖓᑕ ᐋᖅᑭᒃᑕᐅᑎᓪᓗᒍ ᑎᓕᓯᔾᔪᑎᖓᑕ 
ᑲᒥᓯᓇᐅᑉ. 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ  
ᓄᓇᕗᒥ ᐸᐃᑉᐹᓕᕆᔨᓄᑦ  

	S.Nu. 2010, c.9, (ᐋᖅᑭᒋᐊᖅᑕᐅᔪᖅ ᑖᒃᑯᓇᖓ S.Nu. 2011,c.6,s.12 [ᐊᑐᓕᖅᑎᑕᐅᔪᖅ ᔫᓂ 10, 2010 (ᐃᓱᒪᒋᔭᐅᑦᑎᐊᕆᐊᓕᒃ])
	ᐃᓱᓕᕝᕕᖓᑦ ᐃᓇᖏᖅᓯᓯᒪᔪᖅ ᑖᒃᓱᒥᖓ ᓱᓕᑦᑎᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓐᓄᑦ
	(2) ᐃᓇᖏᖅᓯᔪᖅ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓐᓄᑦ ᐃᖅᑲᓇᐃᔭᕋᔭᖅᑐᖅ ᑎᑭᐅᑎᓂᐋᓪᓗᓂ
	(a) ᐃᓄᒃ ᑎᒃᑯᐊᖅᑕᐅᑎᓪᓗᒍ ᐃᓚᒃᑲᓐᓂᖓᓂ 24(1)-ᒥᒃ;
	(b) ᓄᖅᑲᖅᑎᑕᐅᑲᐃᓐᓇᕐᓂᖓᑦ ᑖᑦᓱᒪ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ ᐃᓱᓕᖅᑎᓪᓗᒍ; ᐅᕝᕙᓘᓐᓃᑦ
	(a) ᐃᓄᒃ ᐃᖅᑲᓇᐃᔭᖅᑐᖅ ᒐᕙᒪᒃᑯᓐᓂ ᐃᖅᑲᓇᐃᔮᖃᖅᑐᖅ, ᐅᕝᕙᓘᓐᓃᑦ ᐊᐅᓚᑦᑎᓂᕐᒧᑦ ᐱᔭᒃᓴᖃᖅᑐᒥᒃ ᐊᔾᔨᐸᓗᐊᓂᒃ ᑖᒃᑯᓂᖓ, “ᑐᒡᓕᐊᑕ ᐊᐅᓚᑦᑎᔨᖓᓂᒃ”, “ᐃᓇᖏᖅᓯᔪᖅ ᑐᓪᓕᐊᑕ ᐊᐅᓚᑦᑎᔨᒧᑦ”, “ᑐᒡᓕᐊᑕ ᒥᓂᔅᑕᐅᑉ”, “ᐊᖓᔪᖅᑳᖓᑦ ᑎᑎᕋᖅᑎ ᓯᕗᓕᖅᑎᒃᑯᑦ ᑲᑎᒪᔨᖓᓐᓄᑦ”, “ᑎᑎᕋᖅᑎᖓᑦ ᑐᒡᓕᐊᑕ ᒥᓂᔅᑕᐅᑉ” ᐅᕝᕙᓘᓐᓃᑦ “ᐃᖅᑲᓇᐃᔭᖃᑎᖓ ᑐᒡᓕᐊᑕ ᒥᓂᔅᑕᐅᑉ”;
	(b) ᐃᒃᓯᕙᐅᑕᖅ ᐊᖓᔪᖅᑳᕐᓘᓐᓃᑦ, ᑭᓯᐊᓂ ᐱᑕᖃᖅᐸᑦ, “ᓄᓇᑦᑎᐊᒥᒃ ᑲᑐᔾᔨᖃᑎᒌᖑᔪᑦ” ᓇᓗᓇᐃᖅᓯᒪᔭᖓᓂᒃ ᓇᓗᓇᐃᒃᑯᑖ B-ᒥᒃ ᑕᐃᑲᓂ ᑮᓇᐅᔭᓕᕆᓂᕐᒧᑦ ᐊᐅᓚᑦᑎᓂᕐᒧᑦ ᐱᖁᔭᖅ;
	(c) ᑭᓇᑐᐃᓐᓇᖅ ᐃᓄᒃ ᐃᖅᑲᓇᔮᖃᖅᑐᒥᒃ ᐃᑲᔪᕈᓐᓇᖅᑐᒥᒃ ᐅᕝᕙᓘᓐᓃᑦ ᐅᖃᐅᔾᔨᕈᓐᓇᕐᓗᓂ ᐅᐸᓗᖓᐃᕐᓗᓂ ᓯᕗᓕᖅᑎᒃᑯᑦ ᑲᑎᒪᔨᖏᓐᓄᑦ, ᑲᑎᒪᔨᕋᓛᑦ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ ᐅᕝᕙᓘᓐᓃᑦ ᐃᓚᒋᔭᐅᔪᒥᒃ ᑖᒃᑯᓄᖓ ᓯᕗᓕᖅᑎᒃᑯᑦ ᑲᑎᒪᔨᖏᓐᓂᒃ;
	(d) ᑎᑎᕋᖅᑎ ᒪᓕᒐᓕᐅᕐᕕᖕᒥᒃ ᐊᒻᒪᓗ ᐱᓕᕆᔨᓕᒫᖏᒃ ᐊᒻᒪᓗ ᐃᖅᑲᓇᐃᔭᖅᑎᖏᑦ ᑎᑎᕋᕐᕕᖓᑕ ᒪᓕᒐᓕᐅᕐᕕᖕᒥᒃ; ᐊᒻᒪᓗ
	(e) ᐃᒻᒥᒃᑰᖅᑐᓕᒫᑦ ᐃᖅᑲᓇᐃᔭᖅᑎᑦ ᒪᓕᒐᓕᐅᕐᕕᖕᒥᒃ, ᐊᓯᖓᑎᒍ ᑖᒃᓱᒪ ᓱᓕᑦᓯᐊᕐᓂᒧᑦ ᐅᒃᐱᕆᐅᔭᐅᔪᓐᓇᕐᓂᒧᑦ ᑲᒥᓯᓇᖓᓐᓄᑦ.
	(a) ᐱᔪᓐᓇᕐᓂᖃᖅᐳᖅ ᐋᖅᑭᑕᐅᓯᒪᔪᒥ ᐃᓚᖓᓂ 41.1-ᒥᒃ ᑎᑭᐅᑎᓗᒍ 41.3-ᒧᑦ ᐊᒻᒪᓗ ᐱᔪᓐᓇᐅᑎᓕᒫᖏᑦ ᑲᑎᒪᔨᓄᑦ ᐃᓚᖓᑎᒍ ᑭᓇᒃᑯᓕᒫᓄᑦ ᑭᒡᒐᖅᑐᕐᓗᒋᑦ ᖃᐅᔨᓴᐃᓂᕐᒧᑦ ᐱᖁᔭᖓᓂᒃ, ᐱᖃᓯᐅᑎᕗᑦ ᐱᔪᓐᓇᐅᑎᖃᕐᓂᖅ ᐅᐸᓗᐃᓗᑎᒃ ᐱᔨᑦᑎᕋᖅᑕᖏᑦ ᒪᓕᒐᓕᕆᔨᑯᓐᓄᑦ, ᖃᐅᔨᒪᔪᒻᒪᕆᓐᓄᑦ, ᐊᒻᒪᓗ ᐊᓯᖏᑦ ᐃᓄᖕᓂᑦ ᐅᖃᐅᓯᐅᓯᒪᔪᒥ ᐃᓚᖓᑎᒍ 10-ᒥᒃ ᐱᖁᔭᕐᒥ; ᐊᒻᒪᓗ
	(a) ᐅᐸᑦᓯᒪᓪᓗᓂ ᕿᒥᕐᕈᑎᓪᓗᒋᑦ, ᓇᖕᒥᓂᖅ ᐅᕝᕙᓘᓐᓃᑦ ᖃᕋᓴᐅᔭᒃᑯᑎᒍᑦ, ᐅᓂᒃᑳᖁᔨᓪᓗᓂ ᐸᐃᑉᐹᖁᑎᑯᑦ ᐸᑎᒻᒥᖁᔨᓗᓂ ᐅᕝᕙᓘᓐᓃᑦ ᓱᓕᓂᐊᕐᓂᕋᕐᓗᓂ ᐅᕝᕙᓘᓐᓃᑦ ᐊᓯᐊᒍᒃᑲᓐᓂᖅ; ᐊᒻᒪᓗ
	(b) ᕿᒥᕐᕈᖁᔨᓗᑎᒃ ᓇᓪᓕᐊᑐᐃᓐᓇᖓᓂ ᑐᓴᐅᒪᔾᔪᑎᑐᐃᓐᓇᒃᓂᒃ, ᑎᑎᖅᑲᖁᑎᒍᑦ ᐅᕝᕙᓘᓐᓃᑦ ᐊᑐᖅᑕᐅᔪᓐᓇᐅᖅᑎᒥᒃ ᐃᓄᖕᒧᑦ ᐱᔪᓐᓇᕐᓂᕐᒥᒍᑦ ᐊᐅᓚᑕᖓᓂᒡᓘᓐᓃᑦ.
	(a) ᐊᑐᖅᑕᐅᓗᓂ ᐃᓄᖕᒧᑦ ᓴᖅᑭᑎᑦᑎᔪᕕᓂᕐᒧᑦ ᑐᓴᐅᒪᔾᔪᑎᓂᒃ ᐊᖏᖅᑕᒥᒍᑦ;
	(b) ᐊᑐᖅᑕᐅᓂᖓ, ᖃᓄᑐᐃᓐᓇᖅ ᐱᔾᔪᑎᖃᕐᓗᓂ, ᑐᓴᐅᒪᔾᔪᑎ ᓴᖅᑭᑕᐅᓗᓂ ᑭᒃᑯᑐᐃᓐᓇᕐᓄᑦ;
	(c) ᐊᑐᖅᑕᐅᓂᖓ, ᖃᓄᑐᐃᓐᓇᖅ ᐱᑦᔪᑎᖃᕐᓗᓂ, ᑐᓴᐅᒪᑦᔪᑎᒥ ᐊᑐᐃᓐᓇᐅᑎᑕᐅᔪᒥ ᐅᕝᕙᓘᓐᓃᑦ ᐅᖃᐅᓯᐅᓯᒪᔪᒥ ᖃᐅᔨᓇᓱᒃᑐᖃᖅᑎᓪᓗᒍ;
	(d) ᐊᑐᖅᑕᐅᓂᖓ, ᖃᓄᑐᐃᓐᓇᖅ ᐱᔾᔪᑎᖃᕐᓗᓂ, ᑐᓴᐅᒪᑦᔪᑎᒥ ᐱᓯᒪᔪᒃ ᑕᐃᑲᙵ ᐅᖃᐅᓯᐅᓯᒪᔪᒥ ᓇᓗᓇᐃᖅᑕᐅᓯᒪᔪᑦ ᑎᑎᕋᖅᓯᒪᔪ ᐊᕕᑦᑐᓯᒪᔪᒥ (b) ᐅᕝᕙᓘᓐᓃᑦ (c)-ᒥᒃ; ᐊᒻᒪᓗ
	(e) ᐊᑐᖅᑕᐅᓂᖓ ᑐᓴᐅᒪᔾᔪᑎ ᐸᓯᔭᒃᓴᐅᓕᕋᔭᖅᐸᑦ ᐅᓂᒃᑳᐅᓯᕆᔭᖓ ᐃᓄᖕᒧᑦ ᐊᓯᐊᒍᑦ ᐃᖅᑲᖅᑐᐃᓂᒃᑯᑦ ᐅᕝᕙᓘᓐᓃᑦ ᐃᖅᑲᖅᑐᖅᑕᐅᔾᔪᑎᓕᐅᕋᔭᖅᐸᑦ ᓴᒡᓗᓂᕐᒧᑦ ᒪᓕᓪᓗᒋᑦ ᐅᓂᒃᑳᓕᐊᖑᔪᑦ.
	(a) ᐃᓯᒃᓗᓂ ᐊᒻᒪᓗ ᕿᓂᖅᑕᐅᓗᑎᒃ ᓇᒥᑐᐃᓐᓇᖅ ᓇᓗᓇᐃᖅᓯᔭᖓᓂᒃ ᑎᒍᓯᒍᓐᓇᐅᑎᒥᒃ, ᐱᖃᓯᐅᑎᓪᓗᓂ ᐃᒡᓗᖁᑎᕆᔭᖓᑕ;
	(b) ᐱᖁᑎᒥᒃ ᐊᖅᓵᖅᓯᓂᖅ ᐅᕝᕙᓘᓐᓃᑦ ᐃᓱᒪᓕᐊᖑᓯᒪᔪᑦ ᐋᖅᑭᒃᑕᐅᕙᓪᓕᐊᔪᑦ ᓇᓪᓕᐊᒍᑐᐃᓐᓇᖏᑦ ᑎᑎᖅᑲᖁᑎᒍ ᐱᔪᒪᕝᕕᒋᔭᐅᓂᖅ ᐅᕝᕙᓘᓐᓃᑦ ᐱᖁᑎᒥᒃ ᑖᒃᑯᐊ ᒪᓕᓪᓗᒋᑦ ᐱᑦᔪᑕᐅᔪᑦ ᕿᒥᕐᕈᓂᐅᔪᒧᑦ;
	(c) ᐃᓄᖕᒥᑦ ᐊᐱᖅᓱᕐᓗᓂ ᓇᓪᓕᐊᒍᑐᐃᓐᓇᖓᓂ ᐱᔾᔪᑎᐅᔪᒥᒃ ᑐᕌᖓᔪᒥᒃ ᕿᓂᖅᑕᐅᓂᖓᓄᑦ;
	(d) ᓇᓪᓕᐊᒍᑐᐃᓐᓇᖓᓂ ᐱᓕᕆᐊᖃᕐᓂᖅ ᓇᓗᓇᐃᖅᓯᒪᔭᖓᓂᒃ ᑎᒍᓯᒍᓐᓇᐅᑎᒻᒥᑦ.
	(a) ᐊᑐᐃᓐᓇᐅᓕᖅᑎᑕᐅᓗᓂ ᐃᓄᖕᒧᑦ ᐊᖅᓵᑕᐅᔪᕕᓂᕐᒧᒃ, ᑐᑦᓯᕋᕐᓂᑯᑦ, ᐱᔪᓇᖅᓯᑎᓪᓗᒍ ᐊᒻᒪᓗ ᐊᔪᕈᓐᓃᖅᑎᓪᓗᒋᑦ ᑕᒪᒃᑮᓄᑦ ᐃᓄᖕᓄᑦ ᐊᒻᒪᓗ ᐃᓄᖕᒧᑦ ᐱᔪᓐᓇᕐᓂᖃᖅᑐᒥᒃ ᐅᑐᕐᓗᓂ ᕿᓂᕈᓐᓇᐅᒥᒃ; ᐊᒻᒪᓗ
	(b) ᐃᓄᖓᓄᑦ ᐅᑎᖅᑎᑕᐅᓗᓂ ᑕᐃᓐᓇ ᐊᖅᓴᖅᑕᐅᔪᕕᓂᕐᒧᑦ ᐊᔪᓐᓇᕈᓂᑐᐊᖅᐸᑦ.
	(a) ᕿᒥᕐᕈᐃᓐᓇᕐᓗᓂᐅᒃ ᐊᒻᒪᓗ ᖃᐅᔨᕙᓪᓕᐊᑎᓪᓗᓂ ᐅᕝᕙᓘᓐᓃᑦ ᐃᓱᒪᒃᓴᖅᓯᐅᕈᑎᒋᓗᓂᐅᒃ ᖃᓄᐃᑦᑑᓂᖏᑦ ᑐᓴᒪᐅᔾᔪᑏᑦ ᓯᕗᓂᖓᑕ ᑖᒃᓱᒪ ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᑦ, ᐱᔪᓐᓇᖅᑎᓪᓗᒍ ᐱᔪᓐᓇᖏᑎᓪᓗᒍᓘᓐᓃᑦ ᑐᓂᓯᓂᕐᒧᑦ ᑕᐃᑦᓱᒧᖓ ᐃᓄᖕᒧᑦ; ᐅᕝᕙᓘᓐᓃᑦ
	(b) ᓇᓪᓕᐊᒍᑐᐃᓐᓇᖓᑕ ᑎᓕᓯᔾᔪᑎᓂᒃ ᓴᓇᓗᓂ ᐱᔾᔪᑎᒋᓗᒍ ᐊᑐᓕᕆᐊᖃᖅᑐᓄᑦ, ᐅᕝᕙᓘᓐᓃᑦ ᐊᑐᓕᖁᔨᓐᓂᕐᒧᑦ, ᑖᒃᓱᒪ  ᓱᓕᑦᓯᐊᕐᓂᒧᑦ ᐅᒃᐱᕆᔭᐅᔪᓐᓇᕐᓂᕐᒧᑦ ᑲᒥᓯᓇᖓᓄᑦ ᑎᓕᓯᔾᔪᑎᖏᓐᓂᑦ, ᑐᑭᒧᐊᕈᑎᐅᔪᓄᑦ ᐅᕝᕙᓘᓐᓃᑦ ᒪᓕᒐᖏᑦ.




